
૧. ધર્મકાણ્ડઃ । ઉપોદ્ઘાતઃ

અધિકાર ૧. ઈશ્વરવન્દનમ્
અકારાદેવ નિર્યાન્તિ સમસ્તાન્યક્ષરાણિ ચ ।
ચરાચરપ્રપઞ્ચોઽયમીશ્વરાદેવ જાયતે ॥ ૧॥
ઈશસ્ય જ્ઞાનરૂપસ્ય વિના પાદનિષેવણમ્ ।
સન્ત્વધીતાનિ શાસ્ત્રણિ ન તૈરસ્તિ પ્રયોજનમ ॥ ૨॥
ભક્તાનાં માનસામ્ભોજવાસિને જગદીશિતુઃ ।
ભજતાં પાદયુગલં જાયન્તે નિત્યસમ્પદ ॥ ૩॥
દયાલોઃ સર્વમિત્રસ્ય શરણાગત્ સક્ષિણઃ ।
નમતાં પાદયુગલં ન સ્યાદ્ દુઃખં કદાચન ॥ ૪॥
માહાત્મ્યમપ્રમેયસ્ય જ્ઞાત્વા તં ભજતાં નૃણામ્ ।
અજ્ઞાનમૂલકં કર્મ દ્વિવિધં ચાપિ નશ્યતિ ॥ ૫॥
પઞ્ચેન્દ્રિયાણિ સમ્મૃશ્ય તાન્યથોમ્ભ્યો નિવર્તયન્ ।
ઈશ્વરોક્તેન માગેણ્ણ ગચ્છન્ નિત્યસુખી ભવેત્ ॥ ૬॥
ઈશં નિરુપમં નિત્યં યો વૈ શરણમાશ્રિતઃ ।
સ એવદુઃખરહિતો નિત્યં સુખમિહાશ્નુતે ॥ ૭॥
ધર્મસિન્ધોઃ દયામૃતેંઃ નાવં ચરણરૂપિણીમ્ ।
અલબ્ધ્વા દુઃખજલધેઃ પારં ગન્તું ન શક્યતે ॥ ૮॥
ગુણાષ્ટકયુતેશસ્ય પદે યેન ન વન્દિતે ।
દૃષ્ટયા વિરહિતં ચક્ષુરિવ તસ્ય શિરો વૃથા ॥ ૯॥
નાવં ભગવતઃ પાદરૂપિણીં પ્રાપ્નુવન્તિ યે ।
તે તરન્તિ ભવામ્ભોધિમિતરૈસ્તર્તુમક્ષમમ્ ॥ ૧૦॥

અધિકાર ૨. વૃષ્ટિમહિમા
લોકોઽયં જીવતિ સદા યતો વર્ષેણ્ હેતુના ।
લોકસ્થિતિકરં વર્ષે તતોઽમૃતમિદં વિદુઃ ॥ ૧૧॥
આહારાપેક્ષલોકસ્ય ભોજ્યં ધાન્યાદિકં બહુ ।
ઉત્પાથ પેયતામેતિ સ્વયં વર્ષે જલાત્મના ॥ ૧૨॥
ચતુર્ભિઃ   સાગરૈઃ દેશે વ્યાપ્તેપિ ક્ષુદિયં સ્થિતા ।
પ્રાણિનો બાધતે મેઘે યથાકાલમવર્ષતિ ॥ ૧૩॥
નષ્ટાયાં વર્ષસમ્પત્તૌ ધાન્યોત્પાદનતત્પરાઃ ।
લાઙ્ગલેન  ભુવં નૈવ કર્ષયેયુઃ કૃષીવલાઃ ॥ ૧૪॥
વર્ષે ત્વવર્ષત્ જગતીં  નાશયિત્વા કદાચન્ ।
અથ સ્વયમનાવૃષ્ટિ બાધિતામપિ રક્ષતિ ॥ ૧૫॥
જલાનાં બિન્દવો મેઘાત્ ન પતેયુર્યદિ ક્ષિતૌ ।
લોકે દ્રષ્ટું ન શક્યન્તે હરિતાસ્તૃણસમ્પદઃ ॥ ૧૬॥
પીત્વા જલનિધિં  લોકે યદિ મેઘો ન વર્ષતિ ।
અગાઘોઽપ્યુદધિસ્તેન સમૃદ્ધિરહિતો ભવેત્ ॥ ૧૭॥
દેવતારાધનં નિત્યં વિશેષાદુત્સવાદિકમ્ ।
લોકે નૈવ પ્રવર્તેત મેઘો યદિ ન વર્ષતિ ॥ ૧૮॥
પરાર્થમિહ યદ્દાનમાત્માર્થઞ્ચેહ યત્ તપઃ ।
અભયં ન ભવેલ્લોકે યદિ દેવો ન વર્ષતિ ॥ ૧૯॥
જલાભાવે લોકયાત્રા સર્વેષામેવ દેહિનામ્ ।
ન સ્યાત્; વર્ષ વિના નૈતત્; સદાચારાદિકં તથા ॥ ૨૦॥

અધિકાર ૩. યતિવૈભવમ્
સંન્યાસૈનાં સદાચારશીલાનાં વિદિતાત્મનામ્ ।
આમનન્તિ સમે ગ્રન્થાઃ માન્યા માહાત્મ્યમુત્તમમ્ ॥ ૨૧॥

નિરાશસ્ય મુનેઃ શ્રૈષ્ઠયગણનં “જીવયકોટયઃ ।
કતિ જાતા મૃતાશ્ચે”તિ ગણનેન સમં ભવેત્ ॥ ૨૨॥
વિજ્ઞાય મોક્ષભવયોઃ સમ્ભવં સુખદુઃખયોઃ ।
સંન્યાસં ભજતાં મુક્ત્યૈ પ્રભાવો બહુમન્યતે ॥ ૨૩॥
ધૈર્યાઙ્કુશેન્ સંયમ્ય ગજાન્ પઞ્ચેન્દ્રિયાત્મકાન્ ।
યઃ પાલયત્યયં મોક્ષફલકૃદ્વીજવદ્ભવેત્ ॥ ૨૪॥
આશાપઞ્ચકમુક્તસ્ય ગીયતે શક્તિરુત્તમા ।
ગૌતમાદાત્તશાપોઽત્ર દેવરાજો નિદર્શનમ્ ॥ ૨૫॥
સર્વેન્દ્રિયજયાખ્યાનં કર્માન્યૈર્દુષ્કરં જનૈઃ ।
યે કુર્વન્ત્યુત્તમાસ્તે સ્યુઃ અન્યેત્વધમ મધ્યમાઃ ॥ ૨૬॥
રૂપગાન્ધરસાદીનાં તન્માત્રાણાં વિધાં ભુવિ ।
જાનાતિ યઃ પ્રપઞ્ચોઽયં વશે તસ્ય ભવિષ્યતિ ॥ ૨૭॥
યતોક્તધર્મનિષ્ઠાનાં યતીનાં મહિમાદિકમ્ ।
મન્ત્રાદિ સહિતૈર્વેદવાક્યૈરેવ નિરૂપ્યતે ॥ ૨૮॥
ગુણપર્વતમારૂઢાઃ મુનયઃ કુપિતા  યદિ ।
ક્ષણિકોઽપિ સ દુર્વારફલઃશાન્તિપ્રસાદને ॥ ૨૯॥
સર્વભૂતદયાસાન્દ્રાઃ યે તુ ધર્મપરાયણાઃ ।
ત એવ બ્રાહ્મણાઃ પ્રોક્તાઃ યતયઃ સંશિતવ્રતા ॥ ૩૦॥

અધિકાર ૪. ધર્મવૈશિષ્ટયમ્
ધર્માત્ સઞ્જાયતે કીર્તિઃ   ધર્માદુત્પઘતે ધનમ્ ।
ધર્માદપ્યધિકં વસ્તુ પ્રાણિનાં કિં  નુ ઘર્તતે ॥ ૩૧॥
ધર્માનુષ્ઠાનવિભવાત્ દેહિનાં આયતે સુખમ્ ।
ધર્માણામનનુષ્ઠાનાદનિષ્ઠં સમ્ભવેદિહ ॥ ૩૨॥
મનોવાક્કાયકરણૈઃ ધર્મકાર્યે યથાવિધિ ।
કર્તવ્યં ખ્યાત્ યથાશક્તિ સમયસ્યાનુરોધતઃ ॥ ૩૩॥
યત્ કૃતં શુદ્ધમનસા સ ધર્મ ઇતિ કથ્યતે ।
હચ્છુદ્ધિરહિતં  કર્મ કેવલાડમ્બરાર્થકમ્ ॥ ૩૪॥

ક્રોધો લોભઃ કઠોરોક્તિરસૂયેતિ ચતુર્વિધાન્   ।
દોષાન્ વિના કૃતં કાર્યે ધર્મ ઇત્યુચ્યતે બુધૈઃ ॥ ૩૫॥
પશ્ચાદિતિ ભતિં  ત્યક્ત્વા બાલ્યે ધર્મે વિતન્વતઃ ।
સ ધર્મો મૃત્યુકાલેઽપિ સ્થિતઃ સાહ્યકરો ભવેત્ ॥ ૩૬॥
શિબિકાવાહકં હષ્ટવા તત્રત્યઞ્ચ સમક્ષતઃ ।
ધર્મપ્રભાવે સુજ્ઞેયે કુતઃ શાસ્ત્રં કુતઃ શ્રુતિઃ ॥ ૩૭॥
અનુસ્યૂતતયા ધર્મકાર્યે જન્મનિ યત્ કૃતમ્ ।
તત્ પુનર્જન્મમાર્ગસ્ય નિરોધકશિલાયતે ॥ ૩૮॥
યલ્લબ્ધં ધર્મમાર્ગેણ તદેવ સુખમિષ્યતે ।
અધર્માદ્વસ્તુ યત્ પ્રાપ્તં ન સા કીર્તિ  ર્ન તત્ સુખમ્ ॥ ૩૯॥
સત્કર્મૈંવ સદા કાર્યં સર્વયત્નેન માનવૈઃ ।
અપવાદકરં ચાન્યત્ વર્જનીયતયોચ્યતે ॥ ૪૦॥

અધિકાર ૫. ગાર્હસ્થ્યમ્
ત્રયાણામપિ વર્ણાનાં સ્વધર્મમનુતિષ્ઠતામ્ ।
ગૃહસ્થો ધર્મનિરતો નિત્યં સાહ્યકરો મત્ઃ ॥ ૪૧॥
યતીન્ મૃતાન્ દરિદ્રાંશ્ચ નિર્ગતીન્ અતિથીનપિ ।
ગૃહસ્થોઽન્નાદિદાનેન સ્વાશ્રિતાનપિ રક્ષતિ ॥ ૪૨॥
પિતૃદેવાતિથીનાં ચ બન્ધૂનામાત્મનસ્તથા ।
સત્કૃતિર્ધર્મમાગેણ્ણ  ગૃહસ્થસ્ય વરા મતા ॥ ૪૩॥
અપવાદભયાદ્વિત્તં સમ્પાદ્ય સકલૈઃ સહ ।
ભુઞ્જાનસ્ય ગૃહસ્થાસ્ય નિર્દુષ્ટં જીવનં ભવેત્ ॥ ૪૪॥
ગાર્હસ્થ્યજીવનં યત્ સ્યાત્ સ્નેહધર્મસમન્વિતમ્ ।
તદેવ સાર્થકં લોકે તદ્ધિ ગાર્હસ્થ્યમુચ્યતે ॥ ૪૫॥
ગાર્હસ્થ્યજીવનં યેન ધમ્યેં માગેં પ્રવર્ત્યેતે ।
કિં  વા પ્રયોજનં તસ્ય વાનપ્રસ્થાદિના પથા ॥ ૪૬॥
ધર્મેણ વર્ત્મના યસ્તુ ગાર્હસ્થ્યમુપસેવતે ।

માર્ગન્તરોપજીવિભ્યઃ સ પ્રશસ્તો નિગદ્યતે ॥ ૪૭॥
કારયિત્વા પરૈર્ધર્મે ધર્મમાર્ગાબલમ્બિનઃ ।
જીવનં ચ ગૃગસ્થસ્ય શ્લાઘ્યતે યતિજીવનાત્ ॥ ૪૮॥
સ એવ ધર્મશબ્દાર્થો યદ્ધિ ગાર્હસ્થ્યજીવનમ્ ।
ગૃહસ્થધર્મ એવાત્ર ધર્મશબ્દેન કથ્યતે ॥ ૪૯॥
ધર્મમાર્ગમનુલ્લઙ્ઘય  ગૃહસ્થો યદિ જીવતિ ।
દેવવત્પૂજિતઃ સોઽત્ર દેવલોકં તતો વ્રજેત્ ॥ ૫૦॥

અધિકાર ૬. પત્ની
દયાદિગુણસમ્પન્ના ભર્તુરાયાનુસારત્ઃ ।
કરોતિ જીવનં યાઽત્ર સૈવ ભાર્યેતિ કથ્યતે ॥ ૫૧॥
ગૃહિણી યસ્ય ગાર્હસ્થ્યગુણાદિરહિતા ભવેત્ ।
નિષ્ફલં જીવનં તસ્ય સત્સ્વેવ વિભવાદિષુ ॥ ૫૨॥
પત્ની ચેદ્ ગુણસમ્પન્ના સમૃદ્ધં તસ્ય જીવનમ્ ।
વૈપરીત્યે સમાયાતે શૂન્યમેવ હિ જીવનમ્ ॥ ૫૩॥
પાતિવ્રત્યેન સમ્પન્ના ગૃહિણી યદિ સઙ્ગતા  ।
તસ્માદજ્યુત્તં ભાગ્યં ગૃહસ્થાસ્ય ન લભ્યતે ॥ ૫૪॥
પતિમેવ હરિં  મત્વા પ્રાતર્યા ભજતેઽન્વહમ્ ।
ત્વં વર્ષેન્તિ તંયાઽઽશપ્તો દેવોઽપિ કિલ વર્ષતિ ॥ ૫૫॥
પાતિવ્રત્યેન્ ભર્તારમાત્માનં કીર્તિમેવ   ચ ।
યા પાલયતિ ધર્મેણ સૈવ નારીતિ કથ્યતે ॥ ૫૬॥
દણ્ડનાઘૈસ્તુ નારીણાં રક્ષણે કિં  પ્રયોજનમ્ ।
પાતિવ્રત્યાત્ સ્વતઃ સ્ત્રીણામાત્મરક્ષણમુત્તમમ્ ॥ ૫૭॥
પાતિવ્રત્યેનસહિતાં પતિશુશ્રૂષણે રતામ્ ।
ગૃહસ્થા ગૃહિણીં  પ્રાપ્ય સ્વર્ગલોકં ભજન્તિ હે ॥ ૫૮॥
પાતિવ્રત્યયશોહીનાં ભાર્યાં યો લભતે નરઃ ।
સગાર્વે સિંહવત્   સોઽયં શત્રુમધ્યે ન ગચ્છતિ ॥ ૫૯॥

સઞ્ચરિત્રવતી ભાર્યા માઙ્ગલ્યં  જીવિતસ્ય સા ।
સત્પુત્રાણામવાપ્તિતસ્તુ તતો ભૂષણવદ્ભવેત્ ॥ ૬૦॥

અધિકાર ૭. પુત્રભાગ્યમ્
શાસ્ત્રાનુગતબુદ્ધીનાં પુત્રાણાં લાભ એવ તુ ।
લવ્ધવ્યેષુ મહદ્ભાગ્યં અન્યન્નેહ પ્રશસ્યતે ॥ ૬૧॥
નિર્દુષ્ટગુણસમ્પન્નં પુત્રં પ્રાપ્નોતિ યો નરઃ ।
દુઃખાનિ તં ન બાધન્તે ભાવિજન્મસુ સપ્તસુ ॥ ૬૨॥
તનયેન પિતુઃ સ્વર્ગલોકાર્થે દાનકારણાત્ ।
પુત્રં સ્વાર્જિતવિત્તેન   સમં વૈ મન્યતે પિતા ॥ ૬૩॥
દત્તં યત્ પુત્ર હસ્તેન સામાન્યમપિ ભોજનમ્ ।
અમૃતાદધિકં તત્તુ વર્તતે મધુરં પિતુઃ ॥ ૬૪॥
પુત્રદેહપરિષ્વઙ્ગો  દેહાનન્દં વિવર્ધયેત્ ।
જનયેચ્છ્રવણાનન્દં  તેષાં સ્ખલિતભાષિતમ્ ॥ ૬૫॥
અસ્પષ્ટમધુરં પુત્રભાષિતં શ‍ૃણોતિ યઃ ।
સ એવ કથયેત્ રમ્યં વીણાવેણ્વાદિ વાદિતમ્ ॥ ૬૬॥
પિતા વિદ્યાપ્રદાનેન પણ્ડિતાગ્રેસરં સુતમ્ ।
યદિ કુર્યાત્સુતસ્યૈતત્ મહત્ સાહ્યમુદીર્યતે ॥ ૬૭॥
વિદ્યાવન્તં સુતં દૃષ્ટવા મોદતે ન પિતા પરમ્ ।
અધિકં તેન તુષ્યન્તિ સર્વે ભૂતલવાસિનઃ ॥ ૬૮॥
“પુત્રસ્તે ગુણવાન્ વિદ્વાન્” ઇતિ વાક્યં મહાત્મનામ્ ।
શ્રુત્વૈવ જનની તસ્ય જનનાદપિ તુષ્યતિ ॥ ૬૯॥
કિંવા   તપઃ કૃતં પિત્રા પ્રાપ્તુમેતાદૃરાં સુતમ્ ।
ઇતિ લોકૈઃ  સ્તુત્ઃ પુત્રઃ પિતુઃ સ્યાદુપકારકઃ ॥ ૭૦॥

અધિકાર ૮. પ્રીતિઃ
અર્ગલં નાસ્તિ હિ પ્રીતેઃ પ્રીતાનામશ્રુબિન્દવઃ ।

પ્રકાશયન્તિ સર્વેષાં પ્રીતિમન્તઃસ્થિતામપિ ॥ ૭૧॥
નરઃ પ્રેમ્ણા વિરહિત્ઃ સર્વમાત્માર્થમિચ્છતિ ।
પ્રેમવાન્ સ્વશરીરં ચ પરાર્થમિતિ મન્યતે ॥ ૭૨॥
સર્વત્ર પ્રિયભાવેન કુર્વન્ જીવનમાત્મનઃ ।
જીવસ્ય દેહસમ્બન્ધફલં પૂર્ણમિહાશ્નુતે ॥ ૭૩॥
કરુતે સ્વજનપ્રેમ સવ સૌહાર્દજીવનમ્ ।
તદેવ વર્ધયેત્ સ્નેહમધિકં સર્વજન્તુષુ ॥ ૭૪॥
પ્રેમાર્દ્રહૃદયો યસ્તુ વર્તસે સ્વીયબન્ધુષુ ।
સોઽત્ર કીર્તિ  સુખં ચૈત્ય સ્વર્ગલોકે સુખં વસેત્ ॥ ૭૫॥
સાધનં ધર્મમાત્રસ્ય પ્રેમેતિ કથનં વૃથા ।
અધર્મવર્જનેઽપ્યેતત્ સાધનં વસ્તુતત્ત્વતઃ ॥ ૭૬॥
નિરસ્થિકાન્ કીટગણાન્ આતપો બાઘતે યથા ।
જીવં પ્રેમ્ણા વિરહિતં તથા ધર્મોઽપિ બાઘતે ॥ ૭૭॥
મહીરુહસ્ય શુષ્કસ્યમરૌ પલ્લવજન્મવત્ ।
ગૃહેષુ હૃદયે પ્રેં વિના જીવન્ મુચ્યતે ॥ ૭૮॥
દેહાન્તરઙ્ગભૂતેન  પ્રેમ્ણા ર્હિતદેહિનામ્   ।
બાહયાઙ્ગસામવાયેન  ફલં નૈવ ભવેદ્ ધ્રુવમ્ ॥ ૭૯॥
સ દેહો જીવસહિત્ઃ યઃ પ્રેમવશમાગતઃ ।
ચર્માવૃતાસ્થિકૃટઃસ્યાત્ પ્રેમ્ણા વિરહિતસ્તુ યઃ ॥ ૮૦॥

અધિકાર ૯. અતિથિસત્કારઃ
સમ્ભારાઃ સમ્ભ્રિયન્તે યે ગૃહસ્થાશ્રમવાસિના ।
સર્વે તે વિનિયોક્તવ્યાઃ સદૈવાતિથિપૂજને ॥ ૮૧॥
પ્રિયાતિથિમસમ્માન્ય ગૃહે યદ્વસ્તુ ભુજ્યતે ।
સાક્ષાદમૃતમેવાસ્તુ ન તચ્છ્લાઘ્યં  કદાચન ॥ ૮૨॥
સ્વગૃહપ્રાપ્તમતિથિં  ભક્ત્યા સત્કુર્વતઃ સદા ।
દારિદ્ર્યં ન ભવેત્ કિન્તુ ધનં ચાપ્યભિવર્ધતે ॥ ૮૩॥

શુદ્ધાતિથિં  વેશ્મ ગતં સેવમાનસ્ય સાદરમ્ ।
નરસ્ય ગેહે વસતિ પ્રસન્ના પદ્મસમ્ભવા ॥ ૮૪॥
ભોજયિત્વાઽતિથિં  પૂર્વે શિષ્ટં સ્વીકૃત્ય જીવત્ઃ ।
બીજાવાપં વિના ક્ષેત્રે જાતન્તે સસ્યસમ્પદઃ ॥ ૮૫॥
તોષયિત્વાઽતિથિં  પ્રાપ્તમન્યાન્ અતિથિસત્તમાન્ ।
યો હિ પ્રતીક્ષતે સોઽયં દેવાનામતિથિર્ભવેત્ ॥ ૮૬॥
સદારાધનયજ્ઞસ્ય ફલં વાચામગોચરમ્ ।
અતિથેર્યોગ્યતા ભેદાત્ ફલમેદોઽપિ સમ્મત્ઃ ॥ ૮૭॥
યસ્યાતિથીનાં સત્કારયજ્ઞે બુદ્ધિર્ન જાયતે ।
લબ્ધં વસ્તુ પરિભ્રષ્ટં ભવેદિતિ સ ચિન્તયેત્ ॥ ૮૮॥
દરિદ્ર એવ મન્તવ્યો વિત્તે સત્યપિ પુષ્કલે ।
ભાતિથ્યદાનવિમુખો યો ભવેદ્ ભુવને જડઃ ॥ ૮૯॥
શિરીષપુષ્પમાઘ્રાણાત્ મ્લાનં સઞ્જાયતે યથા ।
તથાઽતિથીનાં વદનં સ્યાદ્ ગૃહસ્થે પરાઙ્મુખે ॥ ૯૦॥

અધિકાર ૧૦. મધુરાલાપઃ
યત્ કથ્યતે ધર્મવિદ્ભિઃ સદયં પ્રેમપૂર્વકમ્ ।
વઞ્ચનારહિતં તત્તુ ભવેન્મધુરભાષણમ્ ॥ ૯૧॥
સહર્ષે ચ દરિદ્રેભ્યઃ કૃતાત્ દાનાદનિન્દિતાત્ ।
પ્રસન્નવદનસ્યૈતત્ શ્રેષ્ઠં મધુરભાષણમ્ ॥ ૯૨॥
દૃષ્ટ્વા પ્રસન્નમધુરં યદ્વૈ હૃદયપૂર્વકમ્ ।
ઉચ્યતે સુહિતં સત્યં સ ધર્મઃ પરમો મતઃ ॥ ૯૩॥
સર્વત્ર મધુરં વાક્યં પ્રયુક્તં સુખવર્ધકમ્ ।
સર્વદા દુઃખજનકં દારિદ્ય્રમપિ નાશયેત્ ॥ ૯૪॥
વિનયો મધુરાલાપઃ દ્વયમાભરણં નૃણામ્ ।
તાભ્યાં દ્વાભ્યાં વિહીનસ્ય કિમન્યૈર્ભૂષણૈઃ ફલમ્ ॥ ૯૫॥
અન્યેષામુપકારાર્થે યો વ્રૂતે મધુરં વચઃ ।
તસ્ય પપાનિ નશ્યન્તિ ધર્મ એવાભિવર્ધતે ॥ ૯૬॥

પરોપકારજનકં માધુર્યસાહિતં વચઃ ।
વક્તારં સુખિનં કૃત્વા  પુણ્યં ચાપિ પ્રયચ્છતિ ॥ ૯૭॥
પરદુઃખાય યા ન સ્યુઃ પ્રયુક્તા મધુરોક્તયઃ ।
ઐહિકામુષ્મિકં સૌખ્યં પ્રયોક્તુર્વિતરન્તિ   તાઃ ॥ ૯૮॥
મધુરોક્ત્યા મહત્ સૌખ્યં ભવેદિતિ વિદન્નપિ ।
દુઃખદં કઠિનં વાક્યં કુતો વા વક્તિ માનવઃ ॥ ૯૯॥
કથનં કઠિનોક્તીનાં મધુરે વચસિ સ્થિતે ।
મધુરં ફલમુત્સૃજ્ય કષાયસ્યાશનં ભવેત્ ॥ ૧૦૦॥

અધિકાર ૧૧. કૃતજ્ઞતા
અસ્માભિરકૃતે સાહ્યે યસ્તુ સાહ્યં કરોતિ નઃ ।
લોકદ્વયપ્રદાનેઽપિ તસ્ય નાસ્તિ પ્રતિક્રિયા ॥ ૧૦૧॥
સમયે રચિતં સાહ્યં સ્વલ્પં સ્યાત્ પરિમાણત્ઃ ।
તદેવ કાલમેદેન્ મહત્ સ્યાદ્ ભુવનાદપિ ॥ ૧૦૨॥
અનાલોચ્ય પ્રતિફલં સાહ્યં પ્રેમ્ણા વિનિર્મિતમ્   ।
વિમૃષ્ટ સત્ સમુદ્રાદપ્યધિકં સ્યાન્ન સંશયઃ ॥ ૧૦૩॥
સ્વલ્પં યવસં સાહ્યં વિમૃશ્ય બહુ લાભદમ્ ।
તાલવૃક્ષાદપિ મહત્ તન્મન્યન્તે નરોત્તમાઃ ॥ ૧૦૪॥
કૃતે ચ પ્રતિકર્તવ્યં સ્વીયશક્તયનુસારતઃ ।
પ્રાપ્તલાભાનુસારેણ પ્રતિકારો વિગહ્ર્યતે  ॥ ૧૦૫॥
જ્ઞાનાચારસમેયાનાં સમ્બન્ધં નૈવ વિસ્મરેત્ ।
આપત્સહાયભૂતનાં મૈત્રીં  નૈવ પરિત્યજેત્ ॥ ૧૦૬॥
કષ્ટકાલે સમાયાતે ઉપકુર્વન્તિ યે નરાઃ ।
સન્તઃ સ્મરન્તિ તન્મૈત્રીં  સપ્તસપ્તસુ જન્મસુ ॥ ૧૦૭॥
કૃતાનામુપકારાણામધર્મે વિસ્મૃતિર્ભવેત્ ।
વિસ્મૃતિસ્ત્વપકારાણાં સદ્યો ધર્મઃ સ કથ્યતે ॥ ૧૦૮॥
ઉપકૃત્ય પ્રથમતઃ મરણાન્તકરા યદિ ।

ઉપકારા અપિ કૃતાઃ લીયન્તે તત્ર ચૈવ તે ॥ ૧૦૯॥
ધર્માન્તરવિહીનાનાં વિદ્યતે પાપમોચનમ્ ।
કૃતજ્ઞતાધર્મહીને નાસ્તિ વૈ પાપમોક્ષણમ્ ॥ ૧૧૦॥

અધિકાર ૧૨. તાટસ્થ્યમ્
શત્રુમિત્રતૃતીયેષુ ન્યાયમાર્ગાનુસારિણઃ ।
નિષ્પક્ષપાતતારૂપો ધર્મે યોઽસ્ય ફલં ભવેત્ ॥ ૧૧૧॥
નિષ્પક્ષપાતિનો વિત્તં ન તુ કેવલમાત્મનઃ ।
સ્થિરં સત્પુત્રપૌત્રાદિ સન્તતેઃ સ્યાત્ સુખાવહમ્ ॥ ૧૧૨॥
પક્ષપાતાર્જિતં   વિત્તં સુખં નૈવ પ્રયચ્છતિ ।
કદાચિત્ સુખદં ભાયાદથાપિ પરિવર્જયેત્ ॥ ૧૧૩॥
અયં માધ્યસ્થ્યવર્તીતિ વિપરીતોઽયમિત્યપિ ।
સદસત્પુત્રજન્મભ્યાં જ્ઞાતું શક્યં વિશેષતઃ ॥ ૧૧૪॥
સુખદુઃખે હિ સંસારે કર્માધીને ભવિષ્યતઃ ।
અતો મધ્યસ્થવૃત્તિઃ સ્યાત્ શ્રેષ્ઠમાભરણં સતામ્ ॥ ૧૧૫॥
હૃદયં પક્ષપાતેન યદિ પાપં વિચિન્તયેત્ ।
તદુત્પાત ઇતિ જ્ઞેયં ભાવિનાશસ્ય મૂચકમ્ ॥ ૧૧૬॥
નિષ્પક્ષપાતિનો ધર્મશીલસ્ય સમુપાગતમ્ ।
દારિદ્ર્યમપિ મન્યન્તે ભાગ્યમેવ મનીષિણઃ ॥ ૧૧૭॥
મધ્યે સ્થિતા તુલા દ્રવ્યં ન્યાયતસ્તુલયેદ્યથા ।
તથા નિષ્પક્ષપાતિત્વં માધ્યસ્થં લક્ષણં સતામ્ ॥ ૧૧૮॥
પક્ષપાતં વિના ચિત્તં મધ્યસ્થં ચ ભવેદ્યતિ ।
વાચિ મધ્યસ્થભાવોઽપિ તદા નૂનં ભવિષ્યતિ ॥ ૧૧૯॥
અન્યેષામપિ વસ્તૂનિ સ્વકીયાનીવ પશ્યતા ।
ક્રિયતે યત્તુ વાણિજ્યં તદ્વાણિજ્યમિતીર્યતે ॥ ૧૨૦॥

અધિકાર ૧૩. નિગ્રહશીલતા
તનોતિ નિગ્રહો મર્ત્યમુત્તં દેવપૂજિતમ્ ।
અનિગ્રહો નરં ઘોરે નરકે પતયત્યપિ ॥ ૧૨૧॥
નિગ્રહઃ શાશ્વતં વિત્તમિતિ તત્ પાલયેત્ સદા ।
નિગ્રહાદધિકં શ્રેયો માનવાનં ન વિદ્યતે ॥ ૧૨૨॥
જ્ઞાતવ્યં તત્ત્વતો જ્ઞાત્વા સંયમી યો ભવેન્નરઃ ।
મહાત્મનાં ગુણાજ્ઞાનાં કૃપયા સ સુખી વસેત્ ॥ ૧૨૩॥
સદા નિગ્રહશીલો યઃ સ્વીયમાર્ગાવલમ્બિનઃ ।
મહોન્નતા સ્થિતિ સ્તસ્ય શૈલાદપ્યધિકા ભવેત્ ॥ ૧૨૪॥
સદા નિગ્રહશીલત્વં સર્વેષામુત્તં મતમ્ ।
તેષુ ચાપ્યગ્રગણ્યસ્ય તદ્ભવેદધિકં ધનમ્ ॥ ૧૨૫॥
પઞ્ચેન્દ્રિયાણિ સમ્યમ્ય વિદ્યમાનસ્ય કર્મવત્ ।
આત્મરક્ષણશક્તિઃ સ્યાત્ સપ્તસ્વપિ ચ જન્મસુ ॥ ૧૨૬॥
નિરોદ્ધવ્યેષુ બહુષુ જિહ્વાં વા રોધ્દુમર્હતિ ।
અન્યથા શબ્દદોષેણ જાયતે દુઃખભાજનમ્ ॥ ૧૨૭॥
શક્તવા કુશબ્દં યોઽન્યસ્ય કુરુતે મનસો વ્યથામ્ ।
તાત્કૃતાશ્ચાન્યધર્માઃ સ્યુરનિષ્ટફલદાયકાઃ ॥ ૧૨૮॥
વહ્નિજઃ સ્યાત્ વ્રણાઃ શાન્તઃ ચિહ્નમાત્રં ન શામ્યતિ ।
વાગગ્નિજવ્રણસ્યેહ નૈવોપશમનં ભવેત્ ॥ ૧૨૯॥
અક્રોધઃ સંયમી યસ્તુ વિદ્યયા ચ નિષેવિતઃ ।
સ્વત્ એવ સમાગમ્ય તં રક્ષેદ્ધર્મદેવતા ॥ ૧૩૦॥

અધિકાર ૧૪. સદાચારસમ્પત્તિઃ
સદાચારો મનુષ્યાણાં સર્વશ્રેયાંસિ યચ્છતિ ।
પ્રાણેભ્યોઽપિ સદાચારઃ શ્રેષ્ઠ ઇત્યેવ પાલયેત્ ॥ ૧૩૧॥
પ્રેમ્ણા પરિશ્રમેણાપિ સદાચારં તુ પાલયેત્ ।
સર્વધર્મે સદાચારઃ શ્રેષ્ઠો જીવિતસાહ્યાદઃ ॥ ૧૩૨॥

યઃ સદાચારસમ્પન્નઃ સ કુલીન ઇતીર્યતે ।
યઃ સદાચારરહિતસ્ત્વકુલીનઃ સ ગણ્યતે ॥ ૧૩૩॥
અધીતવિસ્મૃતં વેદં પ્રાપ્નોતિ પઠનાત્ પુનઃ ।
વિપ્રો નષકુલાચારઃ પુનર્નાપ્નોતિ વિપ્રતામ્ ॥ ૧૩૪॥
અસૂયાવિષ્ટમનુજો યથા વિત્તં ન વિન્દતિ ।
તથા કુલાચારહીનો લભતે ન સમુન્નતિમ્ ॥ ૧૩૫॥
ધીરાઃ સદાચારહાનાત્ દૃષ્ટ્વા નીચકુલોદ્ભવમ્ ।
ન મુઞ્ચન્તિ સદાચારં દુસ્સાધમપિ સર્વદા ॥ ૧૩૬॥
સદાચારેણ સર્વેઽપિ લભન્તે પરમં યશઃ ।
સદાચારપરિત્યાગાદપવાદો મુધા ભવેત્ ॥ ૧૩૭॥
ઉપયોર્લૌકયોઃ સૌખ્યં સદાચારેણ જાયતે ।
તથા દુઃખ દુરાચારાત્ પ્રાપ્યતે લોકયોર્દ્વયોઃ ॥ ૧૩૮॥
દોષયુક્તાનિ વાક્યાનિ વિસ્મૃત્યાપિ પ્રમાદતઃ ।
તેષાં મુખાન્ન નિર્યાન્તિ યે સદાચારશાલિનઃ ॥ ૧૩૯॥
યે તુ નૈવ પ્રવર્તન્તે કાલદેશાનુસારત્ઃ ।
અધીતેષ્વપિ શાસ્ત્રેષુ જ્ઞાનિનો ન ભવન્તિ તે ॥ ૧૪૦॥

અધિકાર ૧૫. પરદારપરાઙ્મુખતા
પરપત્નીસઙ્ગમેચ્છાદોષસ્તેષુ  ન વિદ્યતે ।
ધર્માર્થશાસ્ત્ર તત્ત્વજ્ઞા યે ભવન્તિ મહીતલે ॥ ૧૪૧॥
પરપત્નીલમ્પટનાં મધ્યે મૃઢતમો હિ સઃ ।
પરદાર ગૃહદ્વારે કામાર્તો યઃ પ્રતીક્ષતે ॥ ૧૪૨॥
જીવન્નપિ મૃતપ્રાયઃ સ તુ સંશય મન્તરા ।
વિશ્વસ્તસુહૃદઃ પત્નીં  યો ભોક્તુમભિવાઞ્છતિ ॥ ૧૪૩॥
પાપં કિઞ્ચિદનાલોચ્ય પરનારીરતાત્મનઃ ।
કિમન્યૈ ર્વિભવૈઃ   પૂણૈંઃ સ દુઃખાન્ન વિમુચ્યતે ॥ ૧૪૪॥
સર્વસાધારણં મત્વા સઙ્ગતઃ  પરવલ્લભામ્ ।
અપવાદં સ્થિરં ધત્તે ગર્હિતં   તત્કુલં ભવેત્ ॥ ૧૪૫॥

અપવાદો ભયં પાપં દ્વેષશ્ચેતિ ચતુર્વિધાઃ   ।
દોષા નૈનં વિમુઞ્ચન્તિ યોઽન્યભાર્યાં નિષેવતે ॥ ૧૪૬॥
ધર્મ માર્ગેણ ગાર્હસ્થ્યસેવનેનેહ જીવતઃ ।
અન્યદીયેષુ દારેષુ મતિરેવ ન જાયતે ॥ ૧૪૭॥
પરસ્ત્રીદર્શને ચિત્તદાઢર્થે યદ્રૂ વિદ્યતે સતામ્ ।
નેદં તેષાં ધર્મમાત્રં પૂર્ણાચારોઽપિ સ સ્મૃતઃ ॥ ૧૪૮॥
ઘોરામ્મોધિ વૃતેઽપ્યસ્મિન્ લોકે તે શ્નુવતે સુખમ્ ।
પરાઙ્ગનાપરિષ્વઙ્ગં   કામાર્તા યે ન કુર્વતે ॥ ૧૪૯॥
ત્યક્ત્વા ધર્મ મધર્મણાં કર્તા ચાપિ વિશેષતઃ ।
શ્લાઘ્ય એવ ભવેદત્ર પરસ્ત્રીવિમુખો યદિ ॥ ૧૫૦॥

અધિકાર ૧૬. ક્ષમા
ધારણાત્ ખનકસ્યાપિ ધરણ્યા ઇવ નિઃસમા ।
સ્વાપરાધિષુ યા ક્ષાન્તિઃ સ ધર્મઃ પરમો નૃણામ્ ॥ ૧૫૧॥
અપકારઃ પરકૃતઃ સોઢવ્યઃ સર્વદા નરૈઃ ।
વિસ્મર્તા ત્વપકારણાં તતો ભુવિ મહીયતે ॥ ૧૫૨॥
દરિદ્રેષુ દરિદ્રઃ સ્યાત્ ભ્રષ્ટસ્ત્વતિથિપૂજનાત્ ।
મૂઢનિન્દા સહિષ્ણુસ્તુ સમર્થેષૂત્તમો ભવેત્ ॥ ૧૫૩॥
આત્મનો ગુણસમ્પત્ત્યા વિખ્યાતિં  યશ્ચિકીર્ષતિ ।
તેન ક્ષમાવતા ભાવ્યમપરાધિજનેષ્વપિ ॥ ૧૫૪॥
શત્રૂણામપકર્તારં સન્તો ન બહુકુર્વતે ।
અરિષ્વપિ ક્ષમાવન્તં સ્વર્ણવત્ હૃદિ કુર્વતે ॥ ૧૫૫॥
વિરોધિષ્વપકર્તૃણાં તિષ્ઠેદેકદિનં સુખમ્ ।
પરદ્રોહસહિષ્ણૂનં યાવજ્જીવં ભવદ્યશઃ ॥ ૧૫૬॥
પરૈરનર્થાત્ વિહિતાત્ લબ્ધ્વાપિ મનસો વ્યથામ્ ।
અધર્માચરણાઞ્ચિત્ત નિરોધો હિ પ્રશસ્યતે ॥ ૧૫૭॥
કુર્વતામાત્મનો દ્રોહં મનોઽહઙ્કાર કરણાત્ ।

અકૃત્વૈવ  પ્રતીકારં જેતવ્યાઃ ક્ષમયૈવ તે ॥ ૧૫૮॥
મર્યાદાં સમતિક્રમ્ય નિન્દકાન્ કઠિનોક્તિભિઃ ।
ક્ષમયા યે સહન્તેઽત્ર શુદ્ધાસ્તે મુનિભિઃ સમાઃ ॥ ૧૫૯॥
મહાનેવ સ મન્તવ્યઃ વિનાઽન્નં યસ્તપસ્યતિ ।
પરનિન્દાસહિષ્ણુસ્તુ તતોઽપિ સ્યાન્મહત્તરઃ ॥ ૧૬૦॥

અધિકાર ૧૭. અનસૂયતા
અસૂયાહીનચિત્તેન સન્માગૈઙ્ક પ્રવર્તિના   ।
અનસૂયા રક્ષણીયા સદાચારસમા સદા ॥ ૧૬૧॥
અસૂયા યસ્ય ન ભવેત્ સર્વદા સર્વજન્તુષુ ।
સ એવ ભગ્યવાન્ લોકે સર્વભાગ્યેષુ તદ્વરમ્ ॥ ૧૬૨॥
પરોત્કર્ષમસોદ્વૈવ યસ્ત્વસૂયાપરો ભવેત્ ।
ઇહ વિત્તં પરે પુણ્યમુભયં તસ્ય હીયતે ॥ ૧૬૩॥
અસૂયયા ભવેદ્દુઃખમિતિ  મત્વા મનીષિણઃ ।
અધર્મે નૈવ કુર્વન્તિ હ્યસૂયાવશમાગતાઃ ॥ ૧૬૪॥
અસૂયયા સમઃ શત્રુર્વર્તતે ન મહીતલે ।
રિપૌ કદાચિચ્છાન્તેઽપિ નૂનં સા કુરુતે વ્યથામ્ ॥ ૧૬૫॥
યો વૈ ન સહતેઽન્યસ્ય વિભવં સમુપાગતમ્ ।
બન્ધવાસ્તસ્ય નશ્યન્તિ વસ્ત્રાહારવિવર્જિતાઃ   ॥ ૧૬૬॥
દૃષ્ટ્વા નરમસૂયાઢ્યં મન્યુના સહિતા રમા ।
દદાતિ તસ્ય દારિદ્ર્યં સ્વયં ચાપિ વિમુઞ્ચતિ ॥ ૧૬૭॥
અસૂયયા સમઃ પાપી વિદ્યતે નૈવ ભૂતલે ।
ભાગ્યં સર્વે નાશયિત્વા કુપથે ચ નયેન્નરમ્ ॥ ૧૬૮॥
અસૂયાસહિતે ભાગ્યં દારિદ્ર્યં સજ્જનેષ્વપિ ।
યદિ સ્યાત્ કારણં તત્ર કિ સ્યાદિતિ વિચાર્યતામ્ ॥ ૧૬૯॥
અસૂયાવાન્નરો લોકે ન પ્રાપ્નોતિ સમુન્નતિમ્ ।
અસૂયયા વિરહિતં ન જહાત્યુન્નતિર્નરમ્ ॥ ૧૭૦॥

અધિકાર ૧૮. અલોભઃ
અધર્માદન્યાવસ્તૂનિ યોઽપહર્તુમભીચ્છતિ ।
કુલનાશં સ ભજતે દોષા અપિ ભજન્તિ તમ્ ॥ ૧૭૧॥
અન્યાયાલ્લજ્જિતા મર્ત્યા લોભેન પરવસ્તુષુ ।
સ્વલ્પલાભમભીપ્સન્તઃ નિષિદ્ધં નૈવ કુર્વતે ॥ ૧૭૨॥
ન્યાયમાર્ગાગતં નિત્યસુખં યૈઃ પ્રાર્થતે નરઃ ।
અલ્પસૌખ્યાત્ ન તે કુર્યુઃ લોભમન્યેષ્વધાર્મિકમ્   ॥ ૧૭૩॥
જિત્વા પઞ્ચેન્દ્રિયગ્રામં તત્ત્વજ્ઞાનસમન્વિતાઃ ।
જ્ઞાત્વાપિ સ્વક દારિદ્ર્યમલુબ્ધાઃ પરવસ્તુષુ ॥ ૧૭૪॥
પરદ્રવ્યાપહારાર્થે નિન્દિતં કર્મ કુર્વતઃ ।
સૂક્ષ્મેણ શાસ્ત્રજ્ઞાનેન વિદ્યતે કિં  પ્રયોજનમ્ ॥ ૧૭૫॥
સર્વભૂતદયાપૂર્વે ગાર્હસ્થ્યમનુતિષ્ઠતઃ ।
પરવસ્તુપ્રલોભેન ગાર્હસ્થ્યમપિ નિષ્ફલમ્ ॥ ૧૭૬॥
પરદ્રવ્યાપહારેણ લબ્ધં વસ્તુ પરિત્યજેત્ ।
ફલપ્રદાનવેલાયાં ન તચ્છ્રેયઃ  પ્રદાસ્યતિ ॥ ૧૭૭॥
યોઽન્યદીયં વસ્તુજાતમપહર્તુ ન કાઙ્ક્ષતિ ।
ન ક્ષીયતે તસ્ય ભાગ્યં ભૂય એવાભિવર્ધતે ॥ ૧૭૮॥
પરદ્રવ્યેષ્વલુબ્ધા યે જ્ઞાનિનો ધર્મવિત્તમાઃ ।
તાનૂ વાસયોગ્યાન્ વિજ્ઞાય તેષ્વેવ રમતે રમા ॥ ૧૭૯॥
પરિણામમનાલોચ્ય પરલુબ્ધો વિનશ્યતિ ।
અલુબ્ધો યસ્તુ વર્તેત રાજતે સ જયી ભુવિ ॥ ૧૮૦॥

અધિકાર ૧૯. પરોક્ષનિન્દાવર્જનમ્
અપ્યનુક્ત્વા ધર્મશબ્દમધર્માચાર તત્પરઃ ।
પરોક્ષનિન્દાદોષેણ રહિતશ્ચેત્ પ્રશસ્યતે ॥ ૧૮૧॥
પરોક્ષે દૂષયિત્વા યા પ્રત્યક્ષે કપટસ્તુતિઃ ।

ધર્મહાનેરધર્મસ્ય કરણાત્ પાપદૈવ સા ॥ ૧૮૨॥
પરોક્ષે દૂષણાદગ્રે સ્તુત્યા યજ્જીવ્યતે મુઘા ।
તતોઽપિ ધર્મન્નષ્ટસ્ય શાસ્ત્રોક્તા સદ્નતિર્ભવેત્ ॥ ૧૮૩॥
પ્રત્યક્ષે દૂષ્યતાં સમ્યક્ વિના દાક્ષિણ્યમેવ વા ।
પરિણામમનાલોચ્ય પરોક્ષે ન તુ દૂષયેત્ ॥ ૧૮૪॥
વાચા ધર્મે વદેન્નામ મનસ્તત્ર ન વિદ્યતે ।
ઇત્યેવ સ હિ મન્તવ્યઃ પરોક્ષે યસ્તુ નિન્દતિ ॥ ૧૮૫॥
યો નિન્દતિ પરોક્ષેઽન્યં તત્કૃતેષુ બહુષ્વપિ  ।
દોષેષુ સારમન્વિષ્ય તમન્યો દૂષયેતુરઃ ॥ ૧૮૬॥
યો વા મધુરવાક્યેન સ્નેહમન્યૈર્ન વર્ઘયેત્ ।
પરોક્ષનિન્દકસ્યાસ્ય ભજેન્મિત્રમમિત્રતામ્ ॥ ૧૮૭॥
વિશ્વસ્તમિત્રદોષણાં પરોક્ષે સંપ્રકાશકાઃ ।
ઉદાસીન મનુષ્યેષુ ન કુર્યુઃ કિમિવાપ્રિયમ્ ॥ ૧૮૮॥
“મમાસ્ય ભરણં ધર્મ” ઇતિ મત્વા વસુન્ધરા ।
પરોક્ષનિન્દાસક્તસ્ય દેહભારં વિભર્તિ  કિમ્? ॥ ૧૮૯॥
પરોક્ષનિન્દકઃ સ્વીયદોષાન્ અન્યકૃતાનિવ ।
યદિ જાનાતિ તં નૈવ બાધન્તે દુઃખરાશયઃ ॥ ૧૯૦॥

અધિકાર ૨૦. વૃથાલાપનિષેધઃ
જુગુપ્સાજનકં વ્યર્થભાષણં જનસંસદિ ।
પ્રયુઙ્ક્તે યઃ સ સર્વેષાં પરીહાસ પદં ભવેત્ ॥ ૧૯૧॥
મિત્રેષ્વનિષ્ટકરણાદપિ પણ્ડિત મણ્ડલે ।
વૃથાપ્રલાપો વિજ્ઞેયો મહાનિષ્ટફલપ્રદઃ ॥ ૧૯૨॥
અવિનીતિપરઃ સોઽયમિતિ સ્પષ્ટં પ્રતીયતે ।
નિરર્થકાનિ વાક્યાનિ બ્રૂતે યસ્તુ વિશેષતઃ ॥ ૧૯૩॥
હીનમર્થગુણાભ્યાં યત્ વાક્યં સર્વત્ર કથ્યતે ।
નીત્યા વિરહિતં તત્તુ નાશયેત્ સદ્ગુણાનપિ ॥ ૧૯૪॥

બ્રૂયુર્નિરર્થકં   વાક્યં મહાસ્થાનગતા યદિ ।
તદા કીર્તિપ્રતિષ્ઠાભ્યામ્ભવન્તિ   રહિતા અમી ॥ ૧૯૫॥
નિરર્થકાનાં વાક્યાનાં પ્રયોક્તા યઃ પુનઃ પુનઃ ।
ન નરઃ સ હિ મન્તવ્યો ઋજીષં સ્યાન્નરેષ્વયમ્ ॥ ૧૯૬॥
અધર્મસહિતં વાક્યં મહાન્તઃ કથયન્ત્વપિ ।
અપ્રયોજકવાક્યાનિ વર્જનીયાનિ તૈરપિ ॥ ૧૯૭॥
મોક્ષાદ્યુત્તમલાભાર્થે મીમાંસન્તે મિથસ્તુ યે ।
અલ્પલાભકરં વાક્યં ન તે બ્રૂયુર્મનીષિણઃ ॥ ૧૯૮॥
અવિદ્યારહિતાઃ સન્તઃ તત્ત્વજ્ઞાનસમન્વિતાઃ ।
વિસ્મૃત્યાપ્યર્થવિધુરં વાક્યં નૈવ પ્રયુઞ્જતે ॥ ૧૯૯॥
વાચ્યં તદેવ વાક્યેષુ યલ્લાભજનકં વચઃ ।
ત્યાજ્યં તદેવ વાક્યેષુ યલ્લાભરહિતં વચઃ ॥ ૨૦૦॥

અધિકાર ૨૧. દુષ્કર્મભીતિઃ
દુષ્કર્મનિરતા લોકાઃ પાપેભ્યો ન હિ બિમ્યતિ ।
સત્કર્મનિરતા સન્ત પાપાદ્વિભ્યતિ સર્વદા ॥ ૨૦૧॥
દુષ્કર્મણા દુઃખમેવ યસ્માદુત્પદ્યતે તતઃ ।
વહ્નેરપ્યધિક  મત્વા મેતવ્યં દુષ્ટકર્મણઃ ॥ ૨૦૨॥
તદાત્મક્ષેમજનકમુત્તમં જ્ઞાનમુચ્યતે ।
દુઃખાનુત્પાદબુદ્ધિર્યા સ્વાપરાધિજનેષ્વપિ ॥ ૨૦૩॥
પરદુઃખપ્રદં કર્મ પ્રમાદેનાપિ ન સ્મરેત્ ।
અન્યથા સ્મરતોઽસ્યૈવ ધર્મો નાશં વિચિન્તયેત્ ॥ ૨૦૪॥
“અહં દરિદ્ર” ઇત્યુક્ત્વા ન કુર્યાત્કર્મ નિન્દિતમ્ ।
ન ચેત્ દરિદ્ર એવ સ્યાત્ ભાવિજન્મસુ સપ્તસુ ॥ ૨૦૫॥
“સ્વકૃતં દુષ્કૃતં સ્વસ્ય ભાવિદુઃખપ્રદાયકમ્” ।
ઇતિ ચિન્તયતાઽન્યેષાં ન કાર્યા દુષ્કૃતિઃ  સદા ॥ ૨૦૬॥
ઇતરૈઃ શત્રુભિર્જાતુ મુચ્યેતેહાપિ જન્મનિ ।
દુષ્કર્મનામા શત્રુસ્તુ બાધતે ભાવિજન્મસુ ॥ ૨૦૭॥

18 sanskritdocuments.org



તિરુક્કુરળ્ - સંસ્કૃતાનુવાદઃ

નરચ્છાયા યથા તસ્ય પાદાભ્યાં સહ ગચ્છતિ ।
પ્રતિજન્મ તથા યાન્તી દુષ્કૃતિર્બાધતે  નરમ્ ॥ ૨૦૮॥
વિના દુઃખં સદા યો વૈ સુખી ભવિતુમિચ્છતિ ।
ઈષદપ્યત્ર દુષ્કર્મ ન કુર્યાત્ સ પરસ્ય તુ ॥ ૨૦૯॥
અધર્મેણ પથા ગચ્છન્ અન્યેભ્યો દુષ્કૃતિ  નરઃ ।
યદિ કશ્ચિન્ન કુરુતે તં દુઃખં દૂરતસ્ત્યજેત્ ॥ ૨૧૦॥

અધિકાર ૨૨. લોકોપકારિતા
મેઘાનં વર્ષતાં નિત્યં કિ સાહ્યં કુર્વતે જનાઃ ।
મેઘતુલ્યા મહાન્તોઽપિ નિષ્કામમુપકુર્વતે ॥ ૨૧૧॥
લોકોપકર્તૃભિર્વિત્તં   પ્રયત્નાત્ સમુપાર્જિતમ્   ।
સત્પાત્રે દીયમાનં સત્ પ્રયોજનકરં ભવેત્ ॥ ૨૧૨॥
લોકોપકારિતાખ્યેન ધર્મેણ ભુવિ જીવનાત્ ।
સત્કાર્યમુત્તમં નાસ્તિ સ્વર્ગે વા ભૂતલેઽપિ વા ॥ ૨૧૩॥
લોકનામુપકર્તા યઃ શિષ્ટાચારપરાયણઃ ।
સ જીવતિ શરીરેણ મૃતપ્રાયો નરોઽપરઃ ॥ ૨૧૪॥
જલપૂર્ણતટાકેન ભવન્તિ સુખિનો જનાઃ ।
લોકોપકારિણો ભાગ્યં લોકસૌખ્યં પ્રયચ્છતિ ॥ ૨૧૫॥
ફલભારનતો વૃક્ષઃ પ્રામમધ્યં ગતો યથા ।
લોકોપકારી વિત્તાઢયસ્તથા સ્યાદુપકારકઃ ॥ ૨૧૬॥
સર્વભાગૈર્યથા વૃક્ષઃ રુગ્ણાનામૌષધાયતે ।
લોકોપકારિણો વિત્તં તથા સર્વોપકારકમ્ ॥ ૨૧૭॥
લોકોપકારમાહાત્મ્યં જાનન્તો જ્ઞાનિસત્તમાઃ ।
સ્વસ્ય દારિદ્ર્યકાલેઽપિ પરેષામુપકર્વતે ॥ ૨૧૮॥
લોકોપકારિચિત્તસ્ય દારિદ્ર્યમિદમુચ્યતે ।
ન શક્નોમ્યધિકં દાન્તુ દારુદ્ર્યયેતિ યન્મતમ્ ॥ ૨૧૯॥
લોકોપકારાત્ દારિદ્ર્યં જાયેતેતિ વદેત્ યદિ ।

ભપ્યાત્મવિક્રયેણૈતત્ દારિદ્ર્યક્રયણં વરમ્ ॥ ૨૨૦॥

અધિકાર ૨૩. દાનમ્
અર્થિભ્યોઽપેક્ષિતં   યત્તુ દીયતે દાનમુચ્યતે ।
ઇતરાણિ તુ દાનાનિ સ્વાર્થમૂલાનિ કેવલમ્ ॥ ૨૨૧॥
મોક્ષલાભી ભવેત્ કામં યાચનં ન હિ સમ્મતમ્ ।
નરકેઽપિ સમાયાતે દાનં સર્વાત્મના વરમ્ ॥ ૨૨૨॥
“અહં દરિદ્રો દેહી” તિ વાક્યશ્રવણમન્તરા ।
મહકુલપ્રસૂતેષુ દૃશ્યતે દાનશીલતા ॥ ૨૨૩॥
યાચકસ્ય મુખં દાનાત્ પ્રસન્નં ન ભવેત્ યદિ ।
દાતૃત્વમપિ યાઞ્ચેવ જાયતે દુઃખદં સદા ॥ ૨૨૪॥
અવારયન્ ક્ષુઘં ભોજ્યૈયેઙ્ગી  તત્સહનક્ષમઃ ।
તામાપાકુર્વતોઽન્નાદ્યૈ ગૃહસ્થાનાધિકો મતઃ ॥ ૨૨૫॥
ધની ક્ષુઘં યદાર્તસ્ય વારયેત્, ભાવિજન્મસુ ।
તદાત્મફલ લાભાય સ્થિરં મુલધનં ભવેત્ ॥ ૨૨૬॥
ભુક્તવન્તં સહાન્યેન્ લબ્ધં વસ્તુ વિભજ્ય તુ ।
ક્ષુણ્ણામાઽયં મહારોગો દૂરન્નિત્યં વિમુઞ્ચિત ॥ ૨૨૭॥
અભુક્તં સ્વેન ચાન્યેભ્યોઽપ્યદત્તં યસ્ય વૈ ધનમ્ ।
ક્ષીયતે કિ ન જાનાતિ સ સૌખ્યં દાનમૂલકમ્? ॥ ૨૨૮॥
અદત્વૈવ પરેભ્યો યદ્ભુજ્યતે સ્વાર્જિતં   ધનમ્ ।
દરિદ્ર્યાન્મરણાઞ્ચ સ્યા દહો કષ્ટતરં તતઃ ॥ ૨૨૯॥
નાસ્તિ મૃત્યુસમં દુઃખમથાપ્યર્થિભિરીપ્સિતમ્   ।
તેભ્યો દાતુમશક્તસ્ય મૃત્યુરેવ વરો મતઃ ॥ ૨૩૦॥

અધિકાર ૨૪. કીર્તિઃ 
અર્થિભ્યો   વાઞ્છિતં દત્ત્વા કીર્ત્યા સહ વસેન્નરઃ ।
નરસ્ય જન્મસાફલ્યં નાસ્તિ કીર્તિ  વિના ભુવિ ॥ ૨૩૧॥

યાચકેભ્યો દારિદ્ર્યેભ્યઃ સ્વલ્પં વાપિ પ્રયચ્છતઃ ।
કીર્તિરેવ   સદા સદ્ભિર્ગીતા ભવતિ શાશ્વતી ॥ ૨૩૨॥
બહુકાલમભિવ્યાપ્ય તિષ્ઠન્તીં  કીર્તિમન્તરા   ।
લોકે નિરુપમં નિત્યમેકં વસ્તુ ન વિદ્યતે ॥ ૨૩૩॥
પૃથિવ્યાઃ સ્થિતિપર્યન્તાં કીર્તિ  યો લભતે નરઃ ।
સ્વર્ગલોકોઽપિ તં સ્તૌતિ ન તુ જ્ઞાનસમન્વિતાન્ ॥ ૨૩૪॥
સ્થિરકીર્ત્યા ચ મરણં યશ્ઃકાયેન જીવનમ્ ।
મહતાં જ્ઞાનિનામેવ લભ્યં સ્યાત્ નાપરસ્ય તુ ॥ ૨૩૫॥
યદીષ્ટં માનુષં જન્મ કીર્ત્યા જનનમુત્તમમ્ ।
અન્યથા મૃગજન્મૈવ શ્લાઘ્યતે મર્ત્યજન્મનઃ ॥ ૨૩૬॥
અશક્તો જીવિતું કીર્ત્યા ન દ્વેષ્ટ્યાત્માનમાત્મના ।
કિન્ત્વાત્મનિન્દકં દ્વેષ્ટિ કિં  ભવેદત્ર કારણમ્ ॥ ૨૩૭॥
અનવાપ્ય યશો લોકે યે હિ જીવન્તિ માનવાઃ ।
નિન્દિતં જીવનં તેષામિતિ સદ્ભિઃ પ્રકીર્ત્યતે ॥ ૨૩૮॥
યશસા તુ વિહીનસ્ય કાયં યા બિભૃયાન્મહી ।
નિર્દુષ્ટ સસ્યસમ્પત્તિવિહીના સા ભવેદ્ ધુવમ્ ॥ ૨૩૯॥
અપવાદેન રહિતો યો જીવતિ સ જીવતિ ।
જીવન્નપ્યપવાદેન મૃતપ્રાયો હિ ગણ્યતે ॥ ૨૪૦॥

અધિકાર ૨૫. દયા
દયારૂપં ધનં સર્વધનાદુત્તમ મુચ્યતે ।
ઇતરાણિ ધનાનીહ સન્તિ નીચજનેષ્વપિ ॥ ૨૪૧॥
સન્માર્ગેણ પરામૃશ્ય ભવિતવ્યં દયાવતા ।
સર્વશાસ્ત્ર પરામર્શેદયૈકા સાહ્યાકારિણી ॥ ૨૪૨॥
અન્ધકારમયં ધોરં નરકં ન ભજન્તિ તે ।
યે વૈ દયાદ્રહૃદયા વર્તન્તે સર્વજન્તુષુ ॥ ૨૪૩॥
રક્ષણાત્ સર્વજન્તૂનાં દયાયાશ્ચ પ્રદર્શનાત્ ।
નરો ન લભતે નૂનં દુષ્કર્મ નરકપ્રદમ્ ॥ ૨૪૪॥

દયાર્દ્રહૃદયો ભૂત્વા દુઃખં નાપ્નોતિ ભૂતલે ।
નિદર્શનં ભવેદત્ર લોકોઽયં પ્રાણિસઙ્કુલઃ ॥ ૨૪૫॥
જનાઃ પ્રાણિદયાહીનાઃ પ્રાણિનો હિંસયન્તિ   યે ।
ધર્મત્યાગાગતં જન્મદુઃખં નાદ્યાપિ તૈઃ સ્મૃતમ્ ॥ ૨૪૬॥
વિત્તહીનો ન લભતે ઇહલોકે યથા સુખમ્ ।
પરલોકે ન લભતે દયાશૂન્યઃ સુખં તથા ॥ ૨૪૭॥
સત્કર્મણા દરિદ્રોઽપિ કદાચિદ્ધનિકઃ સુખી ।
નિર્દયસ્ય કુતઃ સૌખ્યં ન કદાપિ સ વર્ધતે ॥ ૨૪૮॥
જ્ઞાનશૂન્યો યથા શાસ્ત્રાત્તત્ત્વાર્થે નૈવ વિન્દતિ ।
નિર્દયઃ સ્વકૃતાદ્ધર્માત્તથા ન લભતે ફલમ્ ॥ ૨૪૯॥
યદા કરુણયા હીનો હિંસયેદ્દુર્બલં    તદા ।
સ્વસ્માદ્વલીયસામગ્રે ચિન્તયેત્ સ્વભયસ્થિતિમ્ ॥ ૨૫૦॥

અધિકાર ૨૬. માંસવર્જનમ્
પોષણાર્થે સ્વદેહસ્ય કૃત્વા યઃ પ્રાણિહિંસનમ્   ।
તન્માંસભક્ષણપરઃ સ દયાવાન્ કથં ભવેત્ ॥ ૨૫૧॥
ધનસ્યારક્ષણાન્માર્ત્યો નિર્ધનો જાયતે યથા ।
તથા માંસશનપરો દયાહીનઃ પ્રકીર્ત્યતે ॥ ૨૫૨॥
પ્રાણિમાંસરસાસ્વાદ નિમગ્નસ્ય હિ માનસમ્ ।
ઘાતકસ્યાત્તશ્સ્ત્રસ્ય ચિત્તવન્નિર્દયં ભવેત્ ॥ ૨૫૩॥
અહિંસૈવ   દયા પ્રોક્તા હિંસેયમદયા   મતા ।
પ્રાણિભાંસાશનં લોકે પાપમાખ્યાયતે ॥ ૨૫૪॥
માંસહારોભિવૃદ્ધશ્ચેત્ સદેહં પ્રાણિનામિહ ।
દુર્લભા સ્થિતિરેવ સ્યાત્ નરકશ્ચાપિ જાયતે ॥ ૨૫૫॥
માંસાર્થે ન ભવેત્ પ્રાણિ હિંસા   ચેદિહ ભૂરિશઃ ।
ધનાર્થે નૈવ વર્તેરન્ માંસવિક્રયિણો નરાઃ ॥ ૨૫૬॥
માંસાં ન ભક્ષયેત્ પ્રાજ્ઞઃ, ક્રિયમાણે વિમર્શને ।

વ્રણો હિ પ્રાણિનાં માંસમિતિ જ્ઞાનં ભવેત્ યતઃ ॥ ૨૫૭॥
નિર્દુષ્ટજ્ઞાન સમ્પન્નાસ્ત્રિદોષણ વિવર્જિતાઃ   ।
શરીરં પ્રાણરહિતં શવં મત્વા ન ભુઞ્જતે ॥ ૨૫૮॥
નાનાયાગવિધાનેન જાયમાનાત્ ફલાદપિ ।
માંસાહારપરિત્યાગાચ્છ્રેપઃ  ફલમવાપ્યતે ॥ ૨૫૯॥
પ્રાણિહિંસા   વિરહિતં વિમુખં માંસભક્ષણે ।
સર્વે દેવા નરાશ્ચૈવ વિનમન્તિ નરોત્તમમ્ ॥ ૨૬૦॥

અધિકાર ૨૭. તપઃ
ઉપવાસાદિદુઃખાનાં સહનં જીવસન્ત્તેઃ ।
દુઃખાનુત્પાદનં ચેતિ તપોલક્ષણમુચ્યતે ॥ ૨૬૧॥
જન્માન્તરતપોભ્યાસ શાલિનો મનુજસ્ય તુ ।
તપઃ સ્યાદત્ર નિર્વિઘ્નં   વિપરીતે વૃથાશ્રમઃ ॥ ૨૬૨॥
આહારાદિપ્રદાનેન પ્રશસ્તાનાં તપસ્વિનામ્ ।
ગૃહસ્થાઃ સાહ્યમિચ્છન્તો નિવૃત્તાસ્તપસઃ કિમુ ॥ ૨૬૩॥
સાધૂનાં સઙ્ગ્રહે  દુષ્ટજનાનાં નિગ્રહેપિ ચ ।
શક્તિઃસ્મરણમાત્રેણ મહતાં સ્યાત્તપોબલાત્ ॥ ૨૬૪॥
તથૈવાભીપ્સિતં સર્વે પ્રયત્નાદ્ભાજન્મસુ ।
લભ્યતે હિ ગૃહસ્થેન તપઃ કર્તુમિહ ક્ષણમ્ ॥ ૨૬૫॥
ક્રિયતે યૈસ્તપઃ કર્મ કૃતકૃત્યાસ્ત એવ હિ ।
આશાપાશવશા હન્ત ક્લિશ્યન્ત ઇતરે જનાઃ ॥ ૨૬૬॥
અસકૃદ્વહ્નિસન્તપ્તં સુવર્ણે સુષ્ઠુ રાજતે ।
તપઃ ક્લેશિતકાયસ્ય જ્ઞાનં સમ્યક્ પ્રકાશતે ॥ ૨૬૭॥
પશ્યન્તમાત્મનાઽઽત્માનં તપસ્યન્તં જિતેન્દ્રિયમ્ ।
સર્વે નરા નમસ્યન્તિ બહુમાનપુરસ્સરમ્ ॥ ૨૬૮॥
શાપેઽપ્યનુગ્રહે ચૈવ શક્તિમન્તસ્તપસ્વિનઃ ।
કાલપાશવિનિર્મુક્તાઃ પ્રાપ્નુવન્તિ પરાં ગતિમ્ ॥ ૨૬૯॥

બહવસ્તપસા હીનાઃ, વિરલાસ્તુ તપસ્વિનઃ ।
ધનિકાસ્તેન વિરલા ઇતરે બહવોઽભવન્ ॥ ૨૭૦॥

અધિકાર ૨૮. દુરાચારઃ
વઞ્ચકસ્ય દુરાચારં તચ્છરીરગતાન્યપિ ।
પઞ્ચ ભૂતાનિ દૃષ્ટવૈવ મન્દમન્તર્હસન્તિ હિ ॥ ૨૭૧॥
અકાર્યમિતિ મત્વાપિ કુર્વતઃ પુનરેવ તત્ ।
આકાશેનેવ મહતા તપોવેષેણ કિં  ફલમ્? ॥ ૨૭૨॥
મનસો નિગ્રહં હિત્વા મુનિવેષસ્ય વર્તનમ્ ।
વુઆઘ્રચર્મવૃત્તો ઘેનુઃ સસ્યં ચરતિ ચેત્, તથા ॥ ૨૭૩॥
તપોવેષનિલીનેન પરદારપરિગ્રહઃ ।
ગુલ્મલીનનિષાદેન પક્ષિગ્રહણવદ્ભવેત્ ॥ ૨૭૪॥
“અહં વિતક્ત” ઇત્યુત્ક્વા દુશ્ચર્યાં યો નિષેવતે ।
“કિં  કૃતં કિં  કૃતં હે” તિ ફલકાલે સ ખિદ્યતે ॥ ૨૭૫॥
મનોવૈરાગ્યમપ્રાપ્ય વિરક્ત ઇવ યો નરઃ ।
વર્તતે કપટાચારઃ કઠિનો નાસ્તિ તત્સમઃ ॥ ૨૭૬॥
બહિર્ગુઞ્જાસમાકારાઃ બહવો રક્તવાસસઃ ।
અજ્ઞાન મન્તરેતેર્ષાં ગુઞાગ્રે શ્યામતા યથા ॥ ૨૭૭॥
દુષ્ટચિત્તાસ્તપસ્સિદ્ધા ઇવ સ્નાનેન કેવલમ્ ।
કપટાચારસઞ્છન્ના વઞ્ચકાઃ સન્તિ ભૂરિશઃ ॥ ૨૭૮॥
કાઠિન્યમાર્દવે બાણવીણરોઃ કર્મણા ગ્રથા ।
મુનાવપિ તથા જ્ઞેયં ન વેષસ્તત્ર કારણમ્ ॥ ૨૭૯॥
લોકદૂષ્યે દુરાચારસ્ત્યજ્યતેચેત્ તપસ્વિભિઃ ।
કુતો વા મુણ્ડનં તેષાં જટાભારેણ વા કિમુ ॥ ૨૮૦॥

અધિકાર ૨૯. ચૌર્યનિષેધઃ
પરૈરનિન્દિતો લોકે યો વૈ જીવિતુમિચ્છતિ ।

વિના વસ્ત્વપહારેચ્છાં તેન રક્ષ્યં સદા મનઃ ॥ ૨૮૧॥
નિષિદ્ધસ્મરણેનાપિ દોષઃ સ્યાદિતિ કથ્યતે ।
અજ્ઞાત્વૈવાપહર્તવ્યમિતિ ત્યાજ્યા મતિસ્તતઃ ॥ ૨૮૨॥
ચૌર્યદુપાર્જિતં   વિત્તં પ્રવૃદ્ધમિવ પશ્યતામ્ ।
ભૂત્વા ન્યાયાર્જિતૈર્વિત્તૈસ્સહ     પશ્ચાદ્વિનશ્યતિ ॥ ૨૮૩॥
ચૌર્યેણ પરવસ્તૂનાં પ્રાત્યા જાતો મનોરથઃ ।
પશ્ચાત્કર્મેપરીપાકે દદ્યાત્ દુઃખં હિ શાશ્વતમ્ ॥ ૨૮૪॥
ચૌર્યમાચરિતું યુક્તકાલં યસ્તુ પ્રતીક્ષતે ।
સર્વ ભૂતદયાયાં સ સ્નેહયુક્તો ન જાયતે ॥ ૨૮૫॥
ગ્રે પરદ્રવ્યચૌર્યેષુ લમ્પટાઃ સન્તિ માનવાઃ ।
વ્યયીકૃત્ય મિતં વિત્તં જીવન્તિ ન હિ તે સુખમ્ ॥ ૨૮૬॥
આત્માનાત્મ વિવેકાદૌ સમર્થાનાં મનીષિણામ્ ।
ચૌર્ય કારણમજ્ઞાનં જાયતે ન કદાચન ॥ ૨૮૭॥
કૃતતત્વવિચારણાં હૃદયે યતિધર્મવત્ ।
અભ્યસ્ત ચૌર્ય વિદ્યાનાં ચિત્તે સ્યાદ્વઞ્ચના સ્થિરા ॥ ૨૮૮॥
યે ચૌર્યમાત્રં જાનન્તિ ધર્માન્નાપિ વિદન્તિ યે ।
અકૃત્યમધિકં કૃત્વા  સદ્યો નશ્યન્તિ તે ધ્રુવમ્ ॥ ૨૮૯॥
જીવનં સ્પષ્ટમાકૃત્યા ચોરાણામિહ દુર્લભમ્ ।
ચૌર્યકર્મવિહીનાનાં સ્વર્ગેઽપિ સુલભાયતે ॥ ૨૯૦॥

અધિકાર ૩૦. સત્યવચનમ્
વચનેન પ્રયુક્તેન કસ્યચિત્ માત્રયાઽપિ ચેત્ ।
દુઃખાનુત્પાદનં લોકે સત્યલક્ષણમુચ્યતે ॥ ૨૯૧॥
અસત્ય વચનં ચાપિ યદિ સ્યાત્ પ્રાણિનામિહ ।
અનિન્દિતોપકારાય તત્ સત્યવચનં મતમ્ ॥ ૨૯૨॥
અસત્યમિતિ મત્વાપિ કથયન્નનૃતં વચઃ ।
પશ્ચાત્તપ્તમના ભૂત્વા તતો દુઃખં સ વિન્દતિ ॥ ૨૯૩॥

સત્યમાર્ગેણ ગચ્છન્તં તથા હૃદયપૂર્વકમ્ ।
કૃત્વા  મનસિ સર્વેઽપિ પ્રશંસન્તિ નરોત્તમાઃ ॥ ૨૯૪॥
મનોવાક્સમભાવેન સત્યવાદી નરો ભુવિ ।
તપોદાનગુણાઢ્યેભ્યો નરેભ્યોપ્યુત્તમઃ સ્મૃતઃ ॥ ૨૯૫॥
ન સત્યવચનાદન્યદ્વિદ્યતે કીર્તિવર્ધકમ્   ।
કાયક્લેશં વિના વક્તુસ્તત્ સ્વર્ગમપિ યચ્છતિ ॥ ૨૯૬॥
અનૃતં વાક્ય મુત્સૃજ્ય જીવદ્ભર્ભુવિ માનવૈઃ ।
સમેષામન્યધર્મણાં ત્યાગોઽપિ કિલ સમ્મતઃ ॥ ૨૯૭॥
બાહ્યદેહસ્ય સંશુદ્ધિઃ સલિલે સ્નાનતો યથા ।
અન્તર્હૃદયસંશુદ્ધિસ્તથા  સ્યાત્ સત્યભાષણાત્ ॥ ૨૯૮॥
લોકાન્ધકારં નુદતાં દીપાનાં ન હિ દીપતા ।
હૃત્તમોનાશકં સત્યવચનં દીપ ઉચ્યતે ॥ ૨૯૯॥
સર્વ શાસ્ત્રપરામર્શાદિદમેકં સુનિશ્ચિતમ્ ।
યત્ સત્યવચનાદન્યો ધર્મો નાસ્તિ મહીતલે ॥ ૩૦૦॥

અધિકાર ૩૧. ક્રોધવિજયઃ
અશક્તે કોપરહિતઃ જિતક્રોધ ઇતીર્યતે ।
શક્તે ક્રોધં જયતુ વા મા વા સ વિષયઃ પરઃ ॥ ૩૦૧॥
શક્તેષુ કોપકરણાત્ દણ્ડદુઃખમિહાશ્નુતે ।
અશક્તે કુપિતો  નિન્દાં પાપં ચ લભતે દ્વયમ્ ॥ ૩૦૨॥
વિસ્મૃત્ય વર્તિતવ્યં   તુ સર્વત્ર ક્રોધમન્તરા ।
ક્રોધાદ્ભવન્તિ દુઃખાનાં પરિણામાસ્ત્વનેકધા ॥ ૩૦૩॥
મુખે વિકસં મનસિ તુષ્ટિં  ક્રોધો વિનાશયેત્ ।
તસ્માત્ ક્રોધસમઃ શત્રુઃ કો ન્વસ્તિ ભુવિ દેહિનામ્? ॥ ૩૦૪॥
યઆત્મરક્ષણે વ્યગ્રઃ સ કોપં પરિવર્જયેત્ ।
અન્યથા શત્રુ ભૂતોઽસૌ નાશયેત્ કોપશાલિનમ્ ॥ ૩૦૫॥
આશ્રયં નાશયેદ્વહ્નિઃ કોપાગ્નિ સ્વાશ્રિતૈઃ સહ ।
જ્ઞાનોપદેષ્ટન્ દૂરસ્થાન દહેન્નૌકાસમાન્ ગુરૂન્ ॥ ૩૦૬॥

વસ્તુના કોપરૂપેણ સ્વપ્રભાવ પ્રકાશકઃ ।
મહીં  તાડયતે હસ્ત ઇવ નૃનં પ્રબાધ્યતે ॥ ૩૦૭॥
ચણ્ડજ્વાલાસમેતાગ્નિદાહેન સદૃશીં  વ્યથામ્ ।
કુર્વત્યપિ નરે ક્રોધો ન કાર્યો યદિ શક્યતે ॥ ૩૦૮॥
ક્રોધં યસ્તુ મહાપ્રાજ્ઞો મનસઃ સન્નિધાપયેત્ ।
વાઞ્છિતાઃ સમ્પદઃ સર્વાઃ સદ્ય એવાપ્નુવન્તિ તમ્ ॥ ૩૦૯॥
નરાઃ ક્રોધવશં પ્રાપ્તા મૃતપ્રાયા ભવન્તિ હિ ।
જિતક્રોધા નરાઃ સર્વે મન્યન્તે યોગિભિઃ સમાઃ ॥ ૩૧૦॥

અધિકાર ૩૨. અપકારત્યાગઃ
યશઃ પદે મહાભાગ્યે પ્રાપ્તેઽપિ પરહિંસયા   ।
અપકારમતિં  ત્યક્ત્વા લક્ષ્યે જીવન્તિ સાધવઃ ॥ ૩૧૧॥
વિરોધાદપકર્તુશ્ચ પ્રાપ્તેઽપિ સમયાન્તરે ।
અપકારમકૃત્વૈવ  લક્ષ્યે તિષ્ઠન્તિ સાધવઃ ॥ ૩૧૨॥
કારણેન વિના દ્રોહં કુર્વતામપિ દેહિનામ્ ।
અપકારો ન કર્તવ્યોનો ચેત્ દુઃખં સ વિન્દતિ ॥ ૩૧૩॥
ઉપકૃત્યાપિ શ્ત્રૂણા મુપકારાપકારયોઃ ।
વિસ્મૃતિઃ સાધુભિર્દત્તં દણ્ડનં સ્યાદ્વિરોધિષુ ॥ ૩૧૪॥
પરદુઃખં સ્વદુઃખેન સમં મત્વાપિ તો જનઃ ।
પરાન્ન ત્રાયતે તસ્ય તત્ત્વજ્ઞાનેન કિં  ફલમ્? ॥ ૩૧૫॥
“અનેન કર્મણા દુઃખં પ્રાણિનાં ભવિતા ધ્રુવમ્” ।
ઇતિ નિર્ધારિતાત્ કાર્યાત્ સર્વદા વિરતો ભવેત્ ॥ ૩૧૬॥
સર્વત્ર સર્વદા કિઞ્ચિદપિ દુઃખપ્રદાયકમ્ ।
બુદ્ધિપૂર્વે ન કર્તવ્યં સ ધર્મઃ પરમો મતઃ ॥ ૩૧૭॥
“મમેદં દુઃખજનકમ્”ઇતિ જ્ઞાત્વાપિ તાદૃશમ્ ।
પ્રાણિનામિતરેષાં ચ કુતો વા કુર્વતે જનાઃ? ॥ ૩૧૮॥
અપકારાન્ યઃ કરોતિ પૂર્વાહ્ણે પરદેહિનામ્ ।

અપરાહ્ણે તુ દુઃખાનિ સ્વત એવ ભજન્તિ તમ્ ॥ ૩૧૯॥
પરાપકારો નો કાર્યઃ નિર્દુઃખં વસ્તુમિચ્છતા ।
પરદુઃખકરા એવ દુઃખવન્તો ભવન્તિ હિ ॥ ૩૨૦॥

અધિકાર ૩૩. અવધઃ
પ્રાણિનામવધેનૈવ સર્વપુણ્યફલં ભવેત્ ।
હનનાત્પ્રાણિવર્ગાણાં સર્વ પાપફલં ભવેત્ ॥ ૩૨૧॥
લબ્ધં વિભજ્ય ભુક્ત્વા તુ યત્પ્રાણિપરિરક્ષણમ્ ।
શાસ્ત્રકારોક્ત ધર્મેષુ પ્રશસ્તમિદમીર્યતે ॥ ૩૨૨॥
આદ્યો નિરુપમો ધર્મઃ પ્રાણિનામવધો મતઃ ।
વિમૃષ્ટે સત્યકથનં દ્વિતીયં સ્થાનમર્હતિ ॥ ૩૨૩॥
અકૃત્વા પ્રાણિનાં હત્યાં લક્ષ્યમાર્ગે પ્રવર્તનમ્ ।
મોક્ષાદિલોકજનકઃ સન્માર્ગ ઇતિ મન્યતે ॥ ૩૨૪॥
અવધાખ્યં વરં ધર્મે યઃ સદા પરિરક્ષતિ ।
સંસારભીત્યા સંન્યાસ ભાજિનોઽપ્યુત્તમો હિ સઃ ॥ ૩૨૫॥
અવધાખ્યે વરે ધર્મે વિદ્યમાનસ્ય શાશ્વતમ્ ।
જીવિતેઽગ્રયે કૃતાન્તોઽપિ ન વિશેત્ પ્રાણભક્ષકઃ ॥ ૩૨૬॥
આત્માનો મરણં વાપિ જાયતાં પ્રાણિમૂલકમ્ ।
ન કાર્યા પ્રાણિનાં હત્યા સ્વાત્મરક્ષણમિચ્છતા ॥ ૩૨૭॥
જીવનાં હત્યયા શ્રેષ્ઠં ભાગ્યં કામં ભવેદ્ ભૄશમ્ ।
વધમૂલગાતં ભાગ્યં સન્તઃ પશ્યન્તિ ગાર્હિતમ્   ॥ ૩૨૮॥
વધદોષં વિજાનન્તઃ સન્તો હત્યાકારન્ જનાન્ ।
કુલીનાનપિ ચણ્ડાલસમાન્ પશ્યન્તિ કર્મણા ॥ ૩૨૯॥
રુગ્ણાન્ દરિદ્રાન્ શાસ્ત્રજ્ઞાઃ પશ્યન્તો નીવજીવનાન્ ।
᳚ઇમે જન્માન્તરે જઘ્નુઃ પ્રાણા” નિત્યેવ જાનતે ॥ ૩૩૦॥

અધિકાર ૩૪. અનિત્યતા
અનિત્યેષુ પદાર્થેષુ નિત્યતાયા નિરૂપણાત્ ।
મન્દબુદ્ધિર્યદિ ભવેત્ નિન્દિતં તસ્ય જીવિતમ્ ॥ ૩૩૧॥
આયાન્તિ સમ્પદો લોકા ઇવ નાટકમન્દિરમ્ ।
નિર્યાન્તિ સમ્પદો લોકા ઇવાન્તે નાટકાલયાત્ ॥ ૩૩૨॥
અસ્થિરં સર્વદા ભાગ્યં તદ્ભાગ્યં યદિ લભ્યતે ।
સદ્યસ્તેન સ્થિરા ધર્માઃ કર્તવ્યા મોક્ષમિચ્છતા ॥ ૩૩૩॥
કૃપાણસદૃશો ભૂત્વા દિવસઃ તત્ત્વવિત્તમાન્ ।
વિશસ્ય ક્રમશઃ કાલે ક્ષીણપ્રણાણ્ કરોત્યહો ॥ ૩૩૪॥
ઊર્ધ્વશ્વાસઃ સ્વલજ્જિહ્નઃ મૃત્યુબાધાયુતો યદા ।
ન ભવેત્ત્વરયા પૂર્વે મોક્ષાર્થે ધર્મમાચરેત્ ॥ ૩૩૫॥
આસીત્પૂર્વદિને કશ્વિદદ્ય સોઽયં મૃતોઽભવત્ ।
ઇત્યસ્થિરત્વમાહાત્મ્ય પરીતં લોકજીવિતમ્ ॥ ૩૩૬॥
ક્ષણિકં જીવનં મૂઢા ન સ્મરન્તિ કદાચન ।
ચિન્તયન્તિ પરં નાના કોટિશો વિષયાન્ વૃથા ॥ ૩૩૭॥
દ્વિજે ચાણ્ડં પરિત્યજ્યવ્યોમમાર્ગે ગતે સતિ ।
દ્વિજસ્યાણ્ડેન સમ્બન્ધો યઃ સ સ્યાજ્જીવદેહયોઃ ॥ ૩૩૮॥
જીવસ્ય મરણં લોકે નિદ્રયા સદૃશં ભવેત્ ।
પશ્ચાત્ પ્રબોધ તુલ્યં સ્યાત્ જીવસ્ય, જનનં પુનઃ ॥ ૩૩૯॥
રોગાધીનશરીરસ્ય કોણે જીવઃ સ્થિતોઽધિપૈઃ ।
વ્યાધિભિર્હિસિતોઽદ્યાપિ   કિં  ન લેભે સ્થિરં ગૃહમ્? ॥ ૩૪૦॥

અધિકાર ૩૫. સંન્યાસઃ
આસક્તિં  કુરુતે નૈવ યસ્મિન્ યસ્મિશ્વ વસ્તુનિ ।
તસ્માત્તસ્માદ્વસ્તુનઃ સ ન દુઃખં લભતે નરઃ ॥ ૩૪૧॥
યદીચ્છસિ સુખં વસ્તું સત્સ્વેવ વહુવસ્તુષુ ।
જહિ તાનિ મહત્સૌખ્યં તવ તેન ભવેદપિ ॥ ૩૪૨॥

આદૌ પઞ્ચેન્દ્રિયગ્રાહ્યાદ્વિષયાદ્વિરતો ભવેત્ ।
પશ્ચાત્સર્વપદાર્થેષુ ત્યાગબુદ્ધિર્વરા મતા ॥ ૩૪૩॥
સર્વસઙ્ગપરિત્યાગાત્  સુલભં વર્ધતે તપઃ ।
બન્ધનાદ્યોગ વિભ્રષ્ટસ્ત્વજ્ઞાનવશગો ભવેત્ ॥ ૩૪૪॥
સંસારાન્મુક્તિકામસ્ય દેહો ભવતિ ભારદઃ ।
તથા સત્યન્યદેહેન કુતઃ સમ્બન્ધકલ્પનમ્ ॥ ૩૪૫॥
મેમેદમહમેવેતિ નાનાજ્ઞાન વિવર્જિતાઃ   ।
પ્રાપ્નુવન્તિ મહ્ત્સ્થાનં  દેવનમપિ દુર્લભમ્ ॥ ૩૪૬॥
મમકારહઙ્કૃતિભ્યાં  વિમુક્તો યો ન જાયતે ।
દુઃખાન્યપિ ન મુઞ્ચન્તિ સર્વદા તં નરાધમમ્ ॥ ૩૪૭॥
ઉત્તમઃ સ હિ મ્ન્તવ્યઃ સર્વે ત્યાજતિ યઃ ક્ષણે ।
અજ્ઞાનવશમાપન્ના ભવન્તિ મનુજાઃ પરે ॥ ૩૪૮॥
દ્વિવિધે બન્ધને યાતે જન્મદુઃખં વિમુચ્યતે ।
અન્યથા જન્મમરણ પ્રવાહસ્ત્વનવસ્થિત્ઃ ॥ ૩૪૯॥
સર્વબન્ધવિનિર્મુક્તે હરૌ બધ્નાતિ યો મનઃ ।
સર્વસ્માદ્ બન્ધનામુક્તિઃ સ્વતસ્તસ્ય ભવિષ્યતિ ॥ ૩૫૦॥

અધિકાર ૩૬. તત્ત્વજ્ઞાનમ્
અસત્યં સત્યમિત્યેવ પશ્યદ્ભિર્ભ્રમમૂલતઃ ।
પ્રાપ્યતે જન્મ ચાજ્ઞાનાત્ ગર્હિતં   દુઃખદાયકમ્ ॥ ૩૫૧॥
અવિદ્યાં સમતિક્રમ્ય તત્ત્વજ્ઞાન નિષેવણાત્ ।
જન્મદુઃખમલબ્ધ્વૈવ પ્રાપ્યતે બ્રહ્મણઃ પદમ્ ॥ ૩૫૨॥
અસંશયમધીત્યાત સ્તત્ત્વજ્ઞાન મુપેયુષામ્ ।
ભૂલોકાદપિ દૂરસ્થમત્કે સ્યાહ્બ્રહ્મણઃ પદમ્ ॥ ૩૫૩॥
ઇન્દ્રિયાણીન્દ્રિયાર્થેભ્યઃ નિયમ્ય મનસો વશે ।
સ્થાપનેનાપિ કિં  કાર્યે તત્ત્વજ્ઞાનં ન ચેદ્ભવેત્ ॥ ૩૫૪॥
તેષુ તેષુ પદાર્થેષુ પદાર્થાન્તર વિભ્રમમ્ ।
વિહાય તત્ત્વતો જ્ઞાનં તત્ત્વજ્ઞાનમિતીર્યતે ॥ ૩૫૫॥

અધ્યેતવ્યં ગુરુમુખાદધીત્ય બહુધા બહુ ।
તત્ત્વાર્થજ્ઞાન સમ્પન્ના યાન્તિ મોક્ષપથં સ્થિરમ્ ॥ ૩૫૬॥
શ્રુતાર્થસ્ય પરામર્શાત્ તત્ત્વમાઘં વિજાનતઃ ।
જન્માસ્ય પુનરસ્તીતિ ન મન્તવ્યં કદાચન ॥ ૩૫૭॥
જન્મબાધાકરાજ્ઞાન મુક્તયે મુક્તિદસ્ય તુ ।
બ્રહ્મણો દર્શનં યત્તુ તત્ત્વજ્ઞાનં તદુચ્યતે ॥ ૩૫૮॥
જ્ઞાત્વા બ્રહ્મ જગદ્ધેતું યતમાનસ્ય મુક્તયે ।
જન્મમૃત્યુમયં દુઃખં ન જાયેત કદાચન ॥ ૩૫૯॥
કામઃ ક્રોધસ્તથાઽજ્ઞાનમિતિ દોષાસ્ત્રયો હૃદિ ।
નામ્નાપિ ન ભવેયુશ્વેદ્ભવદુઃખં વિનશ્યતિ ॥ ૩૬૦॥

અધિકાર ૩૭. નિરાશા
અનુસ્યૂતં પ્રવૃત્તસ્ય સર્વદા સર્વજન્તુષુ ।
સંસારમય દુઃખસ્ય બીજમાશેત્યુદીર્યતે ॥ ૩૬૧॥
લભ્યતાં જન્મરાહિત્યં લબ્ધવ્યં કિઞ્ચિદસ્તિ ચેત્ ।
તદપિ પ્રાપ્યતે સર્વ વસ્તુનૈરાશ્ય બુદ્ધિતઃ ॥ ૩૬૨॥
નિરાશાસદૃશં શ્રેષ્ઠં વિત્તં નાસ્રિ જગત્તલે ।
લોકાન્તરેઽપિ તત્તુલ્યં વસ્તુ લબ્ધું ન શક્ર્યતે ॥ ૩૬૩॥
આશાવિરહિતાવસ્થા મોક્ષ ઇત્યુચ્યતે બુધૈઃ ।
અવસ્થા સાપિ તત્ત્વસ્ય બ્રહ્મણો ભજનાદ્ભવેત્ ॥ ૩૬૪॥
તે જન્મરહિતા જ્ઞેયા યે નિરાશાસ્તુ સર્વતઃ ।
આશાયુતાનાં નિઃશેષં બન્ધમુક્તિર્ન જાયતે ॥ ૩૬૫॥
આશા સમયમાલક્ષ્ય પાતયેત્ જન્મબન્ધને ।
નિરાશારક્ષણં તસ્માચ્છ્રેષ્ઠો  ધર્મઃ પ્રગીયતે ॥ ૩૬૬॥
સર્વશાવિજયે પ્રાપ્તે કાયશોષણ મન્તરા ।
લભ્યતે જન્મરાહિત્યં સર્વો ધર્મઃ કૃતો ભવેત્ ॥ ૩૬૭॥
નિરાશાનાં કુતો દુઃખમ્, આશાપાશવશાત્મનામ્ ।

ઉપર્યુપરિ દુઃખાનિ સમયાન્તિ નિરર્ગેલમ્ ॥ ૩૬૮॥
દુઃખેષુ પરમં દુઃખમાશાદુઃખં વિમુઞ્ચતઃ ।
ન પરં બ્રહ્મણો લોકે, સુખમત્રાપિ શાશ્વતમ્ ॥ ૩૬૯॥
સદા દવીયસીમાશાં યો વૈ જયતિ સર્વદા ।
નિર્વિકારાં   તથા નિત્યં મુક્તિં  સદ્યઃ સ વિન્દતિ ॥ ૩૭૦॥

અધિકાર ૩૮. વિધિઃ
અર્થાર્જને પ્રયત્નઃ સ્યાદર્થપ્રાપકકર્મણા ।
આલસ્યં જાયતે તસ્મિન્નર્થ નાશકકર્મણા ॥ ૩૭૧॥
વિદુષોઽપિ ભવેન્મૌઢ્યં અર્થનાશકકર્મણા ।
મૂઢસ્યાપિ ભવેજ્જ્ઞાન મર્થપ્રાપકકર્મણા ॥ ૩૭૨॥
અધીત સર્વ શાસ્ત્રૈરપ્યશુભં કર્મ યત્ કૃતમ્ ।
તદેવ સમયં પ્રાપ્ય તત્ત્વજ્ઞાનં વિનાશયેત્ ॥ ૩૭૩॥
એકો ભવતિ વિત્તાઢ્યો વિદ્યયા સહિતોઽપરઃ ।
કારણં વિધિરેવાત્ર સ્વભાવો લોકસમ્મતઃ ॥ ૩૭૪॥
અકાલેઽપ્યાપ્નુયાદ્વિત્ત મનુકૃલે વિધૌ સતિ ।
કાલેઽપિ તન્ન લભ્યેત વિપરીતે વિધૌ સતિ ॥ ૩૭૫॥
સુરક્ષિતમપિ ભ્રશ્યેત્ વિધિમૂલમનાગતમ્ ।
અરક્ષિતં ચ તિત્તિષ્ઠે દ્વિધિમૂલં યદાગતમ્ ॥ ૩૭૬॥
કોટિસઙ્ખ્યાયુતં વિત્તં સમ્પાદયતુ વોપરિ ।
વિધિના યાવદાપ્નોતિ ભોક્તું નાલં તતોઽધિકમ્ ॥ ૩૭૭॥
દુષ્કર્મવશમાપન્ના મહાભાગ્યાત્ સ્થિતાદપિ ।
નરાઃ સુખં ન વિન્દન્તિ સંન્યાસં પ્રાપ્નુવન્તિ ચ ॥ ૩૭૮॥
લબ્ધ્વા શુભતરં કર્મ હૃષ્ટો ભવસિ સર્વદા ।
અશુભે તુ સમાયાતે વૃથા શોચસિ તત્ કુતઃ? ॥ ૩૭૯॥
વિધિના તુ સમં વસ્તુ બલવન્નેહ વિદ્યતે ।
વિનાશ્ય માનુષં યત્નં વિધિરેવ જયેત્ સદા ॥ ૩૮૦॥

ઇતિ ઉપોદ્ઘાતઃ સમ્પૂર્ણઃ ।

૨. અર્થકાણ્ડઃ । રાજધર્માધ્યાયઃ ।

અધિકાર ૩૯. રાજમહિમા
રાજ્યમન્ત્રિસુહૃત્સૈન્યદુર્ગકોશૈશ્ચ ષડ્વિધૈઃ ।
અઙ્ગઃ  સમન્વિતો રાજા રાજસિંહ   ઇતીર્યતે ॥ ૩૮૧॥
દાતૃત્વં જ્ઞાનસમ્પત્તિઃ ઉત્સાહો ધીરતા તથા ।
ગુણૈરેતૈશ્ચતુર્ભિર્યો   નિત્યયુક્તઃ સ પાર્થિવઃ   ॥ ૩૮૨॥
પૌરુષં જાગરૂકત્વં વિદ્યા ચેતિ ત્રયો ગુણાઃ ।
રાજ્યભારનિયુક્તાનાં રાજ્ઞાં સ્વાભાવિકા મતાઃ ॥ ૩૮૩॥
અધર્મેન્મૂલનં સ્વીયધર્માચરણશીલતા ।
દુરહઙ્કારરાહિત્યં ત્રિતયં નૃપલક્ષણમ્ ॥ ૩૮૪॥
કુર્યાદ્ધનાર્જનોપાયમાર્જયેત્ પાલયેદ્ધનમ્ ।
રક્ષિતં ચ યથાશાસ્ત્રં દદ્યાત્ પાત્રેષુ ભૂમિપ ॥ ૩૮૫॥
વિમુખઃ ક્રૂરવાક્યાનાં રાજા સુલભદર્શનઃ ।
યો ભવેત્ તસ્ય સામ્રાજ્યં સર્વશ્લાઘ્યં ભવિષ્યતિ ॥ ૩૮૬॥
યો દદાતિ જનાન્ પાતિ પ્રિયભાષણપૂર્વકમ્ ।
તસ્ય રાજ્ઞઃ સ્થિરં કીર્તિમર્થાશ્ચ   વિતરેન્મહી ॥ ૩૮૭॥
ધર્મનીત્યનુસારેણ પાલયન્ સકલાઃ પ્રજાઃ ।
પાર્થિવઃ   શ્લેઘ્યતે સર્વૈઃ જગતાં પતિરિત્યસૌ ॥ ૩૮૮॥
કઠિનં ચાપિ મહતાં વાક્યં પશ્ચાદ્ધિતપ્રદમ્ ।
શ્રુત્વા યઃ સહતે રાજા તિષ્ઠેત્તસ્ય વશે મહી ॥ ૩૮૯॥
દાનં દયા દણ્ડનીતિઃ દીનરક્ષેતિ સદ્ગુણૈઃ ।
ચતુર્ભિઃ   સઙ્ગતો  ભૂપો દીપવત્ સ્યાન્મહીક્ષિતામ્ ॥ ૩૯૦॥

અધિકાર ૪૦. વિદ્યા
અધ્યેતવ્યાઃ સમે ગ્રન્થાઃ નિસ્સન્દેહં યથાર્થતઃ ।
અધીતગ્રન્થદૃષ્ટેન્ન પથા યુક્તં પ્રવર્તનમ્ ॥ ૩૯૧॥
ન્યાયવ્યાકરણાખ્યે દ્વે શાસ્ત્રે મુખ્યે નૃણામિહ ।
ઉભે હિ ચક્ષુષી સ્યાતામિતિ સદ્ભિરુદીર્યતે ॥ ૩૯૨॥
ચક્ષુષ્મન્તસ્ત એવ સ્યુઃ જ્ઞાનચક્ષુર્યુતાસ્તુ યે ।
ઇતરેષામુભે નેત્રે વ્રણે સ્યાતાં મુખોત્થિતે ॥ ૩૯૩॥
યત્સઙ્ગન  જનાસ્તુષ્ટાઃ ભવેયુઃ, સઙ્ગમં  પુનઃ ।
વિયોગકાલે વાઞ્છેયુઃ સ ભવેત્પણ્ડિતોત્તમઃ ॥ ૩૯૪॥
રિક્તવદ્ધનિકસ્યાગ્રે વિનીતા ગુરુસન્નિધૌ ।
ભૂત્વા પઠન્તિ યે નિત્યં શિષ્ટાસ્તે નિન્દિતાઃ પરે ॥ ૩૯૫॥
વિદ્યભ્યાસાનુસારેણ નૃણાં જ્ઞાનાં પ્રવર્ધતે ।
ખનનાનુગુણં તોયં વર્ધતે સૈકતે યથા ॥ ૩૯૬॥
સર્વે દેશાઃ સમે ગ્રામાઃ સ્વીયાઃ સ્યુર્વિદુષાં   ભુવિ ।
તથા સતિ કુતઃ કૈશ્ચિત્ વિદ્યા નાધીયતે સદા ॥ ૩૯૭॥
એકજન્મન્યધિગતા વિદ્યા નૃનં હિ કેનચિત્ ।
સપ્તજન્મસ્વનુગતા તસ્ય સાહ્યકરી ભવેત્ ॥ ૩૯૮॥
નિજાનન્દકરીં  વિદ્યાં પરેષાં નિજમૂલતઃ ।
આનન્દદાત્રીં  વિજ્ઞાય તાં પ્રાજ્ઞા બહુકુર્વતે ॥ ૩૯૯॥
વિદ્યાધનં સ્થિરં શ્રેષ્ઠમેકમેવ ધનં ભવેત્ ।
ધનાન્યન્યાન્યસ્થિરાણિ વસ્તુતો ન ધનાનિ હિ ॥ ૪૦૦॥

અધિકાર ૪૧. વિદ્યાવિહીનઃ
અનધીત્યૈવ સદ્ગ્રન્થાન્ સદ્ગોષ્ઠયાં યઃ પ્રભાષતે ।
વિના રઙ્ગસ્થલીમક્ષપ્રયોક્ત્રા  સ ભવેત્ સમઃ ॥ ૪૦૧॥

tirukkuraL.pdf 35



તિરુક્કુરળ્ - સંસ્કૃતાનુવાદઃ

અપણ્ડિતસ્ય વિદુષાં પુરતો ભાષણે મતિઃ ।
નાર્યઃ કુચાભ્યાં હીનાયાઃ સ્ત્રીત્વકાઙ્ક્ષેવ નિષ્ફલા ॥ ૪૦૨॥
વિદ્યાવિહીનમનુજાઃ સમક્ષં જ્ઞાનશાલિનામ્ ।
મૌનમાલમ્બ્ય તિષ્ઠન્તઃ ભજન્તે નોપહાસ્યાતામ્ ॥ ૪૦૩॥
વિદ્યાભ્યાસં વિના જ્ઞાનં વિન્દતે સ્વયમેવ યઃ ।
નિર્દુષ્ટમપિ તદ્ જ્ઞાનં ન શ્ર્લાઘન્તે બુધોત્તમાઃ ॥ ૪૦૪॥
મિથ્યાભિમાનો મૂઢસ્ય વિદ્યાહીનસ્ય કસ્યચિત્ ।
બુધૈર્ભાષણવેળાયાં સ્વયં વિલયમેષ્યતિ ॥ ૪૦૫॥
ઊષરક્ષેત્રસદૃશા વિદ્યાહીના નરા ભુવિ ।
કેવલં જનિમન્તસ્તે ન તેષાં સત્તયા ફલમ્ ॥ ૪૦૬॥
સૂક્ષ્મશાસ્ત્રાર્થવિજ્ઞાનમન્તરા દેહપુષ્ટિતઃ ।
કિં  વા પ્રયોજનં નૃણાં મૃણ્મયી પ્રતિમૈવ તે ॥ ૪૦૭॥
પણ્ડિતાશ્રિતદારિદ્ર્યાત્ નિતરાં ખેદદાયિની ।
ભવેન્મૂઢાશ્રિતા સમ્પત્ નાત્ર કાર્યા વિચારણા ॥ ૪૦૮॥
અસ્તુ વિદ્યાવિહીનાનાં કુલં શ્રેષ્ઠમુતાધમમ્ ।
મહિમ્ના નાધિરોહન્તિ તે તુલાં બુધસત્તમૈઃ ॥ ૪૦૯॥
મૃગાણાં માનવાનાં ચ યથાસ્તિ મહદન્તરમ્ ।
તથા વિદ્યાવિહીનાનાં સતાં ચ ગ્રન્થસેવિનામ્ ॥ ૪૧૦॥

અધિકાર ૪૨. શ્રવણમ્
શ્રુત્વા યદ્ જ્ઞાયતે તત્ત્વં તદપ્યોકં ભવેત્ ।
સત્સુ વિત્તેષુ બહુષુ મુખ્યમેતદ્વિભાવ્યતે ॥ ૪૧૧॥
શ્રોત્રં શ્રવણરૂપાન્નવિહીનં સ્યાદ્યદા તદા ।
દેયં દેહસ્ય ચાપ્યન્નં શ્રોત્રાભાવે કયં શ્રુતિ ॥ ૪૧૨॥
શ્રોત્રૈઃ શ્રવણરૂપાન્નસેવિનો ભૂગતા અપિ ।
હવિર્ભુગ્ભિરમર્ત્યૈસ્તુ ભવેયુઃ સદૃશા નરાઃ ॥ ૪૧૩॥
યદિ નાધ્યયનં સાધ્યં શ્રુત્વા વા જ્ઞાનમાપ્નુહિ ।
તદ્ જ્ઞાનં સાહ્યદં ખેદે કરયષ્ટિસમં તવ ॥ ૪૧૪॥

વચાંસ્યાચારશીલાનાં સાહ્યદાનિ સદા નૃણામ્ ।
પઙ્કદેશે વિચરતો હસ્તાલમ્બનદણ્ડવત્ ॥ ૪૧૫॥
કણશો વાપિ તત્ત્વાર્થઃ શ્રેતવ્યાઃ સમયે સતિ ।
અસકૃત્ શ્રવણાત્ તત્ત્વં જ્ઞાતં સત્ પૂર્ણતાં વ્રજેત્ ॥ ૪૧૬॥
બહુશ્રુતા બહુજ્ઞાશ્ચ સન્તો મોહવશાત્ કચિત્ ।
અજાનન્તોઽપિ યાથાર્થ્યે ન બ્રૂયુર્મોહદં વચઃ ॥ ૪૧૭॥
શાસ્ત્રશ્રવણમાત્રેણ શ્રોત્રં ભવતિ સાર્થકમ્ ।
ગ્રાહકં ત્વન્યશબ્દાનાં શ્રોત્રં બાધિર્યવન્મતમ્ ॥ ૪૧૮॥
અપૂર્વસૂક્ષ્મશાસ્ત્રાર્થશ્રવણં યૈઃ સદા કૃતમ્ ।
તે વિનીતવચોયુક્તા ભવેયુ ર્ન તથા પરે ॥ ૪૧૯॥
શ્રોત્રૈર્નવરસાસ્વાદમકૃત્વા  જિહ્વયા પરમ્ ।
ષડ્સાસ્વાદચતુરા જીવન્તોઽપિ મૃતૈઃ સમાઃ ॥ ૪૨૦॥

અધિકાર ૪૩. જ્ઞાનસમ્પત્તિઃ
અનર્થોન્મૂલને મૂલસાધનં જ્ઞાનમિષ્યતે ।
રિપૂણાં દુષ્પ્રવેશં તદન્તઃપ્રાકારવદ્ભવેત્ ॥ ૪૨૧॥
નિગૃહ્ય ચઞ્ચલં ચિત્તં દુષ્કૃત્યાદ્વિનિવર્ત્ય તત્ ।
નિયોજનં ચ સત્કાર્યે જ્ઞાનપ્રાપ્તેઃ ફલં ભવેત્ ॥ ૪૨૨॥
બહુભ્યો વિષયાન્ શ્રુત્વા તેષુ યઃ ક્ષેમદાયકઃ ।
વિમૃશ્ય તસ્ય નિશ્કર્ષે સાધનં જ્ઞાનમુચ્યતે ॥ ૪૨૩॥
સ્પષ્ટાર્થકં સુવિજ્ઞેયં જ્ઞાની વાક્યમુદીરયેત્ ।
શ્રુત્વાઽન્યવચનં ક્લિષ્ટમપિ વિદ્યાદ્વિમૃશ્ય ચ ॥ ૪૨૪॥
વ્યસ્ને ચ સુખે સ્નિગ્ધાન્ સમભાવેન પશ્યતિ ।
મહદ્ભિઃ સ્નેહમાપ્નોતિ જ્ઞાનવાન્ જ્ઞાનસાધનાત્ ॥ ૪૨૫॥
સદાચારપરા લોકાઃ યેન યાન્તિ પથાઽનિશમ્ ।
પ્રવર્તનં તમાલમ્બ્ય જ્ઞાનશીલસ્ય લક્ષણમ્ ॥ ૪૨૬॥
પૂર્વં ભાવિફલં જ્ઞાતું સમર્થા જ્ઞાનિનો મતાઃ ।

તદ્ જ્ઞાતુમસમર્થાસ્તુ મન્તવ્યા જ્ઞાનવર્જિતાઃ   ॥ ૪૨૭॥
યે ન બિભ્યતિ તે મૂઢા દુષ્કૃત્યાત્ પાપભીતિદાત્ ।
ભીરુતા પાપકૃત્યેષુ ધીમતાં પ્રકૃતિર્ભવેત્  ॥ ૪૨૮॥
ભાવિશોકોન્મૂલનૈકદક્ષાણાં ધીમતાં પુરા ।
ચિત્તક્ષોભકરં દુઃખં ન કદાચિદ્ભવિષ્યતિ ॥ ૪૨૯॥
વિનાન્યૈઃ સકલૈર્જ્ઞાનમાત્રાત્ સર્વાર્થવાન્નરઃ ।
જ્ઞાનાભાવે સર્વહીનો ભવેત્ સર્વાર્થવાનપિ ॥ ૪૩૦॥

અધિકાર ૪૪. દોષષટ્કનિરાકરણમ્
કામમોહક્રોધલોભમદમાત્સર્યસંજ્ઞકૈઃ ।
દોષૈઃ ષડ્ભ્ઃ વિહીનસ્ય સમ્પત્ શ્લાઘ્યા સ્થિરા ભવેત્ ॥ ૪૩૧॥
દાતવ્યેષ્વપ્રદાનં ચ પૂજનીયેષ્વપૂજનમ્ ।
અસ્થને હર્ષ ઇત્યેતે રાજ્ઞો દોષાઃ પ્રકીર્તિતાઃ   ॥ ૪૩૨॥
સ્વલ્પે દોષોઽપિ સંપ્રાપ્તે તં મત્વા સુમહત્તરમ્ ।
મહાન્તો જાગરૂકાઃ સ્યુઃ જનનિન્દાભયાકુલા ॥ ૪૩૩॥
દોષો એવ જનનાં સ્યુઃ શત્રવો નાશકારકાઃ ।
દોષાતીતૈર્જનૈર્ભાવ્યં દોષાભાવો ગુણાઃ ખલુ ॥ ૪૩૪॥
આદાવેવ નરો દોષાન્ યઃ પ્રાપ્તાન્ ન નિવારયેત્ ।
વિનશ્યેત્ જીવિતં તસ્ય તૃણં વહ્નિગતં યથા ॥ ૪૩૫॥
જ્ઞાત્વા સ્વદોષાન્ તાન્ હિત્વા પરદોષનિવારણે ।
યતમાનો મહીપાલઃ કથં સ્યાદ્ દોષભાજનમ્ ॥ ૪૩૬॥
અદત્વા ધર્મકાર્યાર્થમભુત્તવા ચ સ્વયં ધનમ્ ।
રક્ષતો લોભિનો નશ્યેત્ પુરુષાર્થત્રયં વૃથા ॥ ૪૩૭॥
દાતવ્યેષ્વપ્રદાનાખ્યો યો દોષો લોભનામકઃ ।
નાયં સાધારણે દોષઃ ષડ્દોષેષ્વગ્રણીઃ કિલ ॥ ૪૩૮॥
આત્મશ્લાઘાપરો ન સ્યાત્ કારણે સત્યપિ સ્વયમ્ ।
નિષ્ફલાનિ ચ કાર્યાણિ મનસાઽપિ ન સંસ્મરેત્ ॥ ૪૩૯॥

યદવાપ્તું વૃણીષે ત્વં એકાન્તે ભજ ભુઙ્ક્ષ્વ  તત્ ।
નો ચેત્ ત્વદીયલક્ષ્યસ્ય વિઘ્નં કુર્યુર્વિરોધિનઃ   ॥ ૪૪૦॥

અધિકાર ૪૫. મહત્સાહ્યમ્
વયોવૃદ્ધૈર્ધર્મવિદ્ભિઃ બુદ્ધિમદ્ભિર્મહાત્માભિઃ ।
કુર્યાન્મૈત્રીં  મહીપાલો વિમૃશ્ય બહુધા બહુ ॥ ૪૪૧॥
પ્રાપ્તં દુઃખં નિરાકૃત્ય ભાવિદુઃખનિવારણે ।
જગરૂકેણ વિદુષા સ્નેહં કુર્યાચ્ચ સેવયા ॥ ૪૪૨॥
મહાત્મનઃ સમાશ્રિત્ય સ્વવશે તાન્ કરોતિ યઃ ।
મહચ્ભાગ્યં તદેવાસ્ય કિમન્યૈર્ભાગ્યકોટિભિઃ ॥ ૪૪૩॥
આત્મનોઽપિ વરિષ્ઠાનાં મહતાં પથિ વર્તનમ્ ।
મહદ્ બલં ભવેદ્ રાજ્ઞાં ચતુરઙ્ગબલૈઃ  કિમુ ॥ ૪૪૪॥
વિમૃશ્ય સચિવો ગ્રાહ્યો નેત્રતુલ્યો નૃપેણ તુ ।
યતોઽમાત્યો રાજ્યભારં વહન્ રાજ્ઞઃ સહાયકૃત્ ॥ ૪૪૫॥
જ્ઞાનિનાં વચનં શ્રુત્વા સ્વબુદ્ધયા તદિમૃશ્ય ચ ।
પાલયન્ પૃથિવીપાલઃ શત્રુભિર્નૈવ બાધ્યતે ॥ ૪૪૬॥
સ્ખાલિત્યે કઠિનૈર્વાક્યૈઃ દણ્ડયન્તં સુમન્ત્રિણમ્ ।
યો રાજા લભતે તસ્મિન્ નિર્વીર્યાઃ કિલ શત્રવઃ ॥ ૪૪૭॥
સમયે શિક્ષકૈઃ સદ્ભિઃ સાઙ્ગત્યરહિતો  નૃપઃ ।
શત્રુબાધાવિહીનોઽપિ સ્વયમેવ વિનશ્યતિ ॥ ૪૪૮॥
વિના મૂલધનં લાભો વ્યાપારે નૈવ લભ્યતે ।
મહ્ત્સાહ્યં  વિના રાજ્ઞાં તથા સ્થૈર્ય સુદુર્લભમ્ ॥ ૪૪૯॥
અનેકશત્રુબાધાતો દુઃખં દશગુણાન્વિતમ્ ।
ભુપો વિન્દેત સત્સઙ્ગં  પ્રાપ્તં યઃ સન્ત્યજેન્નૃપઃ ॥ ૪૫૦॥

અધિકાર ૪૬. દુઃસાઙ્ગત્યવર્જનમ્
મહાન્તો દુષ્ટસાઙ્ગત્યાત્  ભીતાસ્તિષ્ઠન્તિ દૂરતઃ ।

દુષ્ટાન્ બન્ધુસમાન્ કૃત્વા  નીચાસ્તુષ્યન્તિ તૈઃ સહ ॥ ૪૫૧॥
ભૂગતં સલિલં ભૂમિભેદાદ્ ભિન્નરસં યથા ।
તથા નરઃ સઙ્ગભેદાદ્  ભિન્નભિન્નમતિર્ભવેત્ ॥ ૪૫૨॥
સામાન્યજ્ઞાનજનને મનઃ કારણમિષ્યતે ।
અયં યોગ્યો ન વેત્યેતદ્ જ્ઞાનં સાઙ્ગત્યહેતુકમ્  ॥ ૪૫૩॥
વિશેષશેમુષી ભાયાદાદૌ ચિત્તનિબન્ધના ।
વિમર્શે સાપિ સાઙ્ગત્યમૂલૈવેતિ  સ્થિતિર્ધુવા ॥ ૪૫૪॥
ચિત્તશુદ્ધિઃ કાર્યશુદ્ધિરિત્યેતદુભયં નૃણામ્ ।
સત્સાઙ્ગત્યવશાદેવ  ભવેદિતિ વિભાવ્યતામ્ ॥ ૪૫૫॥
લોકે શુદ્ધમનસ્કાનાં શુદ્ધા સ્યાદ્ ભાવિસન્તતિઃ ।
સત્સાઙ્ગત્યસમેતાનાં  જાયતે સકલં શુભમ્ ॥ ૪૫૬॥
પ્રણિનાં ચિત્તસંશુદ્ધયા સમ્પત્ સઞ્જાયતે ધ્રુવમ્ ।
સત્સાઙ્ગત્યાન્મનઃશુદ્ધયા  સહ કીર્તિરપિ   ધ્રુવા ॥ ૪૫૭॥
મનઃશુદ્ધિઃ પુણ્યકૃત્યાત્ સ્વયં જાયેત કેષુચિત્ ।
સત્સાઙ્ગત્યં  ચિત્તશુદ્ધિં  વર્ધયેત્ તાદૃશેષ્વપિ ॥ ૪૫૮॥
આમુષ્મિકં સુખં ચિત્તશુદ્ધયા મન્પ્રાપ્યતે નરૈઃ ।
સત્સઙ્ગતિઃ  સુખસ્યાસ્ય પ્રાપ્તૌ વિઘ્નં નિવારયેત્ ॥ ૪૫૯॥
સત્સઙ્ગતિસમં  મિત્રં ન ભવેત્ સુખસાધનમ્ ।
દુસઙ્ગતિસમઃ  શત્રુરપકર્તા ન વિદ્યતે ॥ ૪૬૦॥

અધિકાર ૪૭. વિમૃશ્યકારિતા
વ્યયમાદૌ તતશ્ચાયં તતો લાભં ચ શાશ્વતમ્ ।
કાર્યરમ્ભે વિમૃશ્યાથ કાર્યમારભ્યતાં બુધૈઃ ॥ ૪૬૧॥
પરીક્ષ્ય સુગૃહીતેન સન્મિત્રેણ વિમૃશ્ય ચ ।
સ્વયં ચાલોચ્ય યઃ કુર્યાદસાધ્યં તસ્ય કિં  ભવેત્ ॥ ૪૬૨॥
ભાવિલાભેચ્છયા હસ્તે સ્થિતં મૂલધનં બહુ ।
બુદ્ધિમાન્તો નરા નૈવ વ્યયીકુર્વન્તિ સર્વદા ॥ ૪૬૩॥

“ઇયાઁલાભ” ઇતિ સ્પષ્ટમજ્ઞાત્વા કર્મણિ પ્રજાઃ ।
સહસા ન પ્રવર્તન્તે માનહાનિભયાર્દિતાઃ   ॥ ૪૬૪॥
કાલં દેશં બલં શત્રોરજ્ઞાત્વા સમરાઙ્ગણમ્  ।
પ્રવિશન્ પાર્થિવઃ   શત્રુવર્ધકઃ સ્યાન્ન ઘાતકઃ ॥ ૪૬૫॥
અકર્તવ્યસ્ય કરણં કર્તવ્યસ્ય વિસર્જનમ્ ।
ઇત્યેતદુભયં નૃણાં વિનાશાસ્પદમિષ્યતે ॥ ૪૬૬॥
કાર્યનિર્વહણોપાયમાદૌ જ્ઞાત્વા ક્રિયાં કુરુ ।
પ્રવિશ્ય કાર્યે નોપાયચિન્તનં કાર્યસાધકમ્ ॥ ૪૬૭॥
બહૂનાં સાહ્યમાપ્યાપિ સ કાર્યં ન હિ સાધયેત્ ।
ઉપાયાંશ્ચતુરો યસ્તુ ન પ્રયુઙ્ક્તે યથાયથમ્ ॥ ૪૬૮॥
પરેષાં ચ ગુણાન્ સમ્યક્ જ્ઞાત્વા તેષુ યથાગતાન્ ।
નાચરેદ્યસ્તુ તસ્યસ્યુર્યત્ના દોષસમન્વિતાઃ ॥ ૪૬૯॥
નિજસ્થિત્યનુરોધેન કુરુ સર્વં વિમૃશ્ય ચ ।
ન ચેન્નિન્દેત્ ત્વાં હિ લોકઃ ક્રિયતાં લોકસઙ્ગ્રહઃ  ॥ ૪૭૦॥

અધિકાર ૪૮. બલપરિજ્ઞાનમ્
બલં સ્વીકૃતકાર્યસ્ય બલં સ્વસ્ય રિપોર્બલમ્ ।
બલં દ્વયોઃ પક્ષયોશ્ચ પરામૃશ્ય પ્રવર્તય ॥ ૪૭૧॥
કાર્યસ્ય સાધ્યતાં તદ્વદુપાયાનાં બલિષ્ઠતામ્ ।
જાનન્ દત્તાવધાનો યઃ તેન સર્વમવાપ્યતે ॥ ૪૭૨॥
“સ્વબલં સ્વલ્પમિ ᳚ત્યેતદ્ વિસ્મૃત્યોત્સાહચોદિતાઃ ।
કાર્યમારભ્ય મધ્યે તુ વિઘ્નિતા બહવો ભુવિ ॥ ૪૭૩॥
અકૃત્વા ચ પરૈઃ સ્નેહમજ્ઞાત્વા બલમાત્મનઃ ।
આત્મશ્લાઘાપરા લોકે નાશં શીઘ્રમવાપ્નુયુઃ ॥ ૪૭૪॥
લઘુપિઞ્છં ભારવસ્તુ ભવેન્નાત્ર વિચારણા ।
ભારપૂર્ણે તુ શકટે ભવેદક્ષસ્ય ભઞ્જનમ્ ॥ ૪૭૫॥
વૃક્ષશાખાગ્રમાસ્થાય તતોઽપ્યારોઢુમૂર્ધ્વતઃ ।
ઉદ્યતઃ શાખયા સાકં ભગ્નપ્રાણોપ્યધઃ પતેત્ ॥ ૪૭૬॥

સ્વશક્તિમનતિક્રમ્ય ધર્મમાર્ગાનુસારતઃ ।
દાનશીલસ્ય વિન્ત્ત તુ ન કદાપિ વિનશ્યતિ ॥ ૪૭૭॥
આયઃ સ્વલ્પો યદિ ભવેત્ ન દોષસ્તત્ર વિદ્યતે ।
આયાદ્ વ્યયસ્ય ચાધિક્યે મહાન્ દોષઃ પ્રસજ્યતે ॥ ૪૭૮॥
વ્યયીકરોતિ વિન્ત્ત યઃ સ્વાર્જિતાદધિકાંશતઃ   ।
જીવિતે તસ્ય સમ્પત્તિરાભાસા ન તુ શાશ્વતી ॥ ૪૭૯॥
આયમાર્ગમનાલોચ્ય પરેષામુપકુર્વતઃ ।
જીવિતે તસ્ય સમ્પત્તિઃ ક્ષીયતે ઝટિતિ સ્વયમ્ ॥ ૪૮૦॥

અધિકાર ૪૯. કાલપરિજ્ઞાનમ્
ઉલૂકો બલવાનહ્નિ કાકેનાલ્પેન જીયતે ।
જયૈષિણસ્તથા રાજ્ઞઃ કાલઃ ખ્રલુ નિરીક્ષ્યતે ॥ ૪૮૧॥
કાલે કર્મ સમારબ્ધં વિચાર્ય ચ કૃતં પુનઃ ।
અસ્થિરામપિ સમ્પત્તિં  બઘ્નાત્યેકત્ર સુસ્થિરામ્ ॥ ૪૮૨॥
ક્રિયોપયુક્તકરણૈઃ કાર્યં કાલે કરોતિ યઃ ।
સાધ્યતે સુલભં તેન નાસાધ્યં ભુવિ કિઞ્ચન ॥ ૪૮૩॥
કૃત્સ્નામપિ મહીં  ભોક્તું સ શક્નોતિ મહીતલે ।
કાલે દેશે ચ કર્માણિ યઃ કરોતિ સમાહિતઃ ॥ ૪૮૪॥
કૃત્સ્નસ્ય જગતો વાઞ્છા યદિ સ્યાત્ કિન્નુ ચિન્તયા ।
યુક્તકાલં પ્રતીક્ષસ્વ નિષ્ક્રિયસ્ત્વં ભજ ક્ષમામ્ ॥ ૪૮૫॥
રાજ્ઞઃ કાલાર્થિનો   મૌનાદ્ વર્તનં યુદ્ધમન્તરા ।
મેષસ્ય યુદ્ધતઃ પૃષ્ઠગમનેન સમં ભવેત્ ॥ ૪૮૬॥
શત્રોરગ્રે બુધાઃ ક્રોધં વિસૃજેર્યુન વૈ વહિઃ ।
અન્તર્નિગૂહ્ય   તે કોપં કાલે સ્યુઃ કાર્યસાધકાઃ ॥ ૪૮૭॥
નાશકાલે સમાયાતે રિપોઃ શીર્ષમઘઃ પતેત્ ।
તાવતા મૌનમાસ્થેયં ક્ષમયા જયકાઙ્ક્ષિણા ॥ ૪૮૮॥
કાલેઽનુકૂલે સંપ્રાપ્તે તમલભ્યં વિભાવ્ય ચ ।

તદૈવ કુરુ કર્તવ્યં તં કાલં ન હિ દ્રક્ષ્યસિ ॥ ૪૮૯॥
કાર્યસાધનપર્યન્તં બકવત્તિષ્ઠ નિષ્ક્રિયઃ ।
કુરુ કાર્યં ક્ષણાત્ કાલે ચઞ્ચ્વા મીનં બકો યથા ॥ ૪૯૦॥

અધિકાર ૫૦. સ્થલપરિજ્ઞાનમ્
સમરે નિજસૈન્યાનાં સ્થપનાર્હસ્થલીં  સ્થિરામ્ ।
અનિશ્ચિત્ય ન કુર્વીત યુદ્ધ શત્રું ન દ્વષયેત્ ॥ ૪૯૧॥
સુરક્ષિતસ્થલસ્થેન વિશિષ્ટબલશાલિના ।
યો જયઃ પ્રાપ્યતે રાજ્ઞા સ તુ સર્વાર્થસાધકઃ ॥ ૪૯૨॥
લબ્ધ્વા સુરક્ષિતં દેશમાત્માનં ચાપિ પાલયન્ ।
રણભૂમિં  વિશન્ રાજા દુર્બલોઽપિ બલી ભવેત્ ॥ ૪૯૩॥
જ્ઞાત્વા યુક્તસ્થલીં તત્ન સ્થિત્વા સમરકર્મણિ ।
યો વિશેદ્ ભૂપતિસ્તસ્ય નષ્ટાશાઃ સ્યુર્વિરોધિનઃ   ॥ ૪૯૪॥
અગાધસલિલાવાસો નક્નઃ સર્વાન્ જયેદ્ ધ્રુવમ્ ।
સ એવ તીરમાપન્નો હન્યતે દુર્બલૈરપિ ॥ ૪૯૫॥
મહાન્તો દૃઢચક્રાશ્ચ ન યાન્ત્યમ્બુનિધૌ રથાઃ ।
મહીતલે ન પ્રયાન્તિ નૌકા જલધિગામિનઃ ॥ ૪૯૬॥
વિમૃશ્ય વિવિધોપાયાન્ સ્થલે યુક્તતમે વરે ।
કાર્યમાચરતો રાજ્ઞઃ ચિત્તધૈર્યમલં જયે ॥ ૪૯૭॥
અલ્પસૈન્યવતો રાજ્ઞો ગુપ્તસ્થલમુપેયુષઃ ।
સમક્ષં બહુસૈન્યાનામીશોઽપિ લયમાપ્નુયાત્ ॥ ૪૯૮॥
દુર્ગસ્થલવિહીનોઽપિ પ્રભાવરહિતોઽપિ ચ ।
જેતું ન શક્યો ભૂપાલઃ સ્વસ્થલે નિવસેદ્યદિ ॥ ૪૯૯॥
શૂલહસ્તમહાવીરહન્તૃદન્તયુતોઽપિ સન્ ।
પઙ્કં વિશન્ મદગજઃ સૃગાલેનાપિ હન્યતે ॥ ૫૦૦॥

અધિકાર ૫૧. વિમૃશ્યવિશ્વસનમ્
ધર્મકામાર્થભીત્યાદ્યૈઃ ઉપાયૈઃ સુપરીક્ષ્ય તાન્ ।
લબ્ધપ્રત્યયવાન્ ભૂપઃ કાર્યે ભ્રુત્યાન્ નિયોજયેત્ ॥ ૫૦૧॥
નિર્દોષિત્વં કુલીનત્વં લજ્જા પાપેષુ ભીરુતા ।
એતૈર્ગુણૈતાન્ રાજા વિશ્વસેન્નિજસેવકાન્ ॥ ૫૦૨॥
પૂર્વોક્તદોષશૂન્યેષુ પણ્ડિતાગ્રેસરેષ્વપિ ।
વિચાર્યમાણેત્વજ્ઞાનં નૂનં દ્રષ્ટું હિ શક્યતે ॥ ૫૦૩॥
દોષં ગુણં વા કસ્મિશ્ચિત્ સ્થિતં વિજ્ઞાય તત્ત્વતઃ ।
ગ્રાહ્યઃ સ્યાદ્ ગુણભૂયિષ્ઠઃ ત્યાજ્યો વિવિધદોષભાક્ ॥ ૫૦૪॥
મહત્વં કસ્યચિત્ પુંસો નીચત્વમપરસ્ય ચ ।
જ્ઞાતું તયોર્વૃત્તિરેવ નિકષોપલતાં વ્રજેત્ ॥ ૫૦૫॥
ન કુર્યાત્પ્રત્યયં બન્ધુવિંહીનેષુ   જનેષ્વિહ ।
બન્ધુબન્ધવિહીનત્વાત્ ન નિન્દાં ગણયન્તિ તે ॥ ૫૦૬॥
કૃત્વા  પ્રત્યયમજ્ઞેષુ તેષાં કાર્યે નિયોજનાત્ ।
ન કેવલં કાર્યહાનિરજ્ઞતાં વિન્દતે નૃપઃ ॥ ૫૦૭॥
ઉદાસીનાન્ પ્રત્યયેન યઃ કાર્યેષુ નિયોજયેત્ ।
ન કેવલમયં નશ્યેત્ કિન્તુ ભાવિપરમ્પરા ॥ ૫૦૮॥
વિમૃશ્ય વિશ્વસેત્ સર્વાન્ વિચારાનન્તરં પુનઃ ।
અવિશ્વાસં વિના તેષાં યુક્તં કાર્યેષુ યોજનમ્ ॥ ૫૦૯॥
અવિમૃશ્યૈવ વિશ્વાસઃ વિમૃષ્ટસ્ય પરિગ્રહે ।
અવિશ્વાસઃ ઇતીત્યેતદુભયં ખેદદાયકમ્ ॥ ૫૧૦॥

અધિકાર ૫૨. વિમૃશ્ય કાર્યકરણમ્
શુભાશુભે પરામૃશ્ય શુભકાર્યૈકકારિણમ્ ।
પુરુષં યોજયેત્ કાર્યે નિર્ભયં પૃથિવીપતિઃ ॥ ૫૧૧॥
આયમાર્ગ પરામૃશ્ય ધનં સમ્પાદ્ય ભૂરિશઃ ।
તદ્રક્ષકો વિના વિઘ્નં રાજકાર્યે નિયુજ્યતામ્ ॥ ૫૧૨॥

જ્ઞાનં પ્રીતિરકાલુષ્યં નિરાશા ધનસઞ્ચયે ।
ગુણૈરેતૈઃ સમાયુક્તો રાજકાર્યે નિયોજ્યતામ્ ॥ ૫૧૩॥
જિતા ગુણપરીક્ષાયાં તતઃ સ્થાને નિયન્ત્રિતાઃ ।
અન્તે કેચિત્ સ્થાનદોષાત્ જાયન્તે દુષ્ટબુદ્ધયઃ ॥ ૫૧૪॥
બુધ્વોપાયં વિઘ્નરાશિમપોહ્ય કૃતિસાધને  ।
સમર્થમન્તરા નાન્યં રાજકાર્યે નિવેશયેત્ ॥ ૫૧૫॥
કર્તુર્ગુણં ક્રિયાતત્ત્વં કાલસ્યાપ્યનુકૂલતામ્ ।
સમ્યગ્વિજ્ઞાય કાર્યેષુ નરો યોજ્યો નરાધિપૈઃ ॥ ૫૧૬॥
અનેન હેતુના કાર્યમેતત્ કર્તુમયં ક્ષમઃ ।
ઇત્થમાલોચ્ય તત્કાર્યે સ એવ પ્રેર્યતાં નૃપૈઃ ॥ ૫૧૭॥
સ્વકાર્યસાધનાર્હશ્ચેત્ કાશ્ચિત્તસ્મિન્ ક્રિયાભરમ્ ।
નિક્ષિપ્ય રાજ્ઞા દાતવ્યં સ્વાતન્ત્ર્યં કાર્યસાધને ॥ ૫૧૮॥
બન્ધુવત્ સ્વીકૃતં કાર્યં કુર્વન્તં પ્રેમપૂર્વકમ્ ।
દૂરીકરોતિ દુર્વાધાત્ યસ્તુ તં વિસૃજેદ્રમા ॥ ૫૧૯॥
તૃપ્તેષુ કર્મકારેષુ લોકઃ સ્યાત્ ક્લેશવર્જિતઃ   ।
તત્તર્પણવિધૌ રાજ્ઞા યત્નઃ સ્વીક્રિયતાં સદા ॥ ૫૨૦॥

અધિકાર ૫૩. બન્ધુપ્રીતિ
નષ્ટાયામપિ સમ્પત્તૌ સમ્બન્ધં પૂર્વકાલિકમ્ ।
સ્મૃત્વૈવ શ્લાઘનં લોકે બન્ધુલક્ષણમુચ્યતે ॥ ૫૨૧॥
પ્રેમપૂર્વકબાન્ધવ્યં કસ્યચિલ્લભ્યતે યદિ ।
તદેવ સમ્પદઃ સર્વાઃ તસ્મૈ યચ્છેત્ સદાતના ॥ ૫૨૨॥
પ્રેમપૂર્વકબાન્ધવ્યરહિતસ્ય હિ જીવનમ્ ।
જલપૂર્ણતટાકસ્ય તીરાભાવસં ભવેત્ ॥ ૫૨૩॥
બન્ધુસાહ્યકરો યસ્તુ સદા બન્ધુભિરાવૃતઃ ।
તેન સમ્પાદિતં વિત્તં પ્રયોજનકરં ભવેત્ ॥ ૫૨૪॥
બન્ધુનાં ધનદાતારં પ્રિયભાષણતત્પરમ્ ।
તં સર્વદા બન્ધુવર્ગાસ્તિષ્ઠન્તિ પરિવેષ્ટિતાઃ ॥ ૫૨૫॥

tirukkuraL.pdf 45



તિરુક્કુરળ્ - સંસ્કૃતાનુવાદઃ

પૃથિવ્યાં દાનશૌણ્ડસ્ય જિતક્રોધસ્ય ભૂપતેઃ ।
વશંવદા સદા તિષ્ઠેત્ સકલા બન્ધુસન્તતિઃ ॥ ૫૨૬॥
કાકઃ સ્વીયાન્ સમાહૂય ભક્ષયેદાર્જિતં   ચ તૈઃ ।
સ્વાર્જિતં   બન્ધુભિઃ સાકં ભુંઙ્ક્ષ્વ  સમ્પત્સ્થિરા ભવેત્ ॥ ૫૨૭॥
સામ્યબુદ્ધિં  વિના રાજા યોગ્યતાભેદમૂલકમ્ ।
વિભજ્ય સર્વાન્ યઃ પશ્યેત્ તસ્યસ્યુર્બાન્ધવાઃ સમે ॥ ૫૨૮॥
સ્થિતં બાન્ધવ્યમાદૌ યદ્ હેતુના કેનચિત્ સ્વત્ઃ ।
છિન્નં તદ્ હેતુનાન્યેન્ પૂર્વવત્ પુનરેધતે ॥ ૫૨૯॥
સ્નેહં છિત્વા ગતં પશ્ચાદાગતં સ્વાર્યકરણાત્ ।
અલોચ્ય તં તુ ગૃહ્ણીયાદુપકૃત્ય મહીપતિઃ ॥ ૫૩૦॥

અધિકાર ૫૪. અવિસ્મરણમ્
સુખભોગાસક્તતયા કર્તવ્યાર્થસ્ય વિસ્મૃતિઃ ।
ચણ્ડકોપોદ્ભવાનર્થાત્, અધિકાનિષ્ટદા ભવેત્ ॥ ૫૩૧॥
નરસ્ય નિત્યદારિદ્ર્યં યથા બુદ્ધિં  વિનાશયેત્ ।
વિસ્મૃતિઃ સમયે તદ્વનાશયેત્ પ્રથિતં યશાઃ ॥ ૫૩૨॥
પુરુષાર્થચતુષ્કાપ્ત્યૈ યત્નમાચરતામપિ ।
ન તે સિધ્યન્તિ વિસ્મૃત્યા નેદં પાર્થિવમાત્રકમ્   ॥ ૫૩૩॥
બાહ્યદુર્ગૈર્નાસ્તિ લાભો ભયે તુ હૃદયે સ્થિતે ।
સ્થિતોઽપિ વિભવો વ્યર્થો યદિ સ્યાદ્વિસ્મૃતિર્નરે ॥ ૫૩૪॥
પ્રથમં વિપદં પ્રાપ્તાં વિસ્મૃત્યા ત્વનિવારયન્ ।
ખેદે સમીપમાયાતે પશ્ચાદુદ્વિજતે નરઃ ॥ ૫૩૫॥
અવિસ્મૃતિસમારવ્યેન્ ગુણેન સદૃશં વરમ્ ।
સર્વત્ર સર્વકાલેષુ ન તિષ્ઠેત્ ક્ષેમદાયકમ્ ॥ ૫૩૬॥
અસાધ્યમિદમિત્યેતત્ તસ્ય નાસ્તિ કદાચન ।
અવિસ્મૃત્યા સાધનીયં કર્મ કર્તું યતેત્ યઃ ॥ ૫૩૭॥
શ્લાઘિતં નીતિશાસ્ત્રજ્ઞૈઃ ક્રિયતાં કર્મ સાદરમ્ ।

અકુર્વાણસ્ય વિસ્મૃત્યા સપ્ત જન્મ વૃથા ભવેત્ ॥ ૫૩૮॥
સન્તોષકાલે ગર્વેણ કર્તવ્યં યસ્તુ વિસ્મરેત્ ।
સ્મર્તવ્યાસ્તેન વિસ્મૃત્યા પુરા નાશવશઙ્ગતાઃ  ॥ ૫૩૯॥
ચિકીર્ષિતમવિસ્મૃત્ય   જાગરૂકતયાઽનિશમ્ ।
તત્પ્રાપ્ત્યૈ યતમાનેન વાઞ્છિતં સાધ્યતે ધ્રુવમ્ ॥ ૫૪૦॥

અધિકાર ૫૫. નીતિપરિપાલનમ્
પક્ષપાતં વિના રાજ્ઞા માધ્યસ્થ્યમવલમ્બતા ।
યથાશાસ્ત્રં દણ્ડદાનં નીતિપાલનમુચ્યતે ॥ ૫૪૧॥
લોકે જીવગણાઃ સર્વે વર્તન્તે વૃષ્ટિકાઙ્ક્ષુણઃ ।
દેશે જનાસ્તથા રાજ્ઞઃ કાઙ્ક્ષન્તે નીતિપાલનમ્ ॥ ૫૪૨॥
વિપ્રપ્રવર્તિતં   વેદં ધર્મં વેદેષુ બોધિતમ્ ।
લક્ષ્યીકૃત્ય ન્યાય્યમાર્ગે રક્ષણં રાજલક્ષણમ્ ॥ ૫૪૩॥
સ્વવશે માનવાન્ કૃત્વા  રક્ષન્તં ન્યાય્યવર્ત્મનિ ।
મહીપતિં  પ્રજાઃ સર્વાઃ પ્રેક્ષન્તે પ્રીતિપૂર્વકમ્ ॥ ૫૪૪॥
નીતિશાસ્ત્રાનુરોધેન રક્ષતો ધર્મવર્ત્મના ।
રાજ્ઞો દેશે કાલવૃષ્ટિઃ સસ્યાવૃદ્ધિશ્ચ જાયતે ॥ ૫૪૫॥
શૂલમાત્રેણ ભૂપાલો જયં યુદ્ધે ન વિન્દતે ।
લભતે નીતિદણ્ડેન જયં, દણ્ડો ઋજુર્યદિ  ॥ ૫૪૬॥
નીતિદણ્ડેન સકલં જગદ્યઃ પાતિ પાર્થિવઃ   ।
સ એવ નીતિદણ્ડસ્તં પાલયેન્નાત્ર સંશયઃ ॥ ૫૪૭॥
જનાનાં સુલભો ભૂત્વા તેષાં શ્રુત્વા ચ વાઞ્છિતમ્ ।
અયચ્છન્ પાર્થિવો   નીતિં  સાપવાદો વિનશ્યતિ ॥ ૫૪૮॥
શત્રુભ્યો રક્ષણં નૃણાં, દણ્ડનાદપરાધિનામ્ ।
પાપાપનોદનં, રાજ્ઞાં ધર્મ એવ ન પાપદમ્ ॥ ૫૪૯॥
મૃતિદણ્ડપ્રદાનં તુ પાપિનામાતતાયિનામ્ ।
તૃણાનિર્મૂલનસમં રૂઢસસ્યાભિવૃદ્ધયે ॥ ૫૫૦॥

અધિકાર ૫૬. અનીત્યાપાલનમ્
જનહિંસાપરો   રાજા ન્યાયાતીતપદાનુગાઃ ।
નિર્ઘુણાદ્ ઘાતકાચ્ચાપિ ભુવિ ક્રૂરતમો મતઃ ॥ ૫૫૧॥
નીત્યા પાલયતા રાજ્ઞા પ્રજાભ્યો વિત્તયાચનમ્ ।
ચોરેણ શૂલિના પાન્થાત્ વિત્તચૌર્યસમં મતમ્ ॥ ૫૫૨॥
દેશે દિને દિને જાતાનનર્થાન્ વિમૃશન્ નૃપઃ ।
પરિહારમકુર્વાણઃ ક્ષીણરાજ્યઃ ક્રમાદ્ભવેત્ ॥ ૫૫૩॥
ભાવ્યનર્થમનાલોચ્ય ન્યાય્યમાર્ગવિરોધતઃ ।
ભૂપસ્ય રક્ષતો વિત્તં નશ્યેત્ તેન પ્રજા અપિ ॥ ૫૫૪॥
અધર્મપાલનોદ્ભૂતક્લેશભાજાં નુણાં ભુવિ ।
અશ્રુપાતઃ શ્રિયં રાજ્ઞો નાશયેદાયુધાત્મના ॥ ૫૫૫॥
વિન્દતે સુસ્થિરાં કીર્તિ  ભૂપો ધર્મેણ પાલયન્ ।
અનીત્યા પાલયન્ રાજા નષ્ટકીર્તિર્ભવિષ્યતિ   ॥ ૫૫૬॥
દયાધૂન્યમહીપાલપાલ્યમાનનૃણાં સ્થિતમ્ ।
વૃષ્ટિહીનપ્રદેશસ્થજનાસ્થિતિસમાં વિદુઃ ॥ ૫૫૭॥
ધર્મમાર્ગં સમુલ્લઙ્ઘ્ય  રક્ષતઃ પૃથિવીપતેઃ ।
દેશે સતાં તુ દારિદ્ર્યાત્ સમ્પત્ક્લેશાય કલ્પતે ॥ ૫૫૮॥
પયોધરા ન વર્ષન્તિ કાલે વૃષ્ટિશ્ચ નિષ્ફલા ।
ધર્મ્ય પન્થાનમુલ્લઙ્ઘ્ય  નૃપે શાસતિ મેદિનીમ્ ॥ ૫૫૯॥
અરક્ષતિ ભુવં ભૂપે પથા ન્યાયાનુરોધિના ।
વિપ્રાઃ ક્ષુતિં  વિસ્મરેયુઃ ન દદ્યુઃ પશવઃ પયઃ ॥ ૫૬૦॥

અધિકાર ૫૭. નિર્ભયત્વમ્
દુષ્ટ વિચાર્ય તાટસ્થ્યાત્ પુનસ્તં દોષકર્મણઃ ।
નિવારયન્ પાલયેદ્ યઃ સ ભૂપાલ ઇતીર્યતે ॥ ૫૬૧॥
દણ્ડયેષુ કઠિનો ભૂત્વા દણ્ડનાવસરે સતિ ।

લઘુ દણ્ડયતો રાજ્ઞઃ સમ્પત્તિષ્ઠેદચઞ્ચલા ॥ ૫૬૨॥
અધર્મપાલનાદ્યસ્ય પ્રજાઃ સ્યુર્ભયાવિહ્વલાઃ ।
અચિરાદેવ ભૂપાલઃ સ લયં યાસ્યતિ ધ્રુવમ્ ॥ ૫૬૩॥
“અસ્માકં પાર્થિવઃ   ક્રૂર” ઇતિ દેશજનેરિતમ્ ।
ય એતચ્છુણુયાદ્વાક્ય > ક્ષીણાયુઃ સ વિનશ્યતિ ॥ ૫૬૪॥
અપ્રસન્નમુખો નૃણામગમ્યઃ સુલભેન યઃ ।
મહીપાલસ્તસ્ય વિત્તં ભૂતાવિષ્ટમિવ વૃથા ॥ ૫૬૫॥
દાક્ષિણ્યગુણહીનસ્ય કટુવાક્યપ્રયોગિણઃ ।
ભૂપસ્ય નિખિલં વિત્તમસ્થિરં ક્ષીયતે ક્ષણાત્ ॥ ૫૬૬॥
કટુવાક્યમધર્મેણ પાલનં ચ મહીભુજામ્ ।
અરિવિધ્વંસનાપેક્ષિસત્ત્વનિર્મૂલહેતુકમ્ ॥ ૫૬૭॥
અનાલોચ્યૈવ સચિવૈઃ કૃતે કાર્યે ચ વિઘ્નિતે ।
યઃ કુપ્યેત્ સચિવાન્ રાજા ક્ષીયન્તે તસ્ય સમ્પદઃ ॥ ૫૬૮॥
પૂર્વં દુર્ગમનિર્માય રાજા યુદ્ધભુવં ગતઃ ।
વિમેક્તોઽનુચરૈઃ સર્વૈર્ભીતઃ સન્ ક્ષયમાપ્નુયાત્ ॥ ૫૬૯॥
નિયુજ્ય વિદ્યારહિતાન્ મુખ્યસ્થાનેષુ ભૂપતિ ।
પાલયેદ્યાદિ તર્હ્યેતૈઃ ભૂમેર્ભારો નિરર્થકઃ ॥ ૫૭૦॥

અધિકાર ૫૮. દાક્ષિણ્યમ્
તદૈવ ભવિતા લોકે પ્રજાનાં સુખજીવનમ્ ।
દાક્ષિણ્યગુણસમ્પૂર્તિઃ   યદા સ્યાત્ પૃથ્વીપતૌ ॥ ૫૭૧॥
લોકો જીવતિ દાક્ષિણ્યાત્ તદ્વિહીનનરા ભુવિ ।
યદિ જીવન્તિ તૈર્ભૂમેઃ ભાર એવ ન સંશયઃ ॥ ૫૭૨॥
સાહિત્યેન વિના ગાનં યથા સ્યાન્ન મનોહરમ્ ।
દાક્ષિણ્યવર્જિતં   કુત્સ્નં  જગત્તદ્વન્નિરર્થકમ્ ॥ ૫૭૩॥
દાક્ષિણ્યગુણહીનસ્ય કિં  નેત્રાભ્યાં પ્રયોજનમ્ ।
તે હ્યલઙ્કારરૂપેણ લસતઃ કેવલં મુખે ॥ ૫૭૪॥

નેત્રસ્યાલઙ્કરણં પુંસાં દાક્ષિણ્યગુણ ઇષ્યતે ।
તદ્વિહીનં તુ નયનં ધત્તે વ્રણસમાનતામ્ ॥ ૫૭૫॥
સ્થિતેઽપિ નેત્રે દાક્ષિણ્યગુણહીનો ભવેદ્યદિ ।
અચઞ્ચલમહીરૂઢતરુરેવ સ માનવઃ ॥ ૫૭૬॥
દાક્ષિણ્યવર્જિતા   મર્ત્યા નેત્રહીના મતા ભુવિ ।
કેચિન્નયનવન્તોઽપિ સન્તિ દાક્ષિણ્યસંયુતાઃ ॥ ૫૭૭॥
દાક્ષિણ્યગુણશીલસ્ય ગચ્છતો ન્યાય્યવર્ત્મનિ ।
પાર્થિવસ્ય   વશે કૃત્સ્નં  જગદ્વર્તેત સુસ્થિરમ્ ॥ ૫૭૮॥
કૃતાપરાધિનિ જને દાક્ષિણ્યં સંપ્રદર્શ્ય ચ ।
તદ્દેષસહનં રાજ્ઞાં ભવેત્ સ્વાભાવિકો ગુણઃ ॥ ૫૭૯॥
સુહૃદ્દત્તં વિષં ચાપિ પીત્વા પ્રત્યયકારણાત્ ।
મૈત્રીં  ચ તેન કુર્વન્તિ દાક્ષિણ્યગુણકાઙ્ક્ષિણઃ ॥ ૫૮૦॥

અધિકારઃ ૫૯. ચારપ્રેષણમ્
પાર્થિવશ્ચારપુરુષં   નીતિશાસ્ત્રં તથોત્તમમ્ ।
ઇમે નેત્રસમે કૃત્વા  પાલયેદનિશં ભુવિ ॥ ૫૮૧॥
સર્વકાલે સર્વદેશે પ્રવૃત્તાન્ વિષયાન્ સમાન્ ।
બુધ્વા શીઘ્રં ચારમૂલાદ્રક્ષણં રાજલક્ષણમ્ ॥ ૫૮૨॥
સ શત્રુવશમાપન્નઃ પાર્થિવઃ   ક્ષયમાપ્નુયાત્ ।
બુધ્વાપિ વિષયાન્ ચારૌઃ યઃ પૂર્વં ન વિચારયેત્ ॥ ૫૮૩॥
સેવકાન્ બાન્ધવાન્ શત્રૂન્ સર્વાન્ વાચા ચ કર્મણા ।
વિમૃશ્ય રાજ્ઞે વિષયદાતા ચાર ઇતિ શ્રુતઃ ॥ ૫૮૪॥
પરદુર્જ્ઞેયવિષયાન્ નિર્ભીતઃ શત્રુસન્નિધૌ ।
ગૂઢાર્થગોપનપટુઃ  ચાર ઇત્યભિધીયતે ॥ ૫૮૫॥
શાસ્ત્રાગારાદિકં ક્ષિક્ષુવેષો ગત્વા વિચાર્ય ચ ।
જ્ઞાતોઽપિ શત્રુભિર્ધીરો યઃ સ્યાચ્ચારઃ સ ગણ્યતે ॥ ૫૮૬॥
અનેકગુપ્તવિષયાન્ બહિરાનાય્ય મેધયા ।
જ્ઞાત્વા યથાવદ્ ભૂપાય કથનં ચારલક્ષણમ્ ॥ ૫૮૭॥

ચારણૈકેન કથિતમન્યચારેણ ચેરિતમ્ ।
એકાર્થકં યદિ ભવેત્ ગૃહ્યતાં તત્ ત્યજેતરમ્ ॥ ૫૮૮॥
પરસ્પરમસંવેદ્યાન્ ત્રયશ્ચારાન્ નિયોજ્ય તુ ।
ત્રિભિરુક્તોઽપિ વિષયઃ સમશ્ચેદ્ ગૃહ્યતામયમ્ ॥ ૫૮૯॥
ચારાય દેયં સન્માનં રાજ્ઞા ગુપ્તં ન તદ્ બહિઃ ।
નો ચેદ્ ગુપ્તાર્થવિષયઃ સર્વૈશ્ચ વિદિતો ભવેત્ ॥ ૫૯૦॥

અધિકારઃ ૬૦. ઉત્સાહસમ્પત્તિઃ
ઉત્સાહહિતો લોકે સમ્પન્ન ઇતિ કથ્યતે ।
તદભાવે ભવેદ્રિક્ત ઇતરૈઃ સહિતોઽપિ સઃ ॥ ૫૯૧॥
ઉત્સાહસદૃશં વિત્તં સ્થિરં લોકે ન વર્તતે ।
ધનમન્યત્ક્રમાચ્છીઘ્રં ધ્રુવં વિલયમેષ્યતિ ॥ ૫૯૨॥
નષ્તાયામપિ સમ્પત્તૌ સ તુ ખેદં ન વિન્દતે ।
ઉત્સાહરૂપસમ્પત્ત્યા સદા યઃ સહિતો ભુવિ ॥ ૫૯૩॥
અનાહૂતાપિ લક્શ્મીસ્તં સ્વયમન્વિષય વિન્દતે ।
યસ્મિન્નકુણ્ઠિતોત્સાહો વિદ્યતે સર્વદા નરે ॥ ૫૯૪॥
દૈર્ઘ્યં પ્રસૂનનાલસ્ય નીરાગાધનિબન્ધનમ્ ।
તથા જીવિતવૃદ્ધિશ્ર સ્યાદુત્સાહનિબન્ધના ॥ ૫૯૫॥
ભૂપેન ચિન્ત્યતાં સ્વીયમૌન્નત્યં પ્રતિ સર્વદા ।
કાર્યં ભવતુ વા મા વા શ્લાઘ્યતે યત્નવાન્નરૈ ॥ ૫૯૬॥
ઔન્નત્યં ન વિમુઞ્ચન્તિ બાણવિદ્ધા અપિ દ્વિપાઃ ।
તદ્વદુત્સાહવન્તોઽપિ ન વિઘ્નાદ્વિરમન્તિ હિ ॥ ૫૯૭॥
ઉત્સાહવર્જિતનૃપા   ᳚વયં દાનાગુણાન્વિતાઃ” ।
ઇતિ મત્વા ન વૈ દોષમાપ્નુવન્તિ કદાપિ તે ॥ ૫૯૮॥
મહાકાયસમાયુક્તઃ ક્રૂરદન્તસમન્વિતઃ ।
ગજેઽપિ વ્યાઘ્રમાલોક્ય ભીતઃ સદ્યઃ પલાયતે ॥ ૫૯૯॥
નરાણાં બલમુત્સાહઃ તદ્વિહીનનરા દ્રુમાઃ ।

આકારેણૈવ તે વૃક્ષાઃ નિષ્ફલાશ્ચ નિરર્થકાઃ ॥ ૬૦૦॥

અધિકારઃ ૬૧. આલસ્યાભાવઃ
કુલદીપં પ્રભાયુક્તમાલસ્યાભિહિન્ત તમઃ ।
ક્રમેણ સમભિવ્યાપ્ય શમયેત્ પ્રભયા વિના ॥ ૬૦૧॥
આલસ્યવશમાપન્નો યઃ પ્રયત્નવિવર્જિતઃ   ।
કુલગૌરવહાનિઃ સ્યાદ્ દોષાઃ સ્યુસ્તસ્ય જીવિતે ॥ ૬૦૨॥
અનર્થકરમાલસ્યં જડો યઃ કુરુતે વશે ।
તન્નાશાત્પૂર્વમેવાસ્ય કુલં વિલયમાપ્નુયાત્ ॥ ૬૦૩॥
યો વાઽઽલસ્યગુણાવિષ્ટઃ શુદ્ધયત્નવિવર્જિતઃ   ।
તસ્ય દોષાઃ સમ્ભવન્તિ લીયતે ચ કુલોન્નતિઃ ॥ ૬૦૪॥
દીર્ઘનિદ્રાદીર્ઘસૂત્રવિસ્મૃત્યાલસ્યસંયુતાઃ ।
નૌકાં મગ્નોન્મુખાં પ્રાપ્તા ઇવ નશ્યન્તિ તે ધ્રુવમ્ ॥ ૬૦૫॥
સ્વયં મૈત્રી ભવતુ વા મહદ્ભિઃ ચક્રવર્તિભિઃ   ।
ન કોઽપિ લાભસ્તેન સ્યાત્ આલસ્યગુણવાન્ યદિ ॥ ૬૦૬॥
વિશેષયત્નરહિતાઃ કાર્યેષ્વાલસ્યભાગ્જનાઃ ।
ક્રૂરવાક્યૈર્વિનિન્દ્યાસ્તે   ભવન્તિ સુહૃદાં પુરઃ ॥ ૬૦૭॥
આલસ્યાભિહિતો દોષઃ સત્કુલે જનુષં નરમ્ ।
યદ્યાપ્નોતિ ઝાડિત્યેષઃ શત્રૂણાં વશમાનયેત્ ॥ ૬૦૮॥
કુલીનત્વં પૌરુષં ચ તસ્યસ્યાદ્દોષવર્જિતમ્   ।
આલસ્યરૂપદોષેણ યો ભવેન્ન વશીકૃતઃ ॥ ૬૦૯॥
વિષ્ણુસ્ત્રિવિક્રમો ભૂત્વા મિતવાન્ યજ્જગત્ત્રયમ્ ।
વિન્દેત્ તજ્જગત્સર્વમાલસ્યરહિતો નૃપઃ ॥ ૬૧૦॥

અધિકારઃ ૬૨. પ્રયત્નશીલત્વમ્
સાધ્યમિદમિત્યેતાં મતિં  ત્યક્ત્વા પ્રયત્યતામ્ ।
સ એવ યત્નસ્તે દદ્યાત્ બલં કાર્યસમાપને ॥ ૬૧૧॥

જહાતિ તં નરં લોકો યઃ કર્તવ્યં પરિત્યજેત્ ।
તસ્માત્ પ્રયત્નશૂન્યત્વં મુઞ્ચ કર્તવ્યકર્મસુ ॥ ૬૧૨॥
પરોપકરણે બુદ્ધિસ્તેષામેવ પ્રવર્તતે ।
અકુણ્ઠિતપ્રયત્નારવ્યગુણેન સહિતાસ્તુ યે ॥ ૬૧૩॥
પરોપકારં કર્તું ન શક્નુયાદ્યત્નવર્જિતઃ   ।
કરવર્તિકૃપાણોઽપિ   ભીરુઃ કિં  કર્તુમર્હતિ ॥ ૬૧૪॥
યઃ સુખેચ્છાં પરિત્યજ્ય કર્મણ્યેવ કૃતાદર્ઃ ।
સ તુ સ્વીયજનક્લેશં વારયેત્ સ્તમ્ભતાં ગતઃ ॥ ૬૧૫॥
સમ્પદં સર્વદા દદ્યાત્ વ્યવસાયો મહીભુજામ્ ।
દારિદ્ર્યં તસ્ય જનયેત્ વ્યવસાયવિહીનતા ॥ ૬૧૬॥
અલક્ષ્મીઃ સ્ગ્યામલા જ્યેષ્ઠા નિવસેદલસાશ્રિતા ।
આલસ્યવર્જિતે   પુંસિ વર્તતે પદ્મસમ્ભવા ॥ ૬૧૭॥
જ્ઞાત્વા યથાવક્તાર્યેષુ યત્નઃ સ્વીક્રિયતાં ત્વયા ।
વિધિના નિષ્ફલે યત્ને ન નિન્દ્યસ્ત્વં ભવિષ્યસિ ॥ ૬૧૮॥
વિધૌ તે પ્રતિકૂલેઽપિ મા યત્નં ત્યજ સર્વદા ।
અલબ્ધેઽપિ ફલે કાયક્લેશો નૈવ વૃથા ભવેત્ ॥ ૬૧૯॥
વિનાલસ્યં કર્મલોપમન્તરા યત્નવાન્ નરઃ ।
પ્રતિકૂલં વિઘિં  ચાપિ સ કદાચિદ્વિજેષ્યતિ ॥ ૬૨૦॥

અધિકારઃ ૬૩. ઔત્સુક્યમ્
પ્રાપ્તેઽપિ વ્યસને ખેદં ત્યક્તવોત્સાહપરો ભવ ।
ખાપનોદનપટુરુત્સાહાનાસ્તિ કશ્ચન ॥ ૬૨૧॥
નિરર્ગલાગતં દુઃકપ્રાવાહં બુદ્ધિમાન્નરઃ ।
હૃદયે સુખરૂપેણ જાનન્ દુઃખાદ્વિમુચ્યતે ॥ ૬૨૨॥
દુઃખેષ્વચઞ્ચલો ભૂત્વા નરો ધૈર્યગુણાન્વિતઃ ।
દુઃખસ્ય દુઃખં જનયન્નારબ્ધં કર્મ સાધયેત્ ॥ ૬૨૩॥
વૃષભઃ શકટે બદ્ધો યત્નાલ્લક્ષ્ય> યથા વ્રજેત્ ।
વ્યવસાયપરસ્તદ્વદ્ દુઃખં દૂરીકરોત્યહો ॥ ૬૨૪॥

ઉપર્યુપરિ દુઃખેષુ પ્રાપ્તેષ્વપિ મનોધૃતિમ્ ।
યો વિન્દતે સ વૈ મર્ત્યો દુઃખં દુઃખસ્ય યચ્છતિ ॥ ૬૨૫॥
ધને લબ્ધેઽપિ તલ્લબ્ધમિતિ યસ્તુ ન તુષ્યતિ ।
દારિદ્ર્યે નષ્ટમિત્યુક્ત્વા વ્યસનં ન સ વિન્દતે ॥ ૬૨૬॥
દુઃખાશ્રયો દેહ” ઇતિ જ્ઞાત્વા તત્ત્વવિદાં વરાઃ ।
દુઃખકાલે સમાયતે ન મુઞ્ચન્તિ મનોધૃતિમ્ ॥ ૬૨૭॥
અનાદૃત્ય સુખં પ્રાપ્તં “દુઃખં સ્વાભાવિકં નૃણામ્” ।
ઇતિ ભાવયતો દુઃખં સ્વપ્રયત્નાન્ન જાયતે ॥ ૬૨૮॥
સુખાનુભવવેલાયાં મનસા યો ન તત્સ્પૃશેત્ ।
દુઃખાનુભવવેલાયાં દુઃખં તં નૈવ બાધતે ॥ ૬૨૯॥
શત્રુણાપિ શ્લઘનીયમૌન્નત્યં પ્રાપ્નુયાદયમ્ ।
દુઃખમાપતિતં યસ્તુ સુખરૂપેણ ભાવયેત્ ॥ ૬૩૦॥

અધિકારઃ ૬૪. અમાત્યઃ
ઉચિતઃ સમયઃ, કાર્યસાધિકે સૈન્યસમ્પદૌ ।
ક્રિયાપ્રકારસ્તચ્છ્રૈષ્ઠ્યમિમે  મન્ત્રિગુણાઃ સ્મૃતાઃ ॥ ૬૩૧॥
સામર્થ્યં યત્નશીલત્વં કુલીનત્વં મનોધૃતિઃ ।
વિદ્યેતિ પઞ્ચભિશ્ચૈતૈઃ સહિતઃ સચિવો મતઃ ॥ ૬૩૨॥
રિપુપક્ષજનત્યક્તા સ્વપક્ષજનરક્ષકઃ ।
ગાતાનાં પુનરાનેતા ભવેત્ સચિવસત્તમઃ ॥ ૬૩૩॥
સહેતુકં ક્રિયાકર્તા કર્તવ્યાર્થવિમર્શકઃ ।
ભાવાવિષ્કરણે ધીરઃ સચિચશ્રેષ્ઠ ઉચ્યતે ॥ ૬૩૪॥
રાજધર્મે ચ નિપુણઃ સ્વશાસ્ત્રાર્થવિશારદઃ ।
કાલોચિતમતિઃ કાર્યે ભવેત્ સચિવસત્તમઃ ॥ ૬૩૫॥
યસ્ય સ્વાભાવિકં જ્ઞાનં શાસ્ત્ર્જ્ઞાનેન સઙ્ગતમ્  ।
મન્ત્રિણસ્તસ્ય પુરતઃ કિં  કુર્યુઃ શત્રુવઞ્ચનાઃ ॥ ૬૩૬॥
નીતિશાસ્ત્રપ્રકારેણ ન યુક્તં કાર્યસાધનમ્ ।

દેશકાલાનુરોધેન કાર્યસાધનમુત્તમમ્ ॥ ૬૩૭॥
અશ‍ૃણ્વતઃ સતાં વાક્યં સ્વયં તત્ત્વમજાનતઃ ।
નૃપસ્ય સમયે તત્ત્વકથનં મન્ત્રિલક્ષણમ્ ॥ ૬૩૮॥
કુમાર્ગબોધકામાત્યનિકટે વર્તનાદપિ ।
કોટિસપ્તતિશત્રૂણાં મધ્યે વાસોઽપિ સામ્પ્રતમ્ ॥ ૬૩૯॥
સ્મૃત્વા યથાવત્કાર્યાણિ સમ્યકૂ તત્કર્તુમુદ્યતઃ ।
નૈતાનિ પૂર્ણતાં યાન્તિ સામર્થ્ય ન ભવેદ્યદિ ॥ ૬૪૦॥

અધિકારઃ ૬૫. વાગ્મિત્વમ્
વાગ્મિત્વગુણસમ્પૂર્ત્યા સચિવઃ શ્રેષ્ઠ્યમાપ્નુયાત્ ।
ગુણમધ્યે વિશેષેણ વાગ્મિતા રાજતે યતઃ ॥ ૬૪૧॥
વક્તુર્વચનભઙ્ગયૈવ  યતઃ સ્યાતાં શુભાશુભે ।
આલોચ્ય સાવધાનેન તસ્માદ્વાક્યં પ્રજુજ્યતામ્ ॥ ૬૪૨॥
યદ્વચઃ શ્રુતમાત્રેણ જનાનાવર્જયેદ્ ગુણૈઃ ।
અશ્રુતાનાં ચ શુશ્રૂષા ભવેત્ તત્તાત્ત્વિકં વચ ॥ ૬૪૩॥
વક્તૃશ્રોત્રોર્મનસ્તત્ત્વં જ્ઞાત્વા વચનમુચ્યતામ્ ।
તાદૃગ્વચઃપ્રયોગેણ ધર્માર્થૌ ભુવિ સિદ્ધયતઃ ॥ ૬૪૪॥
વિવક્ષા તે યદિ ભવેદુચ્યતાં તાદૃશં વચ ।
ઇતરેષાં વચોભિશ્ચ યજ્જેતું નૈવ શક્યતે ॥ ૬૪૫॥
મનોઽનુકૂલમન્યેષામુક્તવા તેષાં વચસ્યપિ ।
ત્યક્તવા દોષાન્ ભાવમાત્રગ્રહણં મન્ત્રિણાં ગુણઃ ॥ ૬૪૬॥
વાદે કસ્તં જેતુમિશઃ પરમાનસરઞ્જકમ્ ।
વિસ્મૃત્યા રહિતં ધીરં વાક્યં યઃ સમુદીરયેત્ ॥ ૬૪૭॥
નાનાર્થાનાનુપૂર્વ્યેણ સગ્રથ્ય મધુરં વચઃ ।
પ્રયુઞ્જાનસ્ય વચનં લોકો ગૃહ્ણાતિ સાદરમ્ ॥ ૬૪૮॥
નિર્દુષ્ટં સાર્થકં વાક્યં યે ન જાનન્તિ ભાષિતુમ્ ।
વાક્યજાલમનુસ્યૂતં વક્તુમેવ હિ તે ક્ષમાઃ ॥ ૬૪૯॥

અધીતગ્રન્થમન્યેષાં યે બોધયિતુમક્ષમાઃ ।
નિર્ગન્ધફુલ્લકુસુમૈઃ તે ભજન્તે સમાનતામ્ ॥ ૬૫૦॥

અધિકારઃ ૬૬. ક્રિયાશુદ્ધિ
સમીચીનેન સાહ્યેન સમ્પત્ કેવલમાપ્યતે ।
યદિ કર્મ ભવેત્ સુષ્ઠુ સર્વં તેન હિ સિદ્ધ્યતિ ॥ ૬૫૧॥
ઇહ કીર્તિઃ   પરે પુણ્યં ન સિદ્ધયેદ્યેન કર્મણા ।
સર્વદા તન્ન કર્તવ્યં મન્ત્રિણા ભૂતિમિચ્છતા ॥ ૬૫૨॥
ઉપર્યુપર્યાત્મવૃદ્ધિકાઙ્ક્ષાયાં યત્નમાસ્થિતૈઃ ।
ત્યજ્યતાં તાદૃશં કાર્યં યદ્ગૌખવિધાતકમ્ ॥ ૬૫૩॥
પ્રાપ્તોઽપિ વ્યસને તસ્ય નિર્મૂલનકૃતેઽપિ વા ।
નિન્દ્યં કાર્યં ન કુર્વન્તિ વિશુદ્ધમતયો જનાઃ ॥ ૬૫૪॥
પશ્ચાત્તાપકરં કાર્યં ન કુર્વીત કદાચન ।
પ્રમાદેન કૃતે ચાપિ પશ્ચાતાપમતિં  ત્યજ ॥ ૬૫૫॥
માતુર્બુભુક્ષાશમનસઙ્કટેઽપિ સમાગતે ।
સદ્ભિર્વિગર્હિતં     વર્જ્યં કાર્યં ન હિ સમાચરેત્ ॥ ૬૫૬॥
વિધાય નિન્દિતં કાર્યં સાપવાદં ધનાર્જનાત્ ।
વિર્દુષ્ટકર્મજનિતદારિદ્ર્યં હિ સતાં વરમ્ ॥ ૬૫૭॥
ન કુર્યાન્નિન્દિતં કર્મ તત્ પ્રમાદાત્ ક્રિયેત્ ચેત્ ।
કાર્યવસાનવેલાયાં દુઃખમેવ ભવેત્ તતઃ ॥ ૬૫૮॥
પરહિંસાબલાલ્લબ્ધં   વિત્તં મુઞ્ચેત્ તમાશ્રિતમ્ ।
ક્રમપ્રાપ્તધનં નષ્ટમપ્યન્તે મુદમર્પયેત્ ॥ ૬૫૯॥
વઞ્ચનામાર્ગસંપ્રાપ્તવિત્તરક્ષણકર્મ તુ ।
અપક્કામઘટક્ષિપ્તજલરક્ષણવદ્ભવેત્ ॥ ૬૬૦॥

અધિકારઃ ૬૭. ક્રિયાદાર્ઢ્યમ્
કર્તુર્મનસિ યદ્દાર્ઢ્યં  તત્ક્રિયાદાર્ઢ્યમીર્યતે  ।

સૈન્યદુર્ગાદિદાર્ઢ્ય  તુ નાત્ર દાર્ઢ્યપદેરિતમ્  ॥ ૬૬૧॥
નિષિદ્ધકર્મણસ્ત્યાગો દૈવાત્તસ્મિન્ કૃતેઽપિ ચ ।
ચિત્તદાર્ઢ્યાપરિત્યાગ  ઇતીમૌ પ્રકૃતે મતૌ ॥ ૬૬૨॥
કર્મારબ્ધમિતીત્યેતદન્તે ચેજ્જ્ઞાયતે પરૈઃ ।
દૃઢં ભવતિ તત્, મધ્યે જ્ઞાતં ચેદ્ દુઃખમાપતેત્ ॥ ૬૬૩॥
એવં કર્તવ્યમિત્યેતદ્વક્તું શક્તાઃ સમે ભુવિ ।
યથોક્તં કાર્યકરણે સમર્થો નાસ્તિ કશ્ચન ॥ ૬૬૪॥
કાર્યસાધનશીલસ્ય ક્રિયાદાર્ઢ્યં  તુ મન્ત્રિણઃ ।
મહત્વજનનાદ્રાજ્ઞઃ સર્વૈરપિ મહીયતે ॥ ૬૬૫॥
ચિકીર્ષિતપ્રકારેણ   યે ધીરાઃ કાર્યસાધને ।
ચિકીર્ષિતં   ફલં ચાપિ પ્રાપ્નુવન્તિ તથૈવ તે ॥ ૬૬૬॥
મહારથાક્ષક્ષુદ્રાઽઽણિસમાઃ સન્તો દૃઢક્રિયાઃ ।
મહત્વે નાકૃતિર્હેતુઃ  દાર્ઢ્યં  સ્યાત્તત્ર કારણમ્ ॥ ૬૬૭॥
પ્રસન્નમનસા કાર્યે પ્રવૃત્તેન ફલેચ્છયા ।
આલસ્યદીર્ઘસૂત્રત્વમન્તરા તદ્વિધીયતામ્ ॥ ૬૬૮॥
અન્તે સુખપ્રદં કાર્યં કાયક્લેશેષુ સત્સ્વપિ ।
અવશ્યમેવ કર્તવ્યં દૃઢચિત્તસમન્વિતૈઃ ॥ ૬૬૯॥
દાર્ઢ્યે  સ્થિતેઽપ્યન્યકાર્યે સ્વીકૃતે પૂતકર્મણિ ।
મનોદાર્ઢ્યવિહીનાંસ્તુ  માનયન્તિ ન માનવાઃ ॥ ૬૭૦॥

અધિકારઃ ૬૮. કાર્યાચરણપ્રકારઃ
અનિવાર્યમિદં ચેતિ વિમર્શન્નિર્ણયે સતિ ।
આલસ્યં નૈવ કર્તવ્યમન્યથા વ્યસનં ભવેત્ ॥ ૬૭૧॥
યદાલસ્યેન કર્તવ્યં તત્રાલસ્ય પ્રદર્શ્યતામ્ ।
ત્વરયા કરણીયં યત્ તત્રાલસ્યં ન શોભનામ્ ॥ ૬૭૨॥
લબ્ધેઽવકાશો સર્વત્ર કૃત્વા  કાર્યં સમાપ્યતામ્ ।
તદભાવે યદા યત્તુ સાધ્યં તત્ તત્ર સાધ્યતામ્ ॥ ૬૭૩॥

આરબ્ધકાર્યે યચ્છિષ્ટં શિષ્ટં યદ્ધતશત્રુષુ ।
દ્વયં ગૂઢં સદન્તે તુ દહેચ્છિષ્ટસ્ફુલિઙ્ગવત્  ॥ ૬૭૪॥
દ્રવ્યકાલક્રિયાહેતુસ્થલાનામનુકૂલતામ્ ।
પઞ્ચાનામપિ વિસ્પષ્ઠં બુધ્વા કાર્યં વિધીયતામ્ ॥ ૬૭૫॥
ક્રિયાસમ્બન્ધિનો યત્નાન્ વિઘ્નાન્ સમ્ભાવિતાન્ તથા ।
અન્તે મહાફલપ્રાપ્તિં  ત્રયં બુધ્વા ક્રિયાં કુરુ ॥ ૬૭૬॥
કાર્યે પ્રાપ્તે ક્રિયાતત્ત્વં બુધ્વા પૂર્વં તુ સા ક્રિયા ।
યૈઃ કૃતા ભાવમેષાં ચ જ્ઞાત્વા કાર્યે મતિં  કુરુ ॥ ૬૭૭॥
મત્તેભમેકં સંપ્રેપ્ય યથન્યો ગૃહ્યતે ગજઃ ।
કૃતેનૈકેન કાર્યેણ તથાન્યદપિ સાધ્યતામ્ ॥ ૬૭૮॥
સુહૃદાં સાહ્યકરણં ન મુખ્યં કુરુ તચ્છનૈઃ ।
અપ્રિયા યે સ્વશત્રોસ્તૈઃ સખ્યં પ્રથમતઃ કુરુ ॥ ૬૭૯॥
દુર્બલાઃ સ્વાશ્રિતજનત્રાસનિર્મૂલનેચ્છયા ।
બલિષ્ઠૈઃ સહ સમ્બન્ધં કુર્યુરર્થં પ્રદાય વા ॥ ૬૮૦॥

અધિકારઃ ૬૯. દૌત્યમ્
બન્ધુપ્રીતિઃ કુલીનત્વં રાજવાઞ્છિતસદ્ગુણાઃ ।
અતૈર્વિશેષણૈર્યુક્તો   દૂતો ભવિતુમર્હતિ ॥ ૬૮૧॥
વિમૃશ્ય વાક્યકથનપાટવં જ્ઞાનમાર્જવમ્ ।
રાજપ્રીતિરિમે દૂતો ત્રયઃ સ્વાભાવિકા ગુણાઃ ॥ ૬૮૨॥
નિજરાજજયોપાયકથનં પરભૂપતૌ ।
દૂતસ્ય લક્ષણં નીતિશાસ્ત્રજ્ઞત્વં નિગદ્યતે ॥ ૬૮૩॥
વિમર્શસહિતા વિદ્યા રૂપં સ્વાભાવિકી મતિઃ ।
એતત્ત્રિતયસમ્પન્નો દૌત્યકર્મ સમાચરેત્ ॥ ૬૮૪॥
ગ્રથયિત્વા બહૂન્ શબ્દાનપશબ્દાનપોહ્ય ચ ।
પત્યુએમનોઽનુકૂલં યો વક્તિ દૂતઃ સ કથ્યતે ॥ ૬૮૫॥
નિતીજ્ઞાઃ સ્ફુટવક્તા ચ ધૈર્યવાન્ રિપુસન્નિધૌ ।
કાલાનુકૂલપ્રજ્ઞાવન્ દૂતઃ સ્યાત્ શાસ્ત્રસમ્મતઃ ॥ ૬૮૬॥

કર્તવ્યાર્થપરિજ્ઞાતા તત્કૃતૌ દેશકાલવિત્ ।
વિમૃશ્ય કથનીયાર્થવક્તા સ્યાદ્ દૂતસત્તમઃ ॥ ૬૮૭॥
અર્થકામોષ્વનાસક્તિઃ સર્વદા સાહ્યકારિતા ।
મનોદાર્ઢ્ય  ચ દૂતાનાં લક્ષણં પ્રોચ્યતે બુધૈઃ ॥ ૬૮૮॥
દેહવાક્યં પ્રમાદ્યાપિ ન બૂયોદ્યોઽરિસન્નિધૌ ।
રાજવાર્તામન્યરાજ્ઞિ વક્તું યુક્તઃ સ એવ હિ ॥ ૬૮૯॥
શત્રુબાધામવાપ્તોઽપિ નિર્ભયઃ શત્રુમન્નિધૌ ।
પ્રતિપ્રભાવવક્તા યઃ તં દૂતં બ્રુવતે બુધાઃ ॥ ૬૯૦॥

અધિકારઃ ૭૦. રાજસેવા
સચિવો નાતિદૂરે સ્યાત્ રાજ્ઞો નાત્યન્તસન્નિધૌ ।
શૈત્યબાધાનિવૃત્ત્યર્થં યથાગ્નિકટં ગતઃ ॥ ૬૯૧॥
રાજવાઞ્છિતવસ્તૂનિ સ્વયં લબ્ધુમાનિચ્છતે ।
માન્ત્રિણે પાર્થિવો   દદ્યાદખિલં તેન વાઞ્છિતમ્ ॥ ૬૯૨॥
આત્મરક્ષણવાઞ્છા ચેત્ રાજાપ્રીતિં  તુ મા ભજ ।
અપ્રસન્ને મહિપાલે ન શક્યં તસ્ય સાન્ત્વનમ્ ॥ ૬૯૩॥
રાજ્ઞિ પશ્યતિ ચાન્યેષાં શ્રોત્રયોર્ગુપ્તભાષણમ્ ।
સહાન્યૈર્હાસ્યવચનં પ્રયોક્તવ્યં ન મન્ત્રિણા ॥ ૬૯૪॥
રહસ્યં ભાષતે રાજા યદ્યન્યેર્નૈવ તચ્છુણુ  ।
પ્રશ્નં ન કુર્યાત્ કિં  વેતિ તેનોક્તં ચેત્ તદા શ‍ૃણુ ॥ ૬૯૫॥
જ્ઞાત્વેઙ્ગિતં  ચ કાલં ચ ભૂપતેર્યત્તુ વાઞ્છિતમ્ ।
અનિરાકરણીયં તત્ મન્ત્રી બૂયાન્મનોહરમ્ ॥ ૬૯૬॥
પૃષ્ટોઽપ્યર્થસમ્યુક્તં વાક્યં બૂયાન્મહીપતૌ ।
પૃષ્ટોઽપિ વ્યર્થવચનં ન વદેત્ સચિવ ઃ સ્વયમ્ ॥ ૬૯૭॥
“કનિષ્ઠો વયસા બન્ધુભૂતોઽય” મિતિ ભૂપતૌ ।
નિર્લક્ષ્યભાવમુત્સૃજ્ય દીયતાં સ્થાનગૌરવમ્ ॥ ૬૯૮॥
રાજવિશ્વાસપાત્રોઽહમિત્યનેનૈવ હેતુના ।

અનિષ્ટં ભૂપતેર્નૈવ કુર્યાન્મન્ત્રી વિશુદ્ધધીઃ ॥ ૬૯૯॥
“ચિરાત્ પરિચિતો રાજા મમે”તિ મમતાપરઃ ।
મન્ત્રી સ્વાતન્ત્ર્યમાલમ્બ્ય નાનિષ્ટં કાર્યમાચરેત્ ॥ ૭૦૦॥

અધિકારઃ ૭૧. ઇઙ્ગિતપરિજ્ઞાનમ્
મુખનેત્રગતૈર્ભવૈઃ અનુક્તં ચાન્તરાશ્યમ્ ।
યો વેત્તિ સચિવો લોકભૂષણં સ ભવેદ્ ધ્રુવમ્ ॥ ૭૦૧॥
પરિચગતં ભાવમિઙ્ગિતૈઃ  સંશયં વિના ।
જ્ઞાતું સમર્થો દૈવેન તુલ્ય એવ વિભાવ્યતામ્ ॥ ૭૦૨॥
મુખનેત્રસ્પન્દનાદિબાહ્યચિહ્નેઃ  પરાશયમ્ ।
યો વેત્તિ તસ્મૈ વિત્તાદિ દત્વા તં સ્વવશે કુરુ ॥ ૭૦૩॥
પરભાવપરિજ્ઞાતા ચેઙ્ગિતૈર્ભાષણાદૃતે  ।
આકારૈરન્યતુલ્યોઽપિ જ્ઞાનેનાયં વિશિષ્યતે ॥ ૭૦૪॥
મુખનેત્રગતં ચિહ્નં દૃષ્ટ્વાન્યસ્ય મનોગતિમ્ ।
અજાનતાં વૃથા નેત્રે દર્શનૈકપ્રજોજને ॥ ૭૦૫॥
વર્ણભેદં વસ્તિનિષ્ઠં સ્ફટિકો દર્શયેદ્યથા ।
મનોગતં ભાવભેદં મુખં તદ્વત્ પ્રદર્શયેત્ ॥ ૭૦૬॥
“જડં મુખં જ્ઞાનશૂન્યમ્”ઇતિ વાદો ન યુજ્યતે ।
પુરુષસ્ય સુખં દુઃખં જ્ઞાત્વા સ્વેન પ્રકાશનાત્ ॥ ૭૦૭॥
ઇઙ્ગિતાદ્ભવાવજ્ઞાતુરગ્રે  ત્વાગત્ય તિષ્ઠતઃ ।
યો વેત્તિ હૃદયં તસ્મિન્ દુઃખસ્ય કથનં વૃથા ॥ ૭૦૮॥
નેત્રદૃષ્ટ્યાઽઽશયજ્ઞાતા મન્ત્રી યદિ વશે ભવેત્ ।
સદસદ્ભાવમન્યસ્ય તેન જાનાતિ ભૂપતિઃ ॥ ૭૦૯॥
“પરભાવપરિજ્ઞાને વયં નિશિતબુદ્ધયઃ” ।
ઇતિ વક્તું સ શક્તઃ સ્યાત્ દૃષ્ટ્યા યો વેદ્ ચાશયમ્ ॥ ૭૧૦॥

અધિકારઃ ૭૨. સભાસ્વરૂપમ્
સમાસ્વરૂપં વિજ્ઞાય વક્તવ્યાર્થં વિચાર્ય ચ ।
સભાયાં શબ્દજાલજ્ઞૈઃ વક્તવ્યં સદ્ગુણાન્વિતૈઃ ॥ ૭૧૧॥
સાભિકાનાં રુચિં  બુદ્ધ્વા દોષઃ શબ્દથિયોર્યથા ।
ન જ્ઞાયેત તથા સ્પષ્ટં સભાયામુચ્યતાં વચઃ ॥ ૭૧૨॥
સભિકાનાં તુ રાસિક્યમજ્ઞાત્વા ભાષણોદ્યતાઃ ।
અસમર્થાશ્ચ કથને નિર્વિદ્યાશ્ચ   મતાઃ સમૈઃ ॥ ૭૧૩॥
પણ્ડિતાનાં સભામધ્યે સ્વપાણ્ડિત્યં પ્રદર્શ્યતામ્ ।
મૂઢાનાં પુરતો યુક્તં ન પાણ્ડિત્યપ્રદર્શનમ્ ॥ ૭૧૪॥
જ્ઞાનિનાં ભાષણાત્પૂર્વં સભાયાં સ્વીતભાષણમ્ ।
અનારભ્ય વિનીતેન સ્થિતિઃ સ્યાદુત્તમો ગુણઃ ॥ ૭૧૫॥
શાસ્ત્રજ્ઞાનાં સભાયાં યો દુષ્ટશબ્દાનુદીરયેત્ ।
મુક્તિમાર્ગચ્યુતેનાસૌ તુલ્યો દુષ્યત્વમાપ્નુયાત્ ॥ ૭૧૬॥
શબ્દતત્ત્વપરિષ્કારધુરીણાનાં સભાગ્રતઃ ।
અધીતશાસ્ત્રગ્રન્થાનાં વિદ્યા વિભ્રાજતે ભૃશમ્ ॥ ૭૧૭॥
સ્વતોઽર્થગ્રાહિણામગ્રે પણ્ડિતોત્તમભાષણમ્ ।
રૂઢસસ્યે ત્વાલવાલે જલસેચનવદ્ભવેત્ ॥ ૭૧૮॥
વિદ્વત્સભાયાં સુશ્પષ્ટં તત્ત્વાર્થકથને પટુઃ  ।
પ્રમાદ્યાપિ ન ભાષેત કુપણ્ડિતસભાઙ્ગણે  ॥ ૭૧૯॥
સ્વતુલ્યજ્ઞાનિશૂન્યાયાં સભાયાં જ્ઞાનિભાષણમ્ ।
અશુદ્ધજલધારાગ્રશીર્ણામૃતસમં ભવેત્ ॥ ૭૨૦॥

અધિકારઃ ૭૩. સભાકમ્પવિહીનતા
સભાસ્વભાવવિદુષાં ભયનાપિ સભાઙ્ગણે  ।
ન સ્યાત્ સ્ખાલિત્યમેતેષાં શબ્દતત્ત્વવિદાં નૃણામ્ ॥ ૭૨૧॥
પણ્ડિતેષ્વગ્રગણ્યાસ્તે શ્લાઘ્યન્તે સકલૈરપિ ।
અધીતં વિદુષામગ્રે વિસ્પષ્ટં યૈર્નિરૂપ્યતે   ॥ ૭૨૨॥

પ્રાણાન્ ત્યક્તું સન્તિ સજ્જા ધૈર્યેણ બહવો યુધિ ।
વિદ્વત્સદસિ ધૈર્યેણ વક્તારો વિરલાઃ કિલ ॥ ૭૨૩॥
યદધીતં ત્વયા શાસ્ત્રં સ્પષ્ટં સદસિ તદ્વદ ।
અજ્ઞાતં શાસ્ત્રમન્યેભ્યો જ્ઞાનિભ્યસ્ત્વં ભજ સ્વયમ્ ॥ ૭૨૪॥
શબ્દશાસ્ત્રં પઠિત્વાદૌ, અર્થશાસ્ત્રં તતઃ પઠ ।
સભાયામુત્તરં વક્તું તદ્ધૈર્યં જનયેત્ તવ ॥ ૭૨૫॥
મનોધૈર્યવિહીનસ્ય કૃપાણો યુધિ નિષ્ફલઃ ।
ભીતસ્ય નિષ્ફલં શાસ્ત્રં સૂક્ષ્મજ્ઞાનિસભાઙ્ગણે  ॥ ૭૨૬॥
સભાભીરુજનાધીતશાસ્ત્રં સદસિ નિષ્ફલમ્ ।
કૃપાણો યુદ્ધભૂમિસ્થનપુંસકકરે યથા ॥ ૭૨૭॥
સત્સભાયામનેકાર્થકથને ભીરુણા સ્ફુટમ્ ।
અધીતાસ્વપિ વિદ્યાસુ સકલાસુ વૃથૈવ તાઃ ॥ ૭૨૮॥
અધીતજ્ઞાતવિદ્યાંસ્તાન્ વિદ્વદ્ગોષ્ઠયાં ચ ભાષિતુમ્ ।
ભીતાનજ્ઞાતવિદ્યોભ્યોઽપ્યધમાન્ મન્યતે જનઃ ॥ ૭૨૯॥
અધીતવિદ્યાન્ સદ્ગોષ્ઠયાં સ્ફુટં વક્તું ચકાતરાન્ ।
જીવતોઽપિ મૃતપ્રાયાન્ લોકો જાનાતિ કેવલમ્ ॥ ૭૩૦॥

અધિકારઃ ૭૪. દેશઃ
કૃષિકર્મવિદાં  શ્રેષ્ઠૈઃ સ્વધર્મનિરતૈઃ સદા ।
ધનાર્જનપરૈર્વૈશ્યૈઃ યુક્તો દેશ ઇતીર્યતે ॥ ૭૩૧॥
ઈતિબાધાવિરહિતં નાનાવસ્તુસમન્વિતમ્ ।
દેશાન્તરજનશ્લાઘ્યં દેશમાહુર્મનીષિણઃ ॥ ૭૩૨॥
દેશાન્તરાદાગતાનાં જનાનાં વહનાત્ સ્વયમ્ ।
વસ્તૂન્યુત્પાધ રાજ્ઞે ચ દાનાદ્ દેશ ઇતિ સ્મૃતઃ ॥ ૭૩૩॥
ઘોરવ્યાધિબુભુક્ષાદિરહિતં રિપુબાધયા ।
વિમુક્તમેધમાનં ચ બ્રુવતે દેશસંજ્ઞયા ॥ ૭૩૪॥
ભિન્નલક્ષ્યવતાં સઙ્ઘરન્તશ્છિદ્રૈરનર્થદૈઃ  ।
ઘાતકૈઃ ક્ષુદ્રભૂપૈશ્ચ મુક્તો દેશઃ સ કથ્યતે ॥ ૭૩૫॥

પરૈરનાશ્યઃ સતતં ક્કચિત્ પ્રાપ્તોઽપિ નાશ્યતામ્ ।
સમૃદ્ધિસહિતો દેશો દેશેષૂત્તમતાં વ્રજેત્ ॥ ૭૩૬॥
તટાકૈર્દૃઢદુર્ગૈશ્ચ પર્વતૈર્નિઝરૈસ્તતઃ   ।
નદીમિઃ પઞ્ચભિશ્ચાઙ્ગઃ  યુક્તં દેશં પ્રચક્ષતે ॥ ૭૩૭॥
સમ્પન્નીરોગતાધાન્યસમૃદ્ધિઃ સુખજીવનમ્ ।
દુર્ગશ્ચ પઞ્ચ દેશસ્ય મણ્ડનાનિ ભવન્તિ હિ ॥ ૭૩૮॥
યત્નં વિના સ્વતો વસ્તુદાતા સ્યાદ્ દેશસત્તમઃ ।
અન્વિષ્ય યતમાનોભ્યો દાતા દેશો ન ચોત્તમઃ ॥ ૭૩૯॥
ઉક્તસર્વગુણાઢયેઽપિ દેશે નાસ્તિ પ્રયોજનમ્ ।
યદિ રાજ્ઞઃ પ્રજાનાં ચ મિથઃ પ્રીતિર્ન વર્તતે ॥ ૭૪૦॥

અધિકારઃ ૭૫. દુર્ગઃ
સમર્થાનાં યુયુત્સૂનાં રાજ્ઞાં દુર્ગઃ સહાયદઃ ।
ત્રસ્તાન્તઃસ્થિતરાજ્ઞાં ચ દુર્ગો ભવતિ પાલકઃ ॥ ૭૪૧॥
સલિલેન વિશુદ્ધેન મરુભૂમ્યા નગેન ચ ।
સુચ્છાયાઢયનેનાપિ વૃતો દુર્ગઃ સમીર્યતે ॥ ૭૪૨॥
ઔન્નત્યદૈર્ઘ્યનિર્ભેદસ્થૈર્યૈર્યુક્તં ચતુર્વિધૈઃ   ।
પ્રકારં દુર્ગશબ્દએન બ્રુવતે શાસ્ત્રવેદિનઃ ॥ ૭૪૩॥
વિશાલપ્રાન્તદેશેન રક્ષ્યક્ષુદ્રપથા યુતઃ ।
પ્રાપ્તારિધૈર્યહન્તા ચ દુર્ગશબ્દેન કથ્યતે ॥ ૭૪૪॥
અપ્રાપ્યઃ શત્રુવૃન્દાનાં નાનાહારસમન્વિતઃ ।
મ્વગતાનાં સુખવાસપ્રદોદુર્ગઃ પ્રકીર્ત્યતે ॥ ૭૪૫॥
સમયે સાહ્યદા યુદ્ધવીરાઃ સ્યુર્યત્ર સર્વદા ।
સર્વવસ્તુસમૃદ્ધિશ્ચ પત્રાસૌ દુર્ગસંજ્ઞકઃ ॥ ૭૪૬॥
સાક્ષાત્સૈન્યપ્રવેશન પરિતઃ ઐન્યવેષ્ટનાત્ ।
કૈતવેનાપિ દુષ્પ્રાપો દુર્ગ ઇત્યભિઘીયતે ॥ ૭૪૭॥
પરૈરાવેષ્ટિતે દુર્ગે સ્વસ્થાનૈકપરાયણૈઃ ।

રિપુવારણકૃદ્વીરૈઃ વૃતો દુર્ગઃ સ કથ્યતે ॥ ૭૪૮॥
સ્થિત્વૈવાન્તઃ પરાન્ યુદ્ધે જેતું શક્તૈભટોત્તમૈઃ ।
પ્રાપ્તો મહત્ત્વં ખ્યાતશ્ચ દુર્ગો ભવતિ સાર્થકઃ ॥ ૭૪૯॥
પર્વોક્તગુણયુક્તોઽપિદુર્ગઃ કિં  વા કરિષ્યતિ ।
યુદ્દોપાયસમર્થાનાં સાન્નિધ્યં ન ભવેદ્યદિ ॥ ૭૫૦॥

અધિકારઃ ૭૬. અર્થર્જનોપાયઃ
અનર્હાનપ્યર્હતમાન્ કર્તું યેન ધનેને તુ ।
શક્યતે તાદૃહાદ્ચિત્તાત્, અન્યત્ કિં  સાર્થકં ભવેત્ ॥ ૭૫૧॥
ગુણિનં ચાપ્યર્થહીનં દૂષયન્તિ નરા ભુવિ ।
નિર્ગુણં ચાપ્યર્થવન્તં માનયન્તિ જનાઃ સદા ॥ ૭૫૨॥
અશામ્યો ધનદીપોઽયં ગત્વા સર્વત્ર સર્વદા ।
સ્વાશ્રિતાનાં વિરોધાખ્યમન્ધકારં વિનાશયેત્ ॥ ૭૫૩॥
યુક્તમાર્ગેણ નીત્યા ચ યદ્ધનં સમુપાર્જિતમ્   ।
તત્તસ્ય ધર્મં કામં ચ પ્રદદાતિ ન સંશયઃ ॥ ૭૫૪॥
દયાપ્રીતી પરિત્યજ્ય ક્રિયમાણં ધનાર્જનમ્ ।
નૈવાનન્દકરં ભૂયાદિતિ મત્વા પરિત્યજેત્ ॥ ૭૫૫॥
નાથહીનં ધનં ઘટ્ટશુલ્કમૂલાગતં ધનમ્ ।
જિતારિસવિધાવાપ્તકરો રાજ્ઞાં ધનં ભવેત્ ॥ ૭૫૬॥
આકિશ્ચને જાયમાનં દયારૂપં શિશું સ્વયમ્ ।
ધનરૂપોપમાતા તુ વર્ઘયેત્ પોષયેદપિ ॥ ૭૫૭॥
પ્રવિશેત્ સ્વીકૃતે કાર્યે નિર્ભીતો ધનહસ્તવાન્ ।
ગજયુદ્ધં નગારૂઢો યથા નિર્મયમીક્ષતે ॥ ૭૫૮॥
ક્રૂરાયુધો વિત્તસમઃ શત્રુગર્વવિનાશકઃ ।
દ્ર્ષ્ટું ન શક્યતે લોકે તસ્માદ્ધનમુપાર્જય ॥ ૭૫૯॥
સમ્પાદ્ય પુષ્કલં વિત્તં ધર્મમાર્ગેણ તિષ્ઠતઃ ।
અર્થકામૌ સ્વતસ્તસ્ય સિદ્ધયતઃ પૃથિવીતલે ॥ ૭૬૦॥

64 sanskritdocuments.org



તિરુક્કુરળ્ - સંસ્કૃતાનુવાદઃ

અધિકારઃ ૭૭. સૈન્યપ્રયોજનમ્
ચતુરઙ્ગસમાયુક્તં  મૃતિભીતિવિવર્જિતમ્   ।
સૈન્યં જયપ્રદં રાજ્ઞામુત્તં ભાગ્યમુચ્યતે ॥ ૭૬૧॥
વિપત્કાલે સ્વયં શીર્ણં ભૃત્વાપિ ધૃતિમત્તયા ।
સ્થાતું શક્નોતિ તત્ સૈન્યં યન્મૂલબલસંજ્ઞિતમ્ ॥ ૭૬૨॥
મૃષકા મિલિતાઃ શબ્દં કુર્વન્તુ ભુજગાન્તિકે ।
વૃથા તદ્ ભુજગોચ્છવાસસ્પર્શાન્નશ્યન્તિ તે ક્ષણાત્ ॥ ૭૬૩॥
અપ્રધર્ષ્યા પરૈર્નૈવ શક્યા વઞ્ચયિતું પરૈઃ ।
પરમ્પરાગતા ધૈર્યયુતા સેનેતિ કથ્યતે ॥ ૭૬૪॥
યુદ્ધં કરોતુ કુપિતઃ  સ્વયમાગત્ય ચાન્તકઃ ।
સ્થાતું ધૈર્યેણ તસ્યાગ્રે યા શક્તા સૈવ વાહિની ॥ ૭૬૫॥
વીર્યં માનં તથા પૂર્વવીરાણાં માર્ગગામિતા ।
રાજવિશ્વસપાત્રત્વં ચત્વારઃ સૈન્યગા ગુણાઃ ॥ ૭૬૬॥
પ્રાપ્તારિવારણોપાયં બુદ્ધ્વા વ્યુહં વિદ્યાય ચ ।
રિપુસૈન્યવિનાશાય પ્રસ્થાનં સૈન્યલક્ષણમ્ ॥ ૭૬૭॥
પરાભિઘાતસહનં યુદ્ધકર્મપ્રવીણતા ।
અભયં માસ્તુ વા વ્યૂહમાત્રાત્ સેના વરા ભવેત્ ॥ ૭૬૮॥
યજમાનેષ્વવિશ્વાસો દારિદ્ર્યમધિકં તથા ।
દ્વયં ન સ્યાદ્યાદિ તદા સ્વલ્પા સેનાપિ જેષ્યતિ ॥ ૭૬૯॥
ચિરાનુભવશીલૈશ્ચ વીરૈર્યુક્તાપિ વાહિની ।
સેનાપતિવિહીના સા મહિમાનં ન વિન્દતે ॥ ૭૭૦॥

અધિકારઃ ૭૮. સેનાદાર્ઢ્યમ્
બહવોઽસ્મત્પતેરગ્રે હતાઃ પાષાણતાં ગતાઃ ।
અસ્મદ્ભૂપપુરો નૈવ સ્થાતવ્યં ભોશ્ચ શાત્રવાઃ ॥ ૭૭૧॥
અમોઘં બાણમુત્સૃજ્ય શશે પ્રાપ્તો જયો વૃથા ।

tirukkuraL.pdf 65



તિરુક્કુરળ્ - સંસ્કૃતાનુવાદઃ

ગજે પ્રયુક્તબાણસ્તુ મોઘોઽપિ સ્યાજ્જયાવહઃ ॥ ૭૭૨॥
અરિભિસ્સહ નિર્ભીત્યા યોધનં વીરલક્ષણમ્ ।
પ્રાપ્તે ખેદે રિપોઃ સાહ્યકર્તા વીર્યવતાં વરઃ ॥ ૭૭૩॥
સ્થિતં શૂલં ગજે મુક્ત્વા સમીપસ્થે ગજાન્તરે ।
અન્વેષ્ટાઽન્યસ્ય શૂલસ્ય વક્ષઃસ્થં પ્રાપ્ય તુષ્યતિ ॥ ૭૭૪॥
રિપુશૂલાગમં રોષાત્ પશ્યતો નયાનદ્વયમ્ ।
સનિમેષં યદિ ભવેત્ તત્ પરાજયલક્ષણમ્ ॥ ૭૭૫॥
નિજોરસિ મુખે બાણતાડનં ત્વનવાપ્ય તુ ।
અતીતાન્ દિવસાન્ યુદ્ધે વીરો વ્યર્થાન્ હિ મન્યતે ॥ ૭૭૬॥
સ્થિરકીર્તિકૃતે   યુદ્ધે પ્રાણાનપિ વિમુઞ્ચતામ્ ।
પાદબદ્ધા શ‍ૃઙ્ખલા  સ્યાત્ અલઙ્કારપ્રયોજના ॥ ૭૭૭॥
પ્રાણાન્ તૃણસમાન્ મત્વા પ્રવિશન્તો રણાઙ્ગણમ્  ।
વીરા ભૂપૈર્વારિતાશ્ચ વિરમન્તિ ન તે તતઃ ॥ ૭૭૮॥
સ્વપ્રતિજ્ઞાભઙ્ગભિયા  સમરે મર્તુમિચ્છતઃ ।
વીરસ્ય દણ્ડનં દાતું કો વા શક્તો ભવેદ્ ભુવિ ॥ ૭૭૯॥
સ્વીયં ભૂપં ચાશ્રુપાતપર્વકં શેદયન્ ભટઃ ।
મૃતશ્ચત્ પ્રાર્થનાપૂર્વં મૃતિનૂનમવાપ્યતામ્ ॥ ૭૮૦॥

અધિકારઃ ૭૯. સ્નેહઃ
આર્જનીયં સ્નેહસમં શ્રેષ્ઠં વસ્તુ ન વિદ્યતે ।
શત્રુભ્યો રક્ષકં વસ્તુ સ્નેહાદન્યદ્ ભવેત્ કિમુ ॥ ૭૮૧॥
સ્નેહો બુદ્ધિમતા સાકં વર્ઘતે પૂર્ણચન્દ્રવત્ ।
બુદ્ધિહીનૈઃ કૃતઃ સ્નેહઃ ક્ષીયતે ક્ષીણચન્દ્રવત્ ॥ ૭૮૨॥
ગુણિભિસ્તુ કૃતઃ સ્નેહઃ ક્રમેણાનન્દદાયકઃ ।
સદર્થઃ પથનાદ્યદ્વત્ ક્રમશો મોદદાયકઃ ॥ ૭૮૩॥
પરસ્પરકૃતા મૈત્રી ન હિ તોષાય કેવલમ્ ।
સ્ખાલિત્યે સુહૃદસ્તસ્માદ્ વારણં સખ્યમુચ્યતે ॥ ૭૮૪॥

મૈત્ર્યાઃ પરિચયો હેતુઃ નાપિ સેશૈકવર્તિતા   ।
ઉભયોર્ભાવસામ્યં તુ મૈત્રીમુત્પાદયેત્ તયોઃ ॥ ૭૮૫॥
મૈત્રી મુખવિકાસેન કેવલં ન હિ જાયતે ।
હૃદયસ્ય વિકાસોઽપિ મૈત્ર્યાં મુખ્યમપેક્ષ્યતે ॥ ૭૮૬॥
નિવર્ત્ય નિન્દિતાત્ માર્ગાત્ સન્માર્ગે તં પ્રવેશ્ય ચ ।
દુઃખે પ્રાપ્તે તુલ્યભાગભાગિતા સ્નેહલક્ષણમ્ ॥ ૭૮૭॥
સ્ત્રસ્તં વસ્ત્રં સ્વતો ગત્વા યથા ગૃઃણાતિ વૈ કરઃ ।
તથા દુઃખે સ્વયં સાહ્યકરણં સખ્યમુચ્યતે ॥ ૭૮૮॥
સર્વદા સર્વમાર્ગેણ ચૈકરૂપતયા મુદા ।
સાહ્યં કૃત્વા  રક્ષણં તુ મૈત્ર્યાઃ કોષ્ઠતિ કથ્યતે ॥ ૭૮૯॥
“ઇયાન્ સ્નેહસ્તસ્ય મયિ, તથા તસ્મિન મમાપિ ચ” ।
એવં વિશિષ્ય કથનાત્ સ્નેહે નાસ્તિ વિશિષ્ટતા ॥ ૭૯૦॥

અધિકારઃ ૮૦. સ્નેહપરીક્ષા
સ્નેહે કૃતે પુનસ્તસ્ય પરિત્યાગો ન યુજ્યતે ।
તસ્માદનાલોચ્ય મૈત્રીકરણં જનયેત્ વ્યથામ્ ॥ ૭૯૧॥
અસકૃહ્બહુધા ચર્ચામકૃત્વા  કૃતમિત્રતા ।
મરણાન્તકરં દુઃખમાન્તં તસ્મૈ પ્રયચ્છતિ ॥ ૭૯૨॥
કુલીનત્વં ગુણં દોષં બન્ધુપાલનશીલતામ્ ।
વિમૃશ્ય સમ્યક્ જ્ઞાત્વાઽથ મૈત્રીં  કેનચિદાચર ॥ ૭૯૩॥
કુલે મહતિ સમ્ભૃતમપવાદભયાન્વિતમ્ ।
કુરુ મિત્રં વાઞ્છિતાર્થપ્રદાનેનાપિ સર્વદા ॥ ૭૯૪॥
કટુવાક્યં પ્રયુજ્યાપિ દુર્માર્ગાદ્ યો નિવારયેત્ ।
લોકજ્ઞાનવતા તેન વિમૃશ્ય સ્નેહમાચર ॥ ૭૯૫॥
સ્નેહતત્ત્વં પરિજ્ઞાતું ખેદઃ સ્યાન્માનદણ્ડવત્ ।
તસ્માત્ દુઃખસ્ય સંપ્રાપ્તિરપિ ક્ષેમાય કલ્પતે ॥ ૭૯૬॥
પ્રમાદાદ્ બુદ્ધિહીનેન સાકં સ્નેહસ્ય સમ્ભવે ।
જ્ઞાત્વા તસ્ય પરિત્યાગાત અન્યો લાભો ન વર્તતે ॥ ૭૯૭॥

ઉત્સાહજનકાત્ કાયોદન્યકાર્યે વિમુચ્યતામ્ ।
તથા મૈત્રી ન કર્તવ્યા ખેદે સાહ્યમકુર્વતા ॥ ૭૯૮॥
ઉપકારં વિપત્કાલેઽપ્યકુર્વાણસ્ય મિત્રતા ।
સ્મૃતા મરણકાલેઽપિ નિર્દહેચ્ચિત્તમુગ્રતઃ ॥ ૭૯૯॥
નિર્દુષ્ટપુરુષૈઃ સાકં નૂનં મૈત્રી વિધીયતામ્ ।
ગુણહીનનરસ્નેહં દત્વાઽર્થં વા પરિત્યજ ॥ ૮૦૦॥

અધિકારઃ ૮૧. પ્રાક્તનસ્નેહઃ
ચિરસ્નિગ્ધેન સૌહાર્દત્ કૃતં દોષં ગુણં તથા ।
સોઢ્વા તથૈવ સ્વીકારઃ ચિરસ્નેહસ્ય લક્ષણમ્ ॥ ૮૦૧॥
યથેચ્છં મિત્રરચિતં સ્નેહસ્યાઙ્ગં  તદિષ્યતે ।
તસ્માત્ તત્કૃતકાર્યસ્ય સ્વીકૃતિર્મહતાં  ગુણઃ ॥ ૮૦૨॥
સ્વન્ત્ર્યાત્ મિત્રરચિતં કાર્યં નાઙ્ગીક્રિયેત્  ચેત્ ।
તેન સાકં કૃતા મૈત્રી તદા વ્યર્થા ભવિષ્યતિ ॥ ૮૦૩॥
સ્વવાઞ્છિતં ચ સ્વાતન્ત્ર્યાત્ સુહૃત્ કુર્યાદ્યદિ સ્વયમ્ ।
અઙ્ગીકૃત્ય  ચ તત્કાર્યશ્લાઘનં મહતાં ગુણઃ ॥ ૮૦૪॥
સ્વાતન્ત્ર્યમથવાઽજ્ઞત્વં વક્તવ્યં તત્ર કારણમ્ ।
સ્વવાઞ્છિતવિરોધેન સુહૃત્ કાર્યં કરોતિ ચેત્ ॥ ૮૦૫॥
પુરા પરિચિતં મિત્રં ખેદે પ્રાપ્તેઽપિ તત્કૃતે ।
ન કદાચિદ્વિમુઞ્ચન્તિ સ્નેહધર્મવશઙ્ગતાઃ  ॥ ૮૦૬॥
પ્રેમ્ણા ચિરાત્ સ્નેહવદ્ભિઃ કદાચિત્ ખેદદાયકે ।
કાર્યે કૃતેઽપિ સુહૃદાં તેષુ પ્રીર્તિન   હીયતે ॥ ૮૦૭॥
પૂર્વમિત્રકૃતં દોષમુચ્યમાનં પરૈરપિ ।
અશ્રુણ્વતો મિત્રકૃતો દોષઃ સુદિનતાં વ્રજેત્ ॥ ૮૦૮॥
સ્વાતન્ત્ર્યેણ ચિરાન્મત્રીં  કુર્વતા કેનચિત્ સહ ।
સૌહાર્દં ન ત્યજેદ્યસ્તુ લોકસ્તં બહુ માનયેત્ ॥ ૮૦૯॥
કૃતેઽપિ દોષે સૌહાર્દત્ સોઢ્વા તં સુહૃદઃ સ્વયમ્ ।

યઃ સ્યાચ્છ્રેષ્ઠગુણોપેતઃ  શ્લાઘ્યતે રિપુણાપિ સઃ ॥ ૮૧૦॥

અધિકારઃ ૮૨. નિર્ગુણજનમૈત્રી
દુર્ગુણાઃ પ્રીતિસમ્પન્ના ઇવ કુર્યુશ્ચ મિત્રતામ્ ।
ત્યાગો દુર્ગુણમૈત્ર્યાસ્તુ વરઃ સ્યાત્ તસ્ય વર્ધનાત્ ॥ ૮૧૧॥
સ્વાર્થાય કુર્વતઃ સ્નેહં કાર્યન્તે તદ્વિમુઞ્ચતઃ ।
અસમથસ્ય સૌહાર્દં સર્વદા નિષ્પ્રયોજનમ્ ॥ ૮૧૨॥
ધનૈકલક્ષ્યા ગણિકાઃ તસ્કરાઃ પરવઞ્ચકાઃ ।
લાભૌકલક્ષ્યાઃ સ્નિગ્ધાશ્ચ ત્રયસ્તુલ્યગુણાન્વિતાઃ ॥ ૮૧૩॥
પતિં  ભૂમૌ પાતયિત્વા ધાવતા વાજિના સમમ્ ।
સુહૃત્ સાહયં ન કુર્યાચ્ચેત્ ઐકાન્ત્યં વરમિષ્યતે ॥ ૮૧૪॥
અપ્રયોજકરા નીચજનમૈત્રી વિગર્હિતા   ।
તાદૃશસ્નેહકરણાત્ સ્નેહભાવો વરઃ કિલ ॥ ૮૧૫॥
મૂઢૈઃ સાકં દૃઢસ્નેહકરણાત્, જ્ઞાનિભિઃ સહ ।
વિરોધઃ કોટિસઙ્ખ્યાકલાભં નૂનં પ્રયચ્છતિ ॥ ૮૧૬॥
વહિર્હાસ્યપરૈઃ સાકં મૈત્ર્યાં યજ્જાયતે સુખમ્ ।
રિપુમૂલસુખં તસ્માત્ દશકોટિગુણાધિકમ્ ॥ ૮૧૭॥
સુસાધ્યકાર્યે દુસ્સાધ્યમિવ યઃ સુહૃદાચરેત્ ।
તેન સાકં સ્થિતાં મૈત્રીમનુત્તવૈવ પરિત્યજ ॥ ૮૧૮॥
ઉક્ત્વૈકં વચસા કાર્યમન્યત્ કોયેન કુર્વતા ।
મૈત્રી કૃતા તુ સ્વપ્નેઽપિ વ્યસનં જનયિષ્યતિ ॥ ૮૧૯॥
ગેહે રહસિ સંસ્તુત્ય સભાયાં જનમણ્ડલે ।
મૈત્રી નિન્દયતા સાકં સર્વથા ન વિધીયતામ્ ॥ ૮૨૦॥

અધિકારઃ ૮૩. આન્તરસ્નેહશૂન્યતા
હાર્દસ્નેહવિહીનસ્ય બાહ્યસ્નેહં વિતન્વતઃ ।
મૈત્રી ભગ્ના ભવેત્ સ્વર્ણમયઃખણ્ડગતં યથા ॥ ૮૨૧॥

ચિત્તે સૌહાર્દહીનસ્ય મિત્રવન્નટતો બહિઃ ।
સૌહાર્દમઙ્ગનાચિત્તસમં  પરિણતં ભવેત્ ॥ ૮૨૨॥
અધીતેષ્વપિ શાસ્ત્રેષુ હાર્દમૈત્ર્યા પ્રવર્તનમ્ ।
નૈવ સાધ્યં ભવેત્તેષાં યે ભવન્તિ વિરોધિનઃ ॥ ૮૨૩॥
બહિર્હાસ્યમુખો ભૂત્વા ચિત્તે દ્રોહં ચિકીર્ષતઃ ।
વઞ્ચકસ્ય તુ સૌહર્દં દૂરે કુરુ ભયાન્વિતઃ ॥ ૮૨૪॥
કૃત્વાન્યભાવં  મનસિ સ્નેહમાચરતો બહિઃ ।
શ્રુત્વા વાર્તાં ચ કાર્યેષુ પ્રવૃત્તિર્ન વરા મતા ॥ ૮૨૫॥
વિરોધિનો મિત્રસમં હિતં વાક્યં બ્રુવન્તુ વા ।
અથાપિ તદ્વચોભઙ્ગ્યા  તત્ત્વં જ્ઞાયેત શીઘ્રતઃ ॥ ૮૨૬॥
પ્રાપ્યાપિ નમ્રતાં ચાપઃ સ્વભાવાદ્ દુઃખદો યથા ।
વિનયાઢ્યં શત્રુવાક્યં તથાનર્થકરં ભવેત્ ॥ ૮૨૭॥
શત્રોરઞ્જલિમશ્યેઽપિ છન્નઃ સ્યાત્ કઠિનાયુધઃ ।
તથા શત્રોરશ્રુપાતઃ ક્રૂરાયુધસમો ભવેત્ ॥ ૮૨૮॥
ભૂત્વા બહિઃ સ્નિગ્ધસમો દૂષયેદ્ હૃદયેન્ યઃ ।
તમેવ માર્ગમાશ્રિત્ય તસ્ય મૈત્રીં  વિનાશય ॥ ૮૨૯॥
શત્રુભિઃ સહ મૈત્ર્યાં ચ પ્રસક્તાયાં મુખે પરમ્ ।
પ્રસર્શ્ય મૈત્રીં  હાર્દાં તાં મૈત્રીં  છિન્ધિ નિરન્તરમ્ ॥ ૮૩૦॥

અધિકારઃ ૮૪. મૌઢ્યમ્
ક્ષેમદાયકકાર્યસ્યપરિત્યાગસ્તથૈવ ચ ।
અનર્થપ્રદકાર્યસ્ય સ્વીકારો મૌઢ્યલક્ષણમ્ ॥ ૮૩૧॥
નાનાવિધેષુ મૌઢ્યેષુ મૌઢ્યં તચ્છિખરાયતે ।
યચ્છાસ્ત્રનિન્દિતે હેયે દુરાચારે તુ ભોગ્યધીઃ ॥ ૮૩૨॥
લજ્જાવિહીનતા પ્રેમશૂન્યતા શ્રેષ્ઠવસ્તુનિ ।
નૈરાશ્યં નિર્વિવેકત્વમિમે   મૌઢ્યગુણા મતાઃ ॥ ૮૩૩॥
શાસ્ત્રણ્યધીત્ય તત્ત્વાર્થાન્ બુધ્વા ચોક્ત્વા પરાન્ પ્રતિ ।
યસ્તુ નાચરતે તેન સમો મૂઢો ન વિદ્યતે ॥ ૮૩૪॥

યત્યાપં નરકં દદ્યાત્ ભાવિ સપ્તસુ જન્મસુ ।
તત્પાપમખિલં મ્ઢઃ કરોત્યત્રૈવ જન્મનિ ॥ ૮૩૫॥
અજાનતા ક્રિયાતત્ત્વં મૂઢેનારબ્ધકર્મ તુ ।
વિઘ્નિતં નૈતિ પૂર્ણત્વં કર્તારમપિ નાશયેત્ ॥ ૮૩૬॥
મૂઢસ્ય યદિ લભ્યેત્ ધનં તેન પરે જનાઃ ।
પ્રાપ્નુયુઃ સકલં સૌખ્યં ન લાભો બન્ધુમિત્રયોઃ ॥ ૮૩૭॥
મૂઢો ધનં પ્રાપ્નુયાચ્ચેત્ પિત્તસ્ય પિબતઃ સુરામ્ ।
યા તૂન્માદકરાવસ્થા મૂઢઃ પ્રાપ્નોતિ તાં દશામ્ ॥ ૮૩૮॥
મૂઢૈઃ સાકં વિયોગેન દુઃખં કસ્યાપિ નોદ્ભવેત્ ।
તસ્માન્મૂઢેન મૈત્રી તુ ભવેદાનન્દાયિની ॥ ૮૩૯॥
અમેધ્યસ્પૃષ્ટપાદસ્ય પર્યઙ્કે ક્ષાલનં વિના ।
નિક્ષેપતુલ્યં, મૂઢસ્ય વિદ્વદ્ગોષ્ઠીપ્રવેશનમ્ ॥ ૮૪૦॥

અધિકારઃ ૮૫. અલ્પજ્ઞત્વમ્
વિદ્યમાનેષ્વભાવેષુ જ્ઞાનાભાવો વ્યથાકરઃ ।
અન્યાભાવાન્ વેત્તિ લોકો ણાભાવત્વેન્ સર્વદા ॥ ૮૪૧॥
અલ્પજ્ઞ્ઃ પ્રીતિસંયુક્તો ધનમર્પયનીતિ યત્ ।
ન તત્રાન્યત્ કારણં સ્યાદ્ ગૃહીતુઃ પુણ્યમન્તરા ॥ ૮૪૨॥
યાવાન્ ખેદઃ શત્રુવર્ગૈરુત્પદ્યેત તતોઽધિકમ્ ।
પ્રાપ્નુયુઃ ખેદમલ્પજ્ઞાઃ સ્વીયાજ્ઞાનબલાત્ સ્વયમ્ ॥ ૮૪૩॥
“જ્ઞાનવાનહમસ્મિ”ઇતિ યો વાજ્ઞાનકૃતો મદઃ ।
સ એવાલ્પજ્ઞશબ્દેન પ્રકૃતે સંપ્રકીર્ત્યતે ॥ ૮૪૪॥
અલ્પજ્ઞો યદિ તુ બ્રૂયાદનધીતમધીતવત્ ।
તદા ક્ષુણ્ણમધીતેઽપિ વિષયે સંશયો ભવેત્ ॥ ૮૪૫॥
સ્વદોષવરણે યત્નહીનઃ સ્વલ્પમતિર્નરઃ ।
મુખ્યં ગોપ્યં સ્થલં ત્યક્ત્વા યથાન્યાચ્છાદકો ભવેત્ ॥ ૮૪૬॥
પરોક્તગોપનીયાર્થાન્ પ્રમાદાદીરયન્ બહિઃ ।

અલ્પજ્ઞઃ સ્વસ્ય નાનર્થાન્ સ્વયમેવ સમાનયેત્ ॥ ૮૪૭॥
સત્કાર્યં યઃ પરૈરુક્તં ન કુર્યાદ્વેત્તિ ન સ્વયમ્ ।
તસ્યાલ્પબુદ્ધેઃ પ્રાણાઃ સ્યુઃ આન્તમામયરૂપિણઃ ॥ ૮૪૮॥
અલ્પજ્ઞસ્યોપદેષ્ટા તુ સ્વયમલ્પો ભવેન્નરઃ ।
અલ્પજ્ઞો મૂઢવિશ્વાસાદ્ ભાસતે જ્ઞાનવાનિવ ॥ ૮૪૯॥
અસ્તીતિ સદ્ભિરુક્તાર્થાન્ નાસ્તીત્યેવ વદેઞ્ચ યઃ ।
મર્ત્યરૂપાગતં ભૂતં તં મન્યન્તે નરા ભુવિ ॥ ૮૫૦॥

અધિકારઃ ૮૬. ભેદબુદ્ધિઃ
સમેષાં પ્રાણિવર્ગાણામિતરૈઃ પ્રાણિભિઃ સહ ।
દુર્ગુણં મેલનાભાવરૂપં મેદો વિવર્ઘયેત્ ॥ ૮૫૧॥
અનિચ્છન્ સઙ્ગમં  કશ્ચિત્ કરોત્વન્યસ્ય ચાપ્રિયમ્ ।
તસ્યાપ્યનિષ્ટકરણાન્નિવૃત્તિઃ શ્લાઘ્યતે નૃણામ્ ॥ ૮૫૨॥
હૃદયાદ્ભેદભાવાખ્યરોગં દુઃખપ્રદાયકમ્ ।
બહિર્નિષ્કાસયન્   કશ્ચિત્ શાશ્વતીં  કીર્તિમશ્નુતે   ॥ ૮૫૩॥
દુઃખાનામાદિમં દુઃખં ભેદજ્ઞાનાભિધં નરઃ ।
નાશયન્ સ્વયમાપ્નોતિ સુખાનામુત્તમં સુખમ્ ॥ ૮૫૪॥
મેદજ્ઞાનાખ્યદોષેણ યે ભવેયુર્ન દૂષિતાઃ ।
તાન્ જેતું ભુવિ શક્તાઃ સ્યુઃ કેવાઽસ્મિન ધરણીતલે ॥ ૮૫૫॥
ભેદબુદ્ધિં  સમાલમ્બ્ય વર્તનં વરમિત્યપિ ।
તિષ્ઠતો જીવિતે સમ્પત્ ક્ષીયતે નશ્યતિ સ્વયમ્ ॥ ૮૫૬॥
ભેદજ્ઞાનાખ્યદુર્બુદ્ધિસમેતા જયદાયકાન્ ।
નીતિશાસ્ત્રોક્તતત્ત્વાર્થાન્ જ્ઞાતું ન પ્રભવન્તિ તે ॥ ૮૫૭॥
ભેદબુદ્ધિં  યે ત્યજન્તિ તેષાં ભાગ્યં વિવર્ઘતે ।
વશા યે ભેદભાવસ્ય તે ત્વનર્થાનવાપ્નુયુઃ ॥ ૮૫૮॥
શ્રેયઃસંપ્રાપ્તિવેલાયાં ન સ્મેરેદ્ભેદભાવનામ્ ।
અશ્રેયઃપ્રાપ્તિવેલાયાં ભેદબુદ્ધિં  ધ્રુવં ત્યજેત્ ॥ ૮૫૯॥

ભેદજ્ઞાનેન ચૈકસ્ય બહ્વનર્થા ભવન્તિ હિ ।
સૌહાર્દાન્નિતિરૂપાખ્યભાગ્યં જાયેત કસ્યચિત્ ॥ ૮૬૦॥

અધિકારઃ ૮૭. શત્રુનિર્ણયઃ
આત્મનોઽપિ બલાઢ્યૈસ્તુ વૈરભાવો વિમુચ્યતામ્ ।
ન ત્યાજ્યં સર્વદા વૈરં સ્વસ્માદલ્પબલાન્વિતૈઃ ॥ ૮૬૧॥
સ્વાશ્રિતેષુ પ્રીતિહીનો સૈન્યાદિબલવર્જિતઃ   ।
સ્વયં ચ બલહીનશ્ચેત્ કથં શત્રૂન્ વિજેષ્યતિ ॥ ૮૬૨॥
ભેતવ્યે ભયહીનસ્ય જ્ઞાતવ્યં ચાપ્યજાનતઃ ।
અદાતુર્મિત્રહીનસ્ય   સુલભા શત્રુવશ્યતા ॥ ૮૬૩॥
સર્વત્ર સર્વદા સર્વૈઃ સ જેતું સુલભો ભવેત્ ।
યઃ ક્રોધવશમાપન્નસ્ત્વશક્તશ્ચિત્તનિગ્રહે ॥ ૮૬૪॥
અજ્ઞાત નીતિશાસ્ત્રાણામકર્તા શાસ્ત્રકર્મણામ્ ।
અભીરુરપવાદાનાં નિર્ગુણઃ સ્યાદ્રિપોર્વશે ॥ ૮૬૫॥
સ્વપરજ્ઞાનવિધ્વંસકારણક્રોધસંયુતઃ ।
વિજૃમ્ભત્કામનિચયુક્તઃ  ક્ષીયેત્ સત્વરમ્ ॥ ૮૬૬॥
સ્વારબ્ધસ્યૈવ કાર્યસ્ય વિરુદ્ધં કુરુતે ચ યઃ ।
વૈરં સમ્પાદ્યતાં તેન સાકમર્થં પ્રદાય વા ॥ ૮૬૭॥
અગુણી દોષભાઙ્ મૈત્રીં  ન કેનાપિ સ વિન્દતે ।
તદેવ મૈત્રીરાહિત્યં રિપણાં જયદં ભવેત્ ॥ ૮૬૮॥
અજ્ઞાતનીતિશાસ્ત્રાર્થૈઃ કાર્યસાધનભીરુભિઃ ।
રિપુર્ભિયુદ્ધકર્તા   તુ જિત્વા શ્રેષ્ઠસુખં વ્રજેત્ ॥ ૮૬૯॥
અજ્ઞાતનીતિશાસ્ત્રૈસ્તુ સાકં વૈરં ફલપ્રદમ્ ।
તથા કર્તુમશક્તો યસ્તસ્ય કીર્તિર્ન   સિધ્યતિ ॥ ૮૭૦॥

અધિકારઃ ૮૮. વિરોધતત્ત્વપરિજ્ઞાનમ્
વસ્તુતઃ પરિહાસાર્થમપ્યનર્થપ્રદાયકઃ ।

વિરોધસ્તુ ન કેનાપિ ન કદાચિચ્ચિકીર્ષ્યતામ્ ॥ ૮૭૧॥
ચાપાખ્યલાઙ્ગલકરૈઃ  વીરૈર્વૈરં ન દુઃખદમ્ ।
વાગાખ્યલાઙ્ગલકરૈર્બુધૈર્વૈરં  ન સામ્પ્રતમ્ ॥ ૮૭૨॥
નાનાજનવિરોધી યો બન્ધુમિત્રવિવર્જિતઃ   ।
ઉન્મત્તપુરુષાચ્ચાપિ જ્ઞાનહીનઃ સ ગણ્યતે ॥ ૮૭૩॥
વૈરિણોઽપિ સુહૃદ્ભૂતાન્ કુર્વન્ શ્લાઘ્યગુણાન્વિતઃ ।
યો ભવેત્ તત્પ્રભાવસ્ય વશ્યં સ્યાત્ સકલં જગત્ ॥ ૮૭૪॥
એકસ્ય નિસ્સહાયસ્ય યદ્યુભૌ તુ વિરોધિનૌ ।
સન્ભવેતાં તયોરેકં મિત્રં કુર્વીત્ તત્ક્ષણાત્ ॥ ૮૭૫॥
ત્વયા રિપુર્ભવેદ્ જ્ઞાતસ્ત્વજ્ઞાતો વા પુરા ભૃશમ્ ।
ક્લેશે પ્રાપ્તે તુ માધ્યસ્થ્યભાવમાલમ્બ્ય પશ્ય તમ્ ॥ ૮૭૬॥
નૂત્નમિત્રસ્ય સવિધે સ્વદુઃખં ન નિવેદયેત્ ।
શત્રૂણાં સન્નિધૌ સ્વીયદૌર્બલ્યં ન પ્રકાશયેત્ ॥ ૮૭૭॥
સ્વસત્ત્વવર્ધકઃ કાર્યતત્ત્વજ્ઞો નિજરક્ષકઃ ।
યદિ કશ્ચિદ્ભવેત્તસ્ય શત્રવો લયમાપ્નુયુઃ ॥ ૮૭૮॥
બાલકણ્ટકવૃક્ષસ્ય છેદનં સુલભં ભવેત્ ।
સ એવ વૃદ્ધશ્છિન્નશ્ચેત્ છેત્તુશ્છિન્નો ભવેત્કરઃ ॥ ૮૭૯॥
ગર્વો રિપુણામાદૌ ન હન્યતે કેનચિદ્યદિ ।
શ્વાસગ્રહણકાલં ચ ન શક્યં તેન જીવિતુમ્ ॥ ૮૮૦॥

અધિકારઃ ૮૯. આન્તરવૈરમ્
રોગપ્રદે યદિ જલચ્છાયે ત્યાજ્યે યથા જનૈઃ ।
જ્ઞાતયો દુઃખદાસ્તદ્વત્ ત્યજ્યા હ્યાન્તરવૈરિણઃ ॥ ૮૮૧॥
અસિતુલ્યાન્ વ્યક્તશત્રૂન્ દૃષ્ટ્વા ભીતિઃ કુતો વૃથા ।
બન્ધુવેષાન્ ગૂઢશત્રૂન્ દૃષ્ટ્વા મેતવ્ય મેવ હિ ॥ ૮૮૨॥
ગૂઢશત્રુભયાદાત્મરક્ષણં યુજ્યતે સદા ।
અન્યથા નાશમાપ્નોતિ સૂચીચ્છિન્નઘટો યથા ॥ ૮૮૩॥

અસંસ્કૃતમનસ્કેન ગૂઢવૈરં ભવેદ્યદિ ।
બન્ધુનાશકરાન્ દોષાન્ તદા પ્રાપ્નોત્યયં જનઃ ॥ ૮૮૪॥
બાન્ધવ્યમૂલકં ગૂઢવૈરં ભવેદ્યદિઃ ।
મરણાન્તાનિ દુઃખાનિ લભતે તત એવ સઃ ॥ ૮૮૫॥
સ્વાશ્રિતેષ્વાન્તરં વૈરં યઃ કશ્ચિત્કુરુતે યદિ ।
ન તસ્ય મરણાભાવો ભવિષ્યતિ કદાચન ॥ ૮૮૬॥
બહિર્યથા તામ્રખણ્ડૌ યુક્તૌ સ્યાતાં ન ચાન્તરા ।
તથાઽન્તઃશત્રવોઽન્યોન્યં બહિર્યુક્તૌ ન વૈ હૃદા ॥ ૮૮૭॥
અન્તર્વિરોધિનાં   વંશો બલહીનઃ ક્રમાદ્ ભવેત્ ।
અયઃપિણ્ડઃ કૃપાણેન ઘૃષ્ટો નાશં વ્રજેદ્યથા ॥ ૮૮૮॥
સ્વલ્પમપ્યાન્તરં વૈરં લોકે ભગ્નતિલોપમમ્ ।
કુલનાશકરાનિષ્ટં મહાન્તં જનયેત્ કિલ ॥ ૮૮૯॥
લોકે ભિન્નમનસ્તત્ત્વૈર્માનવૈસ્સહ જીવનમ્ ।
એકત્રૈવ ગૃહે સર્પૈઃ સહવાસસમં ભવેત્ ॥ ૮૯૦॥

અધિકારઃ ૯૦. મહાત્મનિન્દાનિરાકરણમ્
આત્મરક્ષાસાધનેષુ શ્રેષ્ઠં તત્ તુ પ્રકીર્ત્યતે ।
યત્કાર્યસાધનપટોઃ સામર્થ્યસ્ય પરિગ્રહઃ ॥ ૮૯૧॥
મહાત્મનાં તુ વિષયે ક્રિયમાણા તિરસ્કૃતિઃ ।
કસ્યચિત્સકલં દુઃખં પ્રદદાતિ ન સંશયઃ ॥ ૮૯૨॥
શત્રુનિર્મૂલનકૃતિમિચ્છામાત્રેણ  કુર્વતા ।
રાજ્ઞા સહ કુરુ દ્વેષં યદિ ત્વં નાશમિચ્છસિ ॥ ૮૯૩॥
સમં બલવતા વૈરં ક્રિયતે યદ્ધિ દુર્બલૈઃ ।
હન્તુર્યમસ્ય હસ્તાભ્યામાહ્વાનસદૃશં હિ તત્ ॥ ૮૯૪॥
ક્રૂરસત્ત્વસમાયુક્તભૃપક્રોધવશં ગતઃ ।
આત્મનો રક્ષણં તસ્માત્ કુત્ર ગત્વા કરિષ્યતિ ॥ ૮૯૫॥
દગ્ધોઽપિ વહ્નિના કશ્ચિત્ કદાચિજ્જીવિતું ક્ષમઃ ।
મહાતામપકારી તુ જીવિતું ન ભવેત્ ક્ષમઃ ॥ ૮૯૬॥

મહાત્મા સુતપઃશીલઃ કુપ્વેદ્યદિ મહીપતિમ્ ।
તસ્ય ભૄપસ્ય વિત્તેન સામ્રાજ્યેનાપિ કિં  ફલમ્ ॥ ૮૯૭॥
મહદ્ભિઃ શૈલસદૃશૈઃ શપ્તા યે ભુવિ પાર્થિવાઃ   ।
સ્થિરપ્રતિષ્ઠાઃ સન્તોઽપિ ક્ષીયન્તે તે સબાન્ધવાઃ ॥ ૮૯૮॥
નાનાવ્રતપરાઃ સન્તઃ કુપ્યન્તિ કિલ યં પ્રતિ ।
દેવેન્દ્રો વા ભવત્વેષઃ સ્થાનાદ્ભ્રષ્ટઃ પતત્યધઃ ॥ ૮૯૯॥
નાનાતપોબલવતાં પ્રાપ્તા યે કોપપાત્રતામ્ ।
ભૂપાસ્તે બલવન્તોઽપિ લભેરન્ વિલયં ક્ષણાત્ ॥ ૯૦૦॥

અધિકારઃ ૯૧. ભાર્યાનુવર્તનમ્
ભાર્યાવચનકારી ન લભતે ફલમુત્તમમ્ ।
ભાર્યાનુસરણં લક્ષ્યસાધને બાધકં ભવેત્ ॥ ૯૦૧॥
લક્ષ્યમુત્સૃજ્ય કામાર્થં ભાર્યાવચનકારિભિઃ ।
લબ્ધં વિત્તં ભવેત્તેષાં નૂનં લજ્જાપ્રદાયકમ્ ॥ ૯૦૨॥
આત્મગૌરવમુત્સૃજ્ય યઃ પત્ન્યાં ભીતિમાન્ ભવેત્ ।
અતથાભૂતમહતામગ્રે લજ્જાં સ વિન્દતે ॥ ૯૦૩॥
ભાર્યાભીરુર્ન લભતે લોકાન્તરસુખં સ્થિરમ્ ।
કાર્યનિર્વાહસામર્થ્યં ન તસ્ય શ્લાઘ્યતે બુધૈઃ ॥ ૯૦૪॥
ભાર્યાભીરુર્મહાત્મભ્યો બહુભ્યશ્ચ  નિજેચ્છયા ।
સ તુ સ્વીયધનં ચાપિ દાતું ભીતિમવાપ્નુયાત્ ॥ ૯૦૫॥
દેવભોગમવાપ્યાપિ નાયં પ્રાપ્નોતિ ગૌરવમ્ ।
રમ્યહસ્તયુતાં ભાર્યાં દૃષ્ટ્વા યઃ કાતરો ભવેત્ ॥ ૯૦૬॥
ભાર્યાયાં દાસ્યકૃત્યેન જીવતાં પૌરુષાદપિ ।
સ્ત્રીણાં લજ્જાસમેતાનાં સ્ત્રીત્વમેવ વિશિષ્યતે ॥ ૯૦૭॥
ભાર્યાવચનકર્તા તુ સ્વમિત્રેભ્યોઽપિ કાઙ્ક્ષિતમ્ ।
ન સ્યાત્પૂરયિન્તુ શક્તઃ કુર્યાદ્ધર્માન્ ન શાશ્વતાન્ ॥ ૯૦૮॥
ધર્મકાર્યં તન્નિધાનવિત્તાર્જનવિધિં  તથા ।

76 sanskritdocuments.org



તિરુક્કુરળ્ - સંસ્કૃતાનુવાદઃ

કામ્યકર્માણિ કર્તું ચ પત્નીદાસો ન શક્નુયાત્ ॥ ૯૦૯॥
ઋજુપૂતમનસ્કાનાં  શ્રેષ્ઠસ્થાનમુપેયુષામ્ ।
પત્નીદાસ્યકરાજ્ઞાનાં સર્વથા ન ભવિષ્યતિ ॥ ૯૧૦॥

અધિકારઃ ૯૨. પણ્યાઙ્ગના
હાર્દપ્રેમ વિના વિત્તહેતોઃ પ્રીતિં  કરોતિ યા ।
દાસ્યાસ્તસ્યા રમ્યવાક્યં દદ્યાદ્ વ્યસનમન્તતઃ ॥ ૯૧૧॥
ધનલાભાનુસરેણ બ્રૂવતીનાં પ્રિયં વચઃ ।
સ્નેહં નિર્ગુણદસીનાં વિમૃશ્ય વિસૃજેન્નરઃ ॥ ૯૧૨॥
પણ્યસ્ત્રીણામર્થહેતોઃ કૃત્રિમાલિઙ્ગનં   તુ યત્ ।
તમોવૃતસ્થલે નૂત્નપ્રેતાલિઙ્ગનવદ્ભવેત્  ॥ ૯૧૩॥
અર્થમાત્રૈકલક્ષ્યણાં દાસીનાં કપટં સુખમ્ ।
નાદ્રિયન્તે ધર્મમાર્ગવિમર્શનપરા બુધાઃ ॥ ૯૧૪॥
સ્વભાવજ્ઞાનસહિતાઃ શાસ્ત્રજ્ઞાનેન ચાન્વિતાઃ ।
સર્વસ્વામ્યાઙ્ગનાભોગં  કૃત્રિમં  ન હિ વૃણ્વતે ॥ ૯૧૫॥
પણ્યસ્ત્રીણાં છલં પ્રેમ યચ્છન્તીનાં જનાન્ પ્રતિ ।
ભુજૌ રૂપમદાન્ધાનાં ન સ્પૃશેયુર્ગુણૈષિણઃ ॥ ૯૧૬॥
કૃત્વાઽન્યં  હૃદિ કાયેન યચ્છન્તીનાં સ્વસઙ્ગમમ્  ।
વારસ્ત્રીણાં ભુજૌ ચિત્તદાર્ઢ્યહીનાઃ  સ્પૃશન્ત્યહો ॥ ૯૧૭॥
કુલટાભિર્વઞ્ચિકાભિઃ સહાલિઙ્ગનકર્મ  તુ ।
નૃણા વિવેકશૂન્યાનાં ભૂતં પ્રાણહરં ભવેત્ ॥ ૯૧૮॥
ચારિત્ર્યમાત્રશૂન્યાનાં દાસીનાં મધુરો ભુજઃ ।
મૂઢાધમજનપ્રાપ્યનિરયેન સમો ભવેત્ ॥ ૯૧૯॥
દ્વિમનસ્કા વારનારી દ્યૂતો મદ્યં મદપ્રદમ્ ।
ત્રિભિરેતૈર્યુતં મર્ત્ય વિમુઞ્ચેત્ પદ્મસમ્ભવા ॥ ૯૨૦॥

અધિકારઃ ૯૩. મદ્યપાનનિષેધઃ
મદ્યપાનપ્રિયાન્ દૃષ્ટા ન બિભ્યતિ વિરોધિનઃ ।
તથા તૈરાર્જિતા   કીર્તીઃ અચિરાત્ ક્ષીયતે ભુવિ ॥ ૯૨૧॥
મદ્યં ન પેયં વિદુષા કશ્ચિત્ પાતું વૃણોતિ ચેત્ ।
મહાદ્ભિર્માનનીયોઽસૌ ન કદાચિદ્ભવિષ્યતિ ॥ ૯૨૨॥
જનન્યાઃ પુરતો મદ્યપાનં ક્લેશપ્રદં યદિ ।
પાનં મહાત્મનામગ્રે કિયદુઃખકરં ભવેત્ ॥ ૯૨૩॥
અતિહેયસુરપાનરૂપદોષજુષાં  પુરઃ ।
લજ્જાખ્યરમણી સ્થાતુમશક્તા દૂરતો વ્રજેત્ ॥ ૯૨૪॥
ધનં દત્વા સુરાં પીત્વા ચોન્માદાવસ્થયા સ્થિતિઃ ।
ઇતિકર્તવ્યતામૂઢરૂપાજ્ઞાનનિરૂપિકા ॥ ૯૨૫॥
જ્ઞાનાભાવાન્ન ભેદોઽસ્તિ નિદ્રાણસ્ય મૃતસ્ય ચ ।
વિષપાયી સુરાપાયી દ્વામિવૌ ચ તથા સમૌ ॥ ૯૨૬॥
સુરાં રહસિ સંસેવ્ય નષ્ટપ્રજ્ઞાન્ મદાન્વિતાન્ ।
ગ્રામીણા હેતુભિસ્તત્ત્વમૂહ્ય નૂનં હસન્તિ હિ ॥ ૯૨૭॥
સુરાં પીત્વાપિ “નો પીતં મયે તિ કથનં ત્યજ ।
પાનમાત્રેણ ચિત્તસ્થસત્યં કિલ વિનિસ્સરેત્ ॥ ૯૨૮॥
સુરયા સ્મૃતિહીનસ્ય જ્ઞાનદાનં સહેતુકમ્ ।
દીપસાહ્યાન્નીરમગ્રવસ્ત્વન્વેષણવાદ્ વૃથા ॥ ૯૨૯॥
અપીતમદિરઃ કશ્ચિદ્ દૃષ્ટ્વા પાનમદાન્વિતમ્ ।
“ઇયં દશા મમાપિ સ્યાત્ પાનેન” તિ કિં  સ્મરેત્ ॥ ૯૩૦॥

અધિકારઃ ૯૪. દ્યૂતઃ
ન કુર્યાજ્જયશીલોઽપિ દ્યૂતં, નશ્યેજ્જિતં ધનમ્ ।
મક્ષ્યાશયા મીનભુક્તજલોદ્ગારસમં ભવેત્ ॥ ૯૩૧॥
પ્રાપ્યૌકાંશં શતાંશાનાં ત્યક્તા દ્યૂતોપસેવકઃ ।
ધર્મકામપ્રાપ્તિમાર્ગં ન લભેત કદાચન ॥ ૯૩૨॥

અક્ષેણ ભ્રમણાર્હેણ લાભાર્થં દ્યૂતકારિભિઃ ।
સઞ્ચિતાર્થસ્તથા લાભો રિપૂણાં સવિધં વ્રજેત્ ॥ ૯૩૩॥
સ્વાશ્રિતાનાં બહુક્લેશપ્રદાનાત્ કીર્તિનાશનાત્   ।
દારિદ્ર્યદાયકં દ્યૂતસદૃશં નાસ્તિ કિઞ્ચન ॥ ૯૩૪॥
સ તુ સર્વસમર્થોઽપિ ભવેન્નૂનમકિઞ્ચનઃ ।
અક્ષં દ્યૂતસ્થલં દ્યૂતકૃત્યં યઃ સેવતે સદા ॥ ૯૩૫॥
દારિદ્ર્યદેવતા દ્યૂતનામ્ની યં તુ સમાશ્રયેત્ ।
ઇહ સર્વસુખૈર્મુક્તઃ સ પરે નરકં વ્રજેત્ ॥ ૯૩૬॥
પિત્રાર્જિતધનં   તસ્ય સદ્ગુણોઽપિ વિનશ્યતિ ।
દ્યૂતક્રીડાઙ્ગણે  યેન સર્વઃ કાલોઽપિ યાપ્યતે ॥ ૯૩૭॥
અસત્યભાષણં વિત્તનાશઃ કારુણ્યવર્જનમ્ ।
સર્વનિમાનનર્થાંશ્ચ દ્યૂતકર્મ પ્રયચ્છતિ ॥ ૯૩૮॥
ધનવિદ્યાયશોવસ્ત્રભોજનાનાં ચ પઞ્ચકમ્ ।
તં વિહાય વિનિર્યાતિ સેવતે દ્યૂતકર્મ યઃ ॥ ૯૩૯॥
અસકૃન્નષ્ટત્તોઽપિ દ્યૂતં કુર્યાદ્યથેપસ્યા ।
રોગાર્તોઽપ્યસકૃત્તદ્વન્મર્ત્યો વાઞ્છતિ જીવિતુમ્ ॥ ૯૪૦॥

અધિકારઃ ૯૫. ઔષધમ્
વાતપિત્તશ્લેષ્મરૂપત્રયાણાં વિષમાં સ્થિતિમ્ ।
આયુર્વેદદવિદો વ્યાધિશબ્દેન બ્રુવતે બુધાઃ ॥ ૯૪૧॥
ભુક્તં જીર્ણમભૂદ્વેતિ વિમર્શનન્તરં પુનઃ ।
ભુઞ્જાનસ્ય શરીરસ્ય વૃથા ભવતિ ભેષજમ્ ॥ ૯૪૨॥
ભુક્તેઽન્ને જીર્ણતાં પ્રાપ્તે ભુઞ્જાનઃ પરિમાણતઃ ।
ચિરં ચાનેન દેહેન કાલં નયતિ માનવઃ ॥ ૯૪૩॥
ભુક્તસ્યજીર્ણતાં બુધ્વા બુભુક્ષાનન્તરં નરઃ ।
આહારનિયમોપેતો ભુઞ્જિયાચ્છાસ્ત્રવર્ત્મના ॥ ૯૪૪॥
યથાશાસ્ત્રં યથામાનં સ્વલ્પાન્નસ્ય નિષેવણાત્ ।
મર્ત્યં પ્રાણહરો વ્યાધિઃ યાવજ્જીવં ન બાધતે ॥ ૯૪૫॥

મિતાહારપરે સૌખ્યં શાશ્વતં વિદ્યતે યથા ।
નિત્યરોગો ભવેત્તસ્મિન્નમિતાહારસેવકે ॥ ૯૪૬॥
જીર્ણશક્તિમતિક્રમ્ય યથાવદવિમૃશ્ય ચ ।
ભૂરિ ભુક્તવતો નાનારોગાઃ પ્રદુર્ભવન્ત્યહો ॥ ૯૪૭॥
રોગતત્વં પરામૃશ્ય જ્ઞાત્વા રોગસ્ય કારણમ્ ।
શમનોપાયમાલોચ્ય વૈદ્યઃ કુર્યાન્નિવારણમ્ ॥ ૯૪૮॥
રોગાર્તાનાં વયોમાનાં કાલં રોગપ્રમાણતામ્ ।
આલોચ્ય વૈદ્યશાસ્ત્રજ્ઞઃ ચિકિત્સાં સમ્યગાચરેત્ ॥ ૯૪૯॥
રુગ્ણો ભિષગ્ભેષજં ચ સમયે ભેષજપ્રદઃ ।
એતચ્ચતુષ્કસંયોગશ્ચિકિત્સોતિ પ્રકીર્ત્યતે ॥ ૯૫૦॥

અધિકારઃ ૯૬. કુલીનત્વમ્
અસત્કુલપ્રસૂતેષુ મનુષ્યેષુ સ્વભાવતઃ ।
લજ્જામાધ્યસ્થ્યનામાનૌ સ્યાતાં ન સઙ્ગતૌ  ॥ ૯૫૧॥
લજ્જાચારિત્ર્યસત્યાખ્યગુણાનાં ત્રિતયં ભુવિ ।
તિષ્ઠેત્ સત્કુલજાતેષુ વિદ્યાવિરહિતેષ્વપિ ॥ ૯૫૨॥
પ્રસન્નવદનં દાનમનિન્દા રમ્યભાષણમ્ ।
ઇતીમે સુગુણાઃ શુદ્ધકુલીને સહજા મતાઃ ॥ ૯૫૩॥
અનેકકોટિસઙ્ખ્યાકધનલાભકૃતેઽપિ તે ।
ન કુર્યુઃ સત્કુલોત્પન્ના દોષં કુલવિદ્યાતકમ્ ॥ ૯૫૪॥
પ્રસિદ્ધસત્કુલોત્પન્નો દારિદ્ર્યેણ યુતોઽપ્યયમ્ ।
પરોપકારકરણાન્ન કદાચિન્નિવર્તતે ॥ ૯૫૫॥
“નિર્દુષ્ટકુલચારિત્ર્યસહિતાઃ સ્યામ સર્વદા” ।
ઇત્યં દૃઢપ્રતિજ્ઞાસ્તુ નિન્દિતં ન વિતન્વતે ॥ ૯૫૬॥
મહાકુલપ્રસૂતેષુ સ્થિતઃ સ્વલ્પોઽપિ દુર્ગુણાઃ ।
વ્યોમચન્દ્રકલઙ્કેન સમં દૃશ્યેત્ સુસ્ફુટમ્ ॥ ૯૫૭॥
કુલોચિતગુણાઢ્યોઽપિ યો વા પ્રીતિવિવર્જિતઃ   ।

તથાવિધે કુલીનત્વસન્દેહો જાયતે નૃણામ્ ॥ ૯૫૮॥
પૂરઢાઙ્કુરમૂલાદ્ધિ  ભૂતત્વં જ્ઞાયતે યથા ।
તથા વાક્યપ્રયોગેણ કુલં જ્ઞાયેત કસ્યચિત્ ॥ ૯૫૯॥
શ્રેયોઽભિલાષિણાં લજ્જાવત્વં નૂનમપેક્ષ્યતે ।
વિનીતેન સદા ભાવ્યં કુલગૌરવકાઙ્ક્ષિણા ॥ ૯૬૦॥

અધિકારઃ ૯૭. માનમ્
કેનચિદ્રચિતં કાર્યં ભવેદપિ મહત્તરમ્ ।
કુલગૌરવનાશાય યદિ તત્ સ્યાદ્વિસૃજ્યતામ્ ॥ ૯૬૧॥
પૌરુષં યશસા સાકં લબ્ધુમાશાસમન્વિતઃ ।
યશઃકૃતે કુલશ્રૈષ્ઠ્યઘાતકં કર્મ નાચરેત્ ॥ ૯૬૨॥
સમ્પત્સમૃદ્ધિવેલાયાં વિનયઃ સર્વદા વરઃ ।
સમ્પનાશે પૌરુષં તુ વરં સ્યાદ્વિનયાદપિ ॥ ૯૬૩॥
સમ્ભૂતા અપિ સદ્વેશં લોકે શ્રેષ્ઠપદચ્યુતાઃ ।
ઉત્તમાઙ્ગપરિભ્રષ્ટકેશતુલ્યા  ભવન્તિ તે ॥ ૯૬૪॥
મહીધરસમાઃ સન્તઃ સ્વલ્પં ગુઞ્જાફલોપમમ્ ।
પતનોન્મુખકાર્યં ચ કુર્વન્તસ્તે પતન્ત્ય્ધઃ ॥ ૯૬૫॥
તિરસ્કર્તુઃ પુરોભાગે સ્થિતિઃ પૌરુષમન્તરા ।
નેહ કીર્તિં  પરે સ્વર્ગં ન યચ્છેત્ કિં  પ્રયોજનમ્ ॥ ૯૬૬॥
તિરસ્કર્તારમાશ્રિત્ય સલાભં જીવનાદપિ ।
“તદકૃત્વા  મૃતિં  પ્રાપદ્”ઇતિ કીર્તિર્વિશિષ્યતે     ॥ ૯૬૭॥
કુલીનત્વં પૌરુષં ચ યદા નાશોન્મુખં ભવેત્ ।
જીવનં દેહરક્ષાર્થં તદા કિં  સ્વર્ગદાયકમ્ ॥ ૯૬૮॥
રોમૌકમાત્રપતનાત્ ચમરો મરણં વ્રજેત્ ।
માનનાશો પ્રસક્તે તુ ન જીવન્તિ કુલોદ્ભવાઃ ॥ ૯૬૯॥
માનહાન્યા વિનષ્ટાનાં માનિનાં મહિતં યશઃ ।
યશસ્ય બહુધા લોકો માનયેત્ પૃથિવીતલે ॥ ૯૭૦॥

અધિકારઃ ૯૮. મહત્ત્વમ્
લોકે કસ્યચિદુત્સાહો મહત્ત્વમિતિ કથ્યતે ।
વિનોત્સાહં જીવનેચ્છા મહત્વાભાવ ઉચ્યતે ॥ ૯૭૧॥
તુલ્યાઃ સ્યુર્જન્મના સર્વે કિન્તુ કર્મવિભેદતઃ ।
મહત્ત્વતદાભાવૌ તુ ભિન્નૌ જીવેષુ તિષ્ઠતઃ ॥ ૯૭૨॥
શ્રેષ્ઠકર્મ વિન શ્રેષ્ઠકૃત્યાત્ સામાન્યોઽપિ મહાન્ ભવેત્ ।
વિના સ્થાનાં શ્રેષ્ઠકૃત્યાત્ સામાન્યોઽપિ મહાન્ ભવેત્ ॥ ૯૭૩॥
યસ્ત્વાત્માનં સદ્ગુણાદ્યૈઃ રક્ષન્ જીવતિ માનવઃ ।
મહિમાનં સ વિન્દેત દૃઢચિત્તા સતી યથા ॥ ૮૭૪॥
મહત્ત્વગુણસમ્પન્નાઃ કર્તવ્યં કાર્યમુત્તમમ્ ।
વિહિતેન પથા કર્તું ભવેયુઃ શક્તિશાલિનઃ ॥ ૯૭૫॥
“મહાત્મનઃ પુરસ્કૃત્ય યામસ્તદ્ગતવર્ત્મના” ।
ઇતિ ન સ્યાન્મતિર્નીચેષ્વાત્મશ્લાઘાપરેષુ ચ ॥ ૯૭૬॥
સજ્જનાર્હમહત્વાખ્યગુણો વિદ્યાદિવર્જિતમ્   ।
અસ્થાનપુરુષં પ્રાપ્ય તં કુર્યાદ્ ગર્વપૂરિતમ્ ॥ ૯૭૭॥
મહત્વગુણશીલાસ્તુ ભવન્તિ વિનયાન્વિતાઃ ।
તદ્વિહીના નિજસ્તોત્રકરણૈકપરાયણાઃ ॥ ૯૭૮॥
ગાર્વભાવો મહત્ત્વસ્ય લક્ષણં સતિ કારણે ।
નિષ્કારણમહઙ્કારવત્તા નીચત્વલક્ષણમ્ ॥ ૯૭૯॥
મહાન્તઃ પરદોષાણાં દર્શને વિમુખાઃ કિલ ।
અધમાઃ પરદોષૈકદર્શને નિતરાં પ્રિયાઃ ॥ ૯૮૦॥

અધિકારઃ ૯૯. વિશિષ્ટગુણસમ્પત્તિઃ
યુક્તમેતદિતિ જ્ઞાત્વા વિશિષ્ટગુણશાલિનામ્ ।
સહજાસ્તદ્ગુણાસ્તેષાં ભવેયુરિતિ શાસ્ત્રિણઃ ॥ ૯૮૧॥
આન્તરં ગુણસૌન્દર્યં સ્યાત્સૌન્દર્યં મહાત્મનામ્ ।

82 sanskritdocuments.org



તિરુક્કુરળ્ - સંસ્કૃતાનુવાદઃ

બાહ્યં શરીરસૌન્દર્યં ન સૌન્દર્યપદેરિતમ્ ॥ ૯૮૨॥
ઉપકારપ્રીતિલજ્જાસત્યદાક્ષિણ્યમિત્યપિ ।
ગુણાઃ પઞ્ચ સ્તમ્ભરૂપાઃ શ્રેષ્ઠ્યભારસમાવહાઃ ॥ ૯૮૩॥
અહિંસાધર્મમાશ્રિત્ય   તપસ્તિષ્ઠતિ મુખ્યતઃ ।
પરાપકારવૈમુખ્યગુણઃ શ્રેષ્ઠ્યમુપાશ્રયેત્ ॥ ૯૮૪॥
કાર્યસિદ્ધિસમર્થાનાં સામર્થ્યં વિનયો મતઃ ।
શત્રૂન્ સ્વવશમાનેતું વિનયઃ કારણં ભવેત્ ॥ ૯૮૫॥
અસામાનેષુ નીચેષુ વર્તનં વિનયેન યત્ ।
તન્મહત્ત્વં પરિજ્ઞાતું નિકષોપાલતાં વ્રજેત્ ॥ ૯૮૬॥
અપકર્તુર્નરસ્યાપિ સાહ્યં ન ક્રિયતે યદિ ।
મહત્વગુણવત્તપિ તદા વ્યર્થા ભવેત્ સતામ્ ॥ ૯૮૭॥
મગત્વરૂપસત્ત્વેન સહિતાનાં મહાત્મનામ્ ।
લબ્ધં દારિદ્ર્યમપ્યેષાં નાપકર્ષાય જાયતે ॥ ૯૮૮॥
મહત્વગુણરૂપાબ્ધિતીરતુલ્યો મહાન્ ભુવિ ।
પ્રાપ્તે પ્રલયકાલેઽપિ શૌથિલ્યં ન હિ વિન્દતે ॥ ૯૮૯॥
મહાત્મનાં મહત્વાખ્યગુણો યદિ લયં વ્રજેત્ ।
સુવિશાલા મેદિનીયં ભારં બોઢં ન શક્નુયાત્ ॥ ૯૯૦॥

અધિકારઃ ૧૦૦. અનુસૃત્ય પ્રવર્તનમ્
સૌલભ્યેન સમૈઃ સાકમનુસૃત્ય પ્રવર્તનાત્ ।
વિશિષ્ટગુણસંપ્રાપ્તિઃ સુલભેતિ સતાં મતમ્ ॥ ૯૯૧॥
પ્રેમ્ણા પ્રવર્તનં શુદ્ધવિખ્યાતકુલજન્મ ચ ।
દ્વયમેતન્મહત્વાખ્યગુણં યચ્છતિ કસ્યચિત્ ॥ ૯૯૨॥
જનૈઃ સાકં દેશસામ્યાન્ન ભેદનુવર્તનમ્ ।
ગુણેન સામ્યમેભિસ્તુ ભવેચ્છન્દાનુવર્તનમ્ ॥ ૯૯૩॥
નીતિધર્મસમેતાનાં પરોપકૃતિશાલિનામ્  ।
મહાત્મનાં ગુણં લોકાઃ પ્રશંસન્તિ મદાન્વિતાઃ ॥ ૯૯૪॥

પરિહાસેઽપ્યન્યનિન્દાકરણં દુઃખમાવહેત્ ।
પરાનુસરણાદજ્ઞા ભવન્તિ સુગુણાન્વિતાઃ ॥ ૯૯૫॥
વિશિષ્ટગુણિનાં સત્ત્વાલ્લોકોદ્યાપિ પ્રવર્તતે ।
તદભાવે પ્રપઞ્ચોઽયં ભુવિ મગ્નો ભવેત્ કિલ ॥ ૯૯૬॥
સજ્જનાર્હગુણૈર્હીનાઃ તીક્ષ્ણાસિસમશેમુષીમ્ ।
લબ્ધ્વાપિ પાદપસમા મન્યન્તે માનવૈઃ સમૈઃ ॥ ૯૯૭॥
વિના મૈત્રીં  વિરોધં ચ કુર્વતાં વિષયેઽપિ યઃ ।
ગુણવાન્ન પ્રવર્તેત્ દોષયુક્તઃ સ ગણ્યતે ॥ ૯૯૮॥
સ્નેહતત્ત્વં સમાલમ્બ્ય પ્રવર્તનમજાનતામ્ ।
દિવસોઽપિ પ્રભાયુક્તો દૃશ્યેત્ તમસાવૃતઃ ॥ ૯૯૯॥
નિર્ગુણેનાર્જિતં   વિત્તં નોપયોગકરં ભવેત્ ।
યથા સ્યાત્ પાત્રદોષેણ પયો માધુર્યવર્જિતઃ   ॥ ૧૦૦૦॥

અધિકારઃ ૧૦૧. નિરર્થકં વિત્તમ્
અભુક્ત્વા સ્વાર્જિતં   વિત્તં ગૃહપૂર્ણં સુપુષ્કલમ્ ।
મૃતિં  પ્રાપ્તવતસ્તસ્ય કિં  વિત્તેન પ્રયોજનમ્ ॥ ૧૦૦૧॥
“વિત્તેન સાધ્યતે સર્વમ્”ઇતિ બુદ્ધયા હ્યુપાર્જિતમ્   ।
યો ન દદ્યાદ્ જ્ઞાનશૂન્યઃ સ નીચં જન્મ વિન્દતે ॥ ૧૦૦૨॥
ધનાર્જનૈકલક્ષ્યા યે કૃત્વા  દાનાદિસત્ક્રિયામ્ ।
નાર્જયન્તિ પરાં કીર્તિં  ભારાયન્તે ભુવસ્તુ તે ॥ ૧૦૦૩॥
સર્વૈરસ્પૃહણીયસ્ય દાનકૃત્યમજાનતઃ ।
કિં  વાવશિષ્યતે તસ્ય મરણાનન્તરં ભુવિ ॥ ૧૦૦૪॥
દાનં પરેભ્યઃ સ્વેનાપિ ભોગશ્ચેત્યુભયં નૃણામ્ ।
યદિ ન સ્યાત્ કોટિસઙ્ખ્યધનપુઞ્જેન કિં  ફલમ્ ॥ ૧૦૦૫॥
સત્પાત્રદાનરૂપેણ ગુણેન રહિતો નરઃ ।
સ્વયં ભોક્તુમનિચ્છંશ્ચ  રોગઃ સ્યાત્ સ્વીયસમ્પદામ્ ॥ ૧૦૦૬॥
અદત્વૈવ દરિદ્રેભ્યો રક્ષિતં કેનચિદ્ધનમ્ ।
અનૂઢસુન્દરીપ્રાપ્તવાર્ધકેન સમં ભવેત્ ॥ ૧૦૦૭॥

(Text missing) ।
ગ્રામમધ્યે ફલૈઃ પૂર્ણો યથૈવ વિષપાદપઃ ॥ ૧૦૦૮॥
અભુક્ત્વૈવ સ્વયં ધર્મકૃત્વા  પ્રીતિમન્તરા ।
રક્ષિતં કેનચિદ્વિત્તં લબ્ધ્વાન્યઃ સુખમાપ્નુયાત્ ॥ ૧૦૦૯॥
વૃષ્ટમેઘઃ પુનર્નીરલાભાદ્ વૃદ્ધિં  યથાશ્નુતે ।
સમૃદ્ધનાં ચ દારિદ્ર્ય તથા તાત્કાલિકં ભવેત્ ॥ ૧૦૧૦॥

અધિકારઃ ૧૦૨. લજ્જશીલતા
અકૃત્યકરણોત્પન્નલજ્જા લજ્જેતિ કથ્યતે ।
નારીણાં સહજા લજ્જા તતો ભિન્નૈવ દૃશ્યતે ॥ ૧૦૧૧॥
અન્નં વસ્ત્રં તથાન્યાનિ સમાનિ સ્યુર્નૃણાં ભુવિ ।
સતાં લજ્જાવિશિષ્ટત્વં વિશેષગુણ ઉચ્યતે ॥ ૧૦૧૨॥
યથા શરીરમાલમ્બ્ય વર્તન્તે જીવરાશયઃ ।
લજ્જામાશ્રિત્ય વર્તેત્ મહત્વાખ્યગુણસ્તથા ॥ ૧૦૧૩॥
લજ્જૈવાભરણં લોકે ગુણજ્ઞાનાં મહાત્મનામ્ ।
ગભીરગમનં તેષાં લજ્જાભાવે ન શોભતે ॥ ૧૦૧૪॥
અન્યૈઃ પ્રાપ્તાપવાદં ચ સ્વેન પ્રાપ્તમભૂદિતિ ।
મત્વા યો લજ્જતે લજ્જાસ્થાનં તં મન્યતે જનઃ ॥ ૧૦૧૫॥
નિજાત્મરક્ષણોપાયલજ્જામપ્રાપ્ય સજ્જનાઃ ।
વિપુલાં પૃથિવીં  ચાપિ લબ્ધું નેચ્છન્તિ સર્વદા ॥ ૧૦૧૬॥
લજ્જાયુતા નરાઃ પ્રાણાન્ લજ્જાર્થં વિસૃજન્ત્યપિ ।
પ્રાણરક્ષાકૃતે લજ્જાં ન મુઞ્ચન્તિ કદાપિ તે ॥ ૧૦૧૭॥
યદીયકૃત્યં દૃષ્ટાન્યે ભવેયુર્વ્રીડયાન્વિતાઃ ।
સ્વયં ન લજ્જિતો ભૂયાત્ તં ધર્મો વ્રીડયા ત્યજેત્ ॥ ૧૦૧૮॥
ચારિત્રહાનિઃ કસ્યાપિ નાશયેત્ કુલગૌરવમ્ ।
કસ્યચિત્ સકલં શ્રેયો લજ્જાભાવો વ્યપોહતિ ॥ ૧૦૧૯॥
લજ્જાહીનમનસ્કાનાં પ્રાણેન સહ જીવનમ્ ।

સૂત્રબદ્ધચલદ્દારુપ્રતિમાતૌલ્યમાવહેત્ ॥ ૧૦૨૦॥

અધિકારઃ ૧૦૩. કુલગૌરવક્ષણમ્
“કુલગૌરવનિર્માણકૃત્યાદ્ભ્રષ્ટો ન ચાસ્મ્યહમ્” ।
ઇત્યેવં કથનાદન્યન્મહત્ત્વં નાસ્તિ કસ્યચિત્ ॥ ૧૦૨૧॥
પૂર્ણજ્ઞાનપ્રયત્નાભ્યાં યુક્તેનાકુણ્ઠિતેન  ચ ।
કર્મણા કસ્યચિદ્વંશગૌરવં બહુ વર્ધતે ॥ ૧૦૨૨॥
વંશૌન્નત્યકરે કાર્યે સદા પ્રયતતાં નૃણામ્ ।
બદ્ધ્વા વસ્ત્રં દૃઢં કટતાં સાહ્યં કુર્યાદ્વિધિઃ સ્વયમ્ ॥ ૧૦૨૩॥
સ્વકુલૌન્નત્યસિદ્ધયર્થં ત્વરયા યતતાં નૃણામ્ ।
વિમર્શમન્તરા કાર્યં નિર્વિઘ્નં   સેત્સ્યતિ ક્ષણે ॥ ૧૦૨૪॥
વંશપ્રભાવં સંરક્ષ્ય જીવતા શાસ્ત્રવર્ત્મનિ ।
તેન બાન્ધવ્યમિચ્છંસ્તુ  લોકસ્તમનુવર્તતે ॥ ૧૦૨૫॥
સ્વોત્પન્નકુલનિર્વાહશક્તિં  સમ્પાદ્ય જીવનમ્ ।
તાત્ત્વિકં પૌરુષં તાદ્ધિ પુરુષાણાં પ્રશસ્યતે ॥ ૧૦૨૬॥
ધીરો વહેદ્યુદ્ધભારં યથા બહુષુ સત્સ્વાપિ ।
શક્તસ્તથા વહેદ્વંશભારમન્યેષુ સત્સ્વાપિ ॥ ૧૦૨૭॥
કુલગૌરવરક્ષાર્થં કાલો નાત્ર પ્રતીક્ષ્યતામ્ ।
આલસ્યાત્ કાલકાઙ્ક્ષાયાં હીયતે કુલગૌરવમ્ ॥ ૧૦૨૮॥
કુલસમ્ભાવિતાનાર્થવારણે યત્નશાલિનઃ ।
શરીરં કસ્યચિત્કિન્નુ દુઃખમાત્રૈકભાજનમ્ ॥ ૧૦૨૯॥
(Text missing) ।
યસ્મિન કુલે ભાવિદુઃખકુઠારાભિહતઃ પતેત્ ॥ ૧૦૩૦॥

અધિકારઃ ૧૦૪. કૃષિકર્મ
નાનાકર્મકરો લોકઃ કૃષિમાત્રેણ  જીવતિ ।
અતઃ ક્લેશકરં ચાપિ કૃષિકર્મ  પ્રશસ્યતે ॥ ૧૦૩૧॥

અન્યકર્મકરાણં ચ સમેષાં જીવધારણાત્ ।
જનાનાં કર્ષકાઃ સર્વે તિષ્ઠન્ત્યક્ષાણિવદ્ ભુવિ ॥ ૧૦૩૨॥
જીવતાં કૃષિકાર્યેણ  ભવેદુત્તમજીવનમ્ ।
પરાન્ સંસ્તુત્ય જીવન્તઃ પરે સર્વે પરાશ્રયાઃ ॥ ૧૦૩૩॥
ધાન્યસમ્પત્સમૃદ્ધાશ્ચ દયાવન્તઃ કૃષીવલાઃ ।
અન્યરાજ્ઞાં ભુવં સ્વીયરાજાધીનં વિતન્વતે ॥ ૧૦૩૪॥
કૃષિં   કરેણ સંવર્ધ્ય ભુઞ્જાનાસ્તે કૃષિવલાઃ  ।
ન યાચન્તે પરાન્, કિન્તુ યચ્છન્ત્યલ્પમથાર્થિનામ્   ॥ ૧૦૩૫॥
કૃષિવાલાનાં  હસ્તાસ્તુ કૃષિહીનો  ભવેદ્યદિ ।
વિરક્તાનાં યતીનાં ચ જીવનં દુર્લભં તદા ॥ ૧૦૩૬॥
કૃષ્ટં પાદાંશતઃ શુષ્કં કૃત્વા  બીજસ્ય પાતનાત્ ।
દોહદં મુષ્ટિમાત્રં ચ વિના ભૂઃ સ્યાત્ ફલપ્રદા ॥ ૧૦૩૭॥
કર્ષણાદ્ દોહદં શ્રેષ્ઠં દ્વયં કૃત્વા  તતસ્તૃણમ્ ।
નિષ્કાસ્ય રક્ષણાદ્ભૂમેઃ ન મુખ્યં જલસેચનમ્ ॥ ૧૦૩૮॥
કેદારમનિશં ગત્વા સ્વામી યદિ ન પશ્યતિ ।
ભૂમિરપ્રીતિપત્નીવ વિરક્તા તં પરિત્યજેત્ ॥ ૧૦૩૯॥
“દરિદ્રા વયમ્”ઇત્યુક્ત્વા કૃષિકર્મપરાઙ્મુખાન્  ।
તાન્ સમીક્ષ્યાથ ભૂદેવો હસેદજ્ઞાનસંયુતાન્ ॥ ૧૦૪૦॥

અધિકારઃ ૧૦૫. દારિદ્ર્યમ્
દારિદ્ર્યેણ સમં લોકે કિં  ભવેદ્ દુઃખદાયકમ્ ।
ઇતિ પ્રશ્નસ્ય દારિદ્ર્યેમેવેત્યુત્તરમુચ્યતામ્ ॥ ૧૦૪૧॥
લભેત્ સહવાસં યો દારિદ્ર્યાભિધપાપિના ।
ઐહિકામુષ્મિકસુખં ન વિન્દેત્ સ માનવઃ ॥ ૧૦૪૨॥
દાદિદ્ર્યસંજ્ઞિકી ત્વાશા યમાશ્રિત્ય વસેન્નરમ્ ।
કુલશ્રૈષ્ઠ્યં ચ કીર્તિશ્ચ   તં વિહાય વિનિઃસરેત્ ॥ ૧૦૪૩॥
મહાકુલપ્રસૂતાનામુત્તમાનાં વચસ્યાપિ ।
નીચવાક્યપ્રયોગાખ્યદોષો દારિદ્ર્યતો ભવેત્ ॥ ૧૦૪૪॥

દારિદ્ર્યદુઃખતપ્તાનાં નૃણાં તેનૈવ હેતુના ।
ભિન્નભિન્નાન્યનેકાનિ દુઃખાનિ પ્રવિશન્તિ તાન્ ॥ ૧૦૪૫॥
દારિદ્રાઃ શાસ્ત્રતત્ત્વર્થજ્ઞાનવન્તોઽપિ તદ્વચઃ ।
ન કોઽપિ શ્રુણુયાલ્લોકે વ્યર્થમેવ ભવેદ્વચઃ ॥ ૧૦૪૬॥
અધર્મહેતુદારિદ્ર્યસમાવિષ્ટં નરં ભુવિ ।
જનની તમુદાસીનં મત્વા દૂરીકરોત્યહો ॥ ૧૦૪૭॥
મરણાન્તકરક્રૂરદારિદ્ર્યાનુભવવ્યથા ।
શ્ચઃ પુનઃ કિં  ભવેદ્વેતિ દરિદ્રઃ ચિન્તયેત્ સદા ॥ ૧૦૪૮॥
કશ્ચિન્મન્ત્રબલાદગ્નૌ સુખં સ્વપ્તુમપિ ક્ષમઃ ।
પરં દરિદ્રાવસ્થાયાં સ્વપ્તું કો વા ભવેત્ ક્ષમઃ ॥ ૧૦૪૯॥
ભોગ્યાર્થવસ્તુરહિતદરિદ્રા રાગવર્જિતાઃ   ।
યવાગૂલવણાર્થં તૈર્ભિક્ષુત્વં   નાપ્યગૃહ્યત ॥ ૧૦૫૦॥

અધિકારઃ ૧૦૬. યાચના
દાતુર્દર્શનવેલાયાં તસ્મિન યુક્તં હિ યાચનમ્ ।
દાતુર્નેતિ વચસ્તસ્ય દોષાય સ્યાન્ન ચાર્થિનામ્   ॥ ૧૦૫૧॥
યાચકો વાઞ્છિતં વસ્તુ લભેત્ દાતરિ ।
યાચનાપિ તદા તસ્ય મોદદા ન તુ દુઃખદા ॥ ૧૦૫૨॥
વઞ્ચનાતીતચિત્તાનાં ધર્મજ્ઞાનાં સમક્ષતઃ ।
અર્થિનાં   યાચનં ચાપિ નૂનં શ્રેષ્ઠ્યાય ભૂયતે ॥ ૧૦૫૩॥
સ્વપ્નેઽપિ કપટં વાક્યં પ્રયોક્તુમવિજાનતઃ ।
દાતુરગ્રે યાચનાપિ દાનેન સાદૃશં ભવેત્ ॥ ૧૦૫૪॥
નેત્યનુક્ત્વા સ્થિતં વસ્તુ દાતુમિષ્ટસ્ય કસ્યચિત્ ।
અદ્યાપિ સત્વાદ્દાતૃણામગ્રે તિષ્ઠન્તિ યાચકાઃ ॥ ૧૦૫૫॥
વિહાય કપટં તત્ત્વવક્તુર્દાતુર્હિ  દર્શનાત્ ।
યાચકાનાં સુદારિદ્ર્યદુઃખં નશ્યેત્સ્વતોઽખિલમ્ ॥ ૧૦૫૬॥
પ્રીતિપૂર્વં ગૌરવેણ યાચકેભ્યઃ પ્રયચ્છતઃ ।

દાતૃન્ દૃષ્ટ્વા યાચકસ્તુ મનસ્યન્તઃ પ્રમોદતે ॥ ૧૦૫૭॥
યાચકાનામભાવે તુ નરાણાં ભુવિ જીવનમ્ ।
સૂત્રાકૃષ્ટચલદ્દારુબિમ્બવત્ કૃત્રિમં  ભવેત્ ॥ ૧૦૫૮॥
દાતૃણામન્તિકં ગત્વા દારિદ્રા યાચકા ભુવિ ।
ન યાચન્તે યદિ તદા મહિમા સ્યાત્ કથં પ્રભોઃ ॥ ૧૦૫૯॥
અર્થિભિર્વિજિતક્રોધૈર્ભાવ્યં     ક્ષેમાર્થિભિઃ   સદા ।
દારિદ્ર્યં સ્વગતં સ્વસ્ય ભવેદ્ જ્ઞાનપ્રદાયકમ્ ॥ ૧૦૬૦॥

અધિકારઃ ૧૦૭. યાચનાભીતિઃ
કાપટ્યમન્તરા હર્ષપૂર્વકં દામકિરણમ્ ।
અગ્રેઽપિ યાચનાભાવઃ શ્રેષ્ઠઃ કોટિગુણો મતઃ ॥ ૧૦૬૧॥
કેષાઞ્ચિદ્યાચનાવૃત્તિમીશઃ શિરસિ ચેલ્લિખેત્ ।
લોકકર્તા નિર્દયોઽસૌ સ્વયં ભવતુ યાચકઃ ॥ ૧૦૬૨॥
દારિદ્ર્યં યાચનાન્નશ્યેદિતિ નિર્ણયકારિણા ।
યત્નશૂન્યેન સદૃશો મૂર્ખો નાસ્તિ વ્યથાકરઃ ॥ ૧૦૬૩॥
દારિદ્ર્યપ્રાપ્તિકાલેઽપિ યાચ્ઞાકાર્યમકુર્વતામ્ ।
મહત્વં સકલાં પૃથ્વીં  સમભિવ્યાપ્ય રાજતે ॥ ૧૦૬૪॥
સ્વપ્રયત્નબલાવાપ્તયવાગૂજલવસ્તુનઃ ।
પાનાદપ્યધિકો મોદદાયકો નાસ્તિ કશ્ચન ॥ ૧૦૬૫॥
પશુરક્ષણધાર્માર્થં જલયાચનરૂપકમ્ ।
કર્માપિ યાચનાકર્તુઃ જિહ્વાયા દોષદં ભવેત્ ॥ ૧૦૬૬॥
યાચનીયં યદિ ભવેદ્દાતુઃ કપટિનઃ પુરઃ ।
ન કાર્યા યાચનેત્યુક્ત્વા યાચેઽહં યાચકાન્ પ્રતિ ॥ ૧૦૬૭॥
દારિદ્ર્યામ્બુધિસન્તારહેતુયાચનનાવિકા ।
કાપટ્યાખ્યશિલાભૂમ્યા ઘર્ષિતા   શિથિલા ભવેત્ ॥ ૧૦૬૮॥
યાચ્ઞાવ્યસનસંસ્મૃત્યા ચિત્તં નૂનં દ્રવીભવેત્ ।
કાપટ્યદોષસ્મરણે ન દ્રવેત્, કિન્તુ નશ્યતિ ॥ ૧૦૬૯॥

નેતિ શ્રવણમાત્રેણ પ્રાણો ગચ્છતિ ચાર્થિનામ્   ।
સ્થિતેઽપિ નેતિ બ્રુવતાં પ્રાણશ્છન્નો વસેત્ કિમુ ॥ ૧૦૭૦॥

અધિકારઃ ૧૦૮. નીચત્વમ્
આકારેણ સમૈઃ સાકં નીચાનામસ્તિ તુલ્યતા ।
ઇદં સામ્યન્ત્વન્યવસ્તુદ્વિકે દ્રષ્ટું ન શક્યતે ॥ ૧૦૭૧॥
વિવેકજ્ઞાનવદ્ભયોઽપિ નીચાઃ સ્યુર્ભાગ્યશાલિનઃ ।
યતસ્તૈઃ સદસચ્ચિન્તા કાપિ ન ક્રિયતે કિલ ॥ ૧૦૭૨॥
લોકે નીચસ્તથા શ્રીશ ઇતીમૈ ભવતઃ સમૌ ।
સ્વેચ્છયા વાઞ્છિતં કાર્યમુભાભ્યાં ક્રિયતે યતઃ ॥ ૧૦૭૩॥
ભુવિ નીચજનાઃ સ્વસ્માદપિ નીચાન્ સમીક્શ્ય તુ ।
“તસ્માદપિ વયં શ્રેષ્ઠં ” ઇતિ સ્યુર્મમતાપરાઃ ॥ ૧૦૭૪॥
રાજદણ્ડભયાન્નીચા ભવન્તિ ગુણશાલિનઃ ।
સચ્ચારિત્રસમેતાઃ સ્યુસ્તે લબ્ધું વાઞ્છિતં ક્કચિત્ ॥ ૧૦૭૫॥
શ્રુતાનેકરહસ્યાનાં સ્વયં ગત્વા બહુસ્થાલીમ્ ।
પ્રસારણાત્ પ્રચારાર્થપટહાઃ સન્તિ દુર્જનાઃ ॥ ૧૦૭૬॥
બદ્ધ્વા કણ્ઠે કરં બાધાકારકાન્ ઘાતકાન્ વિના ।
પરેષામધમો ભુક્તસિક્તહસ્તં ન દર્શયેત્ ॥ ૧૦૭૭॥
દુઃખશ્રવણમાત્રેણ સન્તઃ સ્યુરુપકારિણઃ ।
નીચાઃ સ્યુરિક્ષુવત્પિષ્ટા ભવન્તિ સહકારિણઃ ॥ ૧૦૭૮॥
અન્નવસ્ત્રાદિસમ્પન્નાન્ જનાનુદ્વીક્ષ્ય યાચકાઃ ।
અસૂયયા મૃષાદોષાન્ સદા શંસન્તિ તેષ્વપિ ॥ ૧૦૭૯॥
આત્માનમપિ નીચાસ્તુ વિક્રેતું વ્યસનાગમે ।
સજ્જા ભવેયુઃ, સત્કર્મ નાન્યત્ તૈઃ કર્તુમિષ્યતે ॥ ૧૦૮૦॥
ઇતિ રાજધર્માધ્યાયઃ સમ્પૂર્ણઃ ।

૩. કામકાણ્ડઃ । ગાન્ધર્વવિવાહાધ્યાયઃ ।

અધિકાર ૧૦૯. દર્શનંવિતર્કશ્ચ તિરુક્કુરળ્
રમ્યકેશવતી ચેયં મયૂરી કિમુ દેવતા ।
અથવા માનુષીત્યેવં પ્રાપ્નોતિ મે મનઃ ॥ ૧૦૮૧॥
મયા દૃષ્ટા રમણી યત્પુનર્માં ચ પશ્યતિ ।
સૈન્યેન સહ માં યોદ્ધું  કિ પ્રાપદિતિ તદ્વભૌ ॥ ૧૦૮૨॥
અન્તકો ન મયા પૂર્વ દૃષ્ટઃ, પશ્યામિ સંપ્રતિ ।
ક્રૂરાક્ષશ્ચાઙ્ગનારૂપો  જીવત્યેષ ન સંશયઃ ॥ ૧૦૮૩॥
નારીગુણસમેતાયાસ્તસ્યાસ્તે ક્રૂરચક્ષુષી ।
દ્રષ્ટણાં પ્રાણનાશાર્થમુદ્યુક્તે તિષ્ઠતઃ સદા ॥ ૧૦૮૪॥
કિં  વાન્તકઃ કિમુ મૃગી કિન્તુ સ્યાન્નેત્રમેવ વા ।
ત્રયાણામપિ સદૃશ્યં દૃષ્ટયામસ્યાસ્તુ દૃશ્યતે ॥ ૧૦૮૫॥
ભ્રરસ્યાસ્ત્વાર્જવં પ્રાપ્ય વક્રતાં યદિ મુઞ્ચતિ ।
તસ્યાસ્તદા દૃષ્ટિપાતં સા નૂનં મયિ વારયેત્ ॥ ૧૦૮૬॥
પ્રઙ્ગનાધનવક્ષાજચ્છાદક  પટ્ટવસ્ત્રકમ્ ।
પ્રત્તેભકાયસઞ્ચ્છન્નમુખવસ્ત્રસમં ભવેત્ ॥ ૧૦૮૭॥
સમરે શત્રુવિત્રાસહેતુભૃતં બલં મમ ।
રમણીરમ્યફાલેન નૃનમાસીત્ પરાજિતમ્ ॥ ૧૦૮૮॥
હરિણીદૃષ્ટિસદૃશદૃષ્ટયા પ્રકૃતિલજ્જયા  ।
સહિતાયા રમણ્યાસ્તુ મણ્ડનૈર્મણ્ડનં વૃથા ॥ ૧૦૮૯॥
કામો યથા સ્વદ્રષ્ટણાં વિષયોઽપિ મુદાવહઃ ।
ન તથા મદિરા, કિન્તુ મોદયેત્ પ્રાયિનં પરમ્ ॥ ૧૦૯૦॥

અધિકાર ૧૧૦. ભાવપરિજ્ઞાનમ્
અયાસ્તુ સ્વઞ્જને નેત્રે દૃષ્ટિદ્વ્યસમન્વિતે ।
મહ્યં રોગં દદાત્યેકા શ્મયત્યપરા તુ તમ્ ॥ ૧૦૯૧॥
તસ્યાઃ ક્ષણિકદૃષ્ટિર્યા સકૂતં પ્રેરિતા મયિ ।
ન સા કામાર્ઘભાગા સ્યાત્ તતોઽપિ મહતી કિલ ॥ ૧૦૯૨॥
સા માં દદર્શ, દૃષ્ટા સા મયા મન્રાનનાઽભવત્ ।
તદેત્ પ્રેમવૃદ્ધયર્થ રચિતં જલસેચનમ્ ॥ ૧૦૯૩॥
મયિ પશ્યતિ સા ભૂમિં  પશ્યેન્નમ્રમુખી સ્થિતા ।
મય્યપશ્યતિ માં દૃષ્ટ્વા કુર્યાન્મન્દસ્મિતં તુ સા ॥ ૧૦૯૪॥
યદ્યપ્યોષા ન માં સાક્ષાત્ પશ્યત્યત્ર ન સંશયઃ ।
અથાપિ મીલિતાક્ષીવ ભૃત્વા મન્દં હસેદિયમ્ ॥ ૧૦૯૫॥
અપ્રીતવાક્યસદૃશં બ્રૂયાત્સા કઠિનં બહિઃ ।
પરન્તુ હૃદયે ક્રોધો નાસ્તીતિ જ્ઞાયતે ક્ષણાત્ ॥ ૧૦૯૬॥
વચઃ ક્રૂરં નિષ્કપટમરિવદ્દર્શનં ચ યત્ ।
તદન્તઃપ્રીતિયુક્તાનાં લક્ષણં પ્રોચ્યતે બુધૈઃ ॥ ૧૦૯૭॥
મયિ પશ્યતિ તદ્ દૃષ્ટ્વા પ્રીતા મન્દં હસેદિયમ્ ।
તસ્યાશ્ચલન્ત્યાસ્તત્કૃત્ય રમણીયં પ્રાકાશતે ॥ ૧૦૯૮॥
ઉદાસીનૈઃ સમં બાહ્યે યદન્યોન્યનિરીક્ષણમ્ ।
અન્તઃ સ્થિતાં પ્રીતિમેવ તદ્ વ્યનક્તિ તયોસ્તદા ॥ ૧૦૯૯॥
લોકે કામુકયોનેન્ત્રે યદિ પ્રેમ્ણા પરસ્પરમ્ ।
પશ્યેતાં, તહિં  વચસા ભાષણે કિં  પ્રયોજનમ્ ॥ ૧૧૦૦॥

અધિકાર ૧૧૧. સમ્મોગસુખમ્
નાસાનેત્રશ્રોત્રજિહ્વાઘ્રાણત્વક્પઞ્ચકેન્દ્રિયૈઃ ।
જાયમાનં ભોગમેકા દદાતિ વલયાજ્જ્વલા ॥ ૧૧૦૧॥

સ્વરોગશામકં વસ્તુ સ્વેતરં દૃશ્યતે ભુવિ ।
સ્વેનોત્પાદિતરોગસ્ય કિન્ત્વયં ભેષજં સ્વયમ્ ॥ ૧૧૦૨॥
પ્રિયારમ્યસ્કન્ધલભ્યનિદ્રાસુખસમં સુખમ્ ।
પઙ્કજાક્ષમહાવિષ્ણોવૈઙ્કુણ્ઠેઽપિ  ન લભ્યતે ॥ ૧૧૦૩॥
કામાગ્નિ નૂતનમિમમેષા પ્રાપ્તવતી કુતઃ ? ।
યોઽગ્નિઃ સન્નિહિતઃ શીતો દૂરસ્થઃ પ્રદહત્યયમ્ ॥ ૧૧૦૪॥
વાઞ્છિતાનેકવમ્તૂનામવાપ્ત્યા યત્સુખં ભવેત્ ।
પ્રસૂનકુન્તલભરનારીસ્કન્ધો દદાતિ તત્ ॥ ૧૧૦૫॥
નષ્ટઃ પ્રાણઃ પુનર્યસ્ય સ્પર્શમાત્રેણ જીવતિ ।
તેનામૃતેન રચિતૌ તસ્યાઃ સ્કન્ધાવિતિ ધ્રુવમ્ ॥ ૧૧૦૬॥
સ્વગેહે સ્વાર્જિતં   ચાન્યૈઃ વિભજ્યાશનકર્મવત્ ।
રમ્યવર્ણાઙ્ગનાકાયપરિષ્વઙ્ગઃ   સુખાવહઃ ॥ ૧૧૦૭॥
વાયુગમ્યસ્થલેનાપિ મધ્યે વ્યવધિમન્તરા ।
પ્રીતિકામુકતોરઙ્ગપરિષ્વઙ્ગઃ   સુખં વહેત્ ॥ ૧૧૦૮॥
વિપ્રયોગઃ સમાધાનં સમ્મોગ ઇતિ તત્ ત્રયમ્ ।
પ્રોચ્યતે પરમં ભાગ્યં પ્રેમલક્ષ્યૈકજીવિનામ્ ॥ ૧૧૦૯॥
અસકૃદ્ ગ્રન્થપઠનાદજ્ઞાનં શિષ્યતે પથા ।
અનુસ્યૂતાઙ્ગનાભોમાદમોગઃ  શિષ્યતે તતઃ ॥ ૧૧૧૦॥

અધિકાર ૧૧૨. લાવણ્યમહિમા
સુમેષુ મૃદુ ત્વ હિ શિરાષ! વિજયા મવ ।
વત્તોઽપિ માર્દવયુતા મત્પ્રિયા, ગર્વમુત્સૃજ ॥ ૧૧૧૧॥
નિકદૃશ્ગ્ટકુસુમસામ્યમસ્યાસ્તુ નેત્રયોઃ ।
વસ્તીતિ કિં  ધિયા ચિત્ત! દૃષ્ટ્વા પુષ્પાણિ મુહ્યસિ ॥ ૧૧૧૨॥
દેહસ્તુ ચિકુરસ્તસ્યાઃ ચક્ષુષી શૂલરૂપિણી ।
મુક્તા દન્તાશ્ચારુગન્ધઃ કરૌ વંશાનુકારિણૌ ॥ ૧૧૧૩॥
અસ્યાસ્તુ ચક્ષુષા સામ્યં ન લબ્ધમિતિ લજ્જ યા ।
નતં કુવલયં ભૂમિં  દશ્યેદ્, દૃષ્ટિં  લભેત ચેત્ ॥ ૧૧૧૪॥

મૃદુકાયે નાલયુક્તં સા શિરીપમધારયત્ ।
નાલાભારાદ્ભગ્નમધ્યમભૂદશુભનાદનમ્ ॥ ૧૧૧૫॥
નારીમુખનિશાનાથમેદજ્ઞાનવિવર્જિતાઃ   ।
દિવિ તારાઃ સ્વપ્રદેશાદ્ ભ્રાન્તાઃ કિન્તુ ભ્રમન્ત્યહો ॥ ૧૧૧૬॥
આદૌ નષ્ટકલશ્ચન્દ્રઃ પુનઃ પ્રાપ્નોતિ યઃ કલાઃ ।
કલઙ્કસ્તદ્ગતો નારીવદને કિન્તુ વર્તતે ॥ ૧૧૧૭॥
યદિ ત્વં મુખવત્ત્વસ્યાઃ શોભાં ચન્દ્ર! વહેસ્તદા ।
મત્પ્રીતિપાત્રં ત્વં મૂયાઃ સર્વદા વિજયી ભવ ॥ ૧૧૧૮॥
અસ્યાઃ કુસુમનેત્રાયા મુખસામ્યં યદીચ્છસિ ।
હે ચન્દ્ર! સર્વદૃશ્યસ્ત્વં તદા મા તિષ્ઠ સર્વદા ॥ ૧૧૧૯॥
શિરીષકુસમં હંસપક્ષૌ ચેત્યુભયં ભુવિ ।
સ્ત્રીપાદમાર્દવે દૃષ્ટે નૂનં સ્યાત્યણ્ટકોપમમ્ ॥ ૧૧૨૦॥

અધિકાર ૧૧૩. પ્રેમપ્રભાવકથનમ્
અસ્યાસ્તુ મૃદુભાષિણ્યાઃ શ્વેતદન્તોદ્ભવં જલમ્ ।
મધુસમ્મિશ્રિતં ક્ષીરમિવાતિમધુરં ભવેત્ ॥ ૧૧૨૧॥
જીવસ્ય દેહસમ્બન્ધો યાદૃશો દૃશ્યતે ભુવિ ।
સ્નેહબન્ધો મમાપ્યસ્યાં વર્તતે તાદૃશો દૃઢઃ ॥ ૧૧૨૨॥
મન્નેત્રકૃષ્ણતારે! ત્વં ત્યક્ત્વા સ્થાનમિતો વ્રજ ।
નો ચેન્મત્પ્રિયયા તસ્તુમત્ર નૈવ હિ શક્યતે ॥ ૧૧૨૩॥
સંયોગે ભૂષણાઙ્ગીયં  મમ જીવનદાયિની ।
વિયોગે સૈવ મે નૂનં ભવેન્મરણદાયિની ॥ ૧૧૨૪॥
યદિ સ્યુર્વિસ્મૃતા   લોકે ક્રૂરાક્ષ્યાસ્તે ચ સદ્ગુણાઃ ।
તદૈવ સ્મરણં યુક્તં, ન મયા વિસ્મૃતા ગુણાઃ ॥ ૧૧૨૫॥
નાપયાતિ પ્રિયો નેત્રાન્નિમેષસમયોઽપિ સઃ ।
નૈતિ ખેદં, યતોઽન્યેષામદૃશ્યઃ સૂક્ષ્મરૂપધૃત્ ॥ ૧૧૨૬॥
મન્નેત્રસ્થો માત્પ્રિયોઽસૌ છન્નઃ સ્યાદિતિ શઙ્કયા ।

અઞ્જનાદ્યૈરલઙ્કારો નેત્રયોર્ન વિધીયતે ॥ ૧૧૨૭॥
ય્ષ્ણવસ્ત્વશનેનાસૌ હૃદયસ્થો મમ પ્રિય ઃ ।
દગ્ધઃ સ્યાદિતિ ભીત્યા, તદુષ્ણં વસ્તુ ન ભુજ્યતે ॥ ૧૧૨૮॥
નેત્રસ્પન્દે કૃતે નેત્રાત્ પ્રિયોઽન્તર્ધાનમેષ્યતિ ।
જ્ઞાત્વદં નિર્નિમેષં   તં કઠિન બ્રુવતે જનાઃ ॥ ૧૧૨૯॥
હૃદયેઽસ્તિ પ્રિયો નિત્યં તદજ્ઞાત્વા જના ભુવિ ।
નિન્દન્તિ ᳚પ્રીતિહીનોઽયં વિયોગં બહતી” તિ ચ ॥ ૧૧૩૦॥

અધિકાર ૧૧૪. નિર્લજ્જાત્વકથનમ્
અનુભૂય પ્રિયં પશ્ચાત્ વિયુજ્ય બહુખિદ્યત્ઃ  ।
પ્રિયસ્ય તાલતુરગારોહણાન્નાસ્તિ રક્ષકમ્ ॥ ૧૧૩૧॥
વિયોગદુઃખં સોઢું યૌ પ્રાણદેહૌ ન શક્નુતઃ ।
તૌ લજ્જાં ચ પરિત્યજ્ય તુરગારે હણોદ્યતૌ ॥ ૧૧૩૨॥
પુસ્ત્વલજ્જે પુરા પૂર્ણે મસ્યાસ્તાં અદ્ય તે વિના ।
કરોમિ તાલતુરગારોહણં કામુકો યથા ॥ ૧૧૩૩॥
કામનામાતિવેગોઽયં પ્રવાહો મયિ સંસ્થિતૌ ।
લજ્જાપુસ્ત્વાભિધૌ પોતૌ વેગેન નયતિ ક્ષણાત્ ॥ ૧૧૩૪॥
સાયઙ્કાલોદ્ભવં દુઃખં કૃત્રિમાશ્ચાધિરોહણમ્  ।
દ્વયમેતદદાન્મહ્યં માલાકુલકરા પ્રિયા ॥ ૧૧૩૫॥
પ્રિયાવિયોગાન્નો નિદ્રાં લભેતે મમ ચક્ષુવી ।
તેનાર્ઘરાત્રિકાલેઽપિ કૃત્રિમાશ્ચં  સ્મરામ્યહમ્ ॥ ૧૧૩૬॥
પયોધિસમકામાધિમનુભૂયાપિ ચાઙ્ગનાઃ  ।
તાલાશ્ચાન્નાધિરોહન્તિ સ્ત્રીજન્માતો વિશિષ્યતે ॥ ૧૧૩૭॥
“શોચ્યેયં, ધૈર્યહીનેય” મિત્યેતદવિચાર્ય ચ ।
સ્ત્રીણં કામો વિનિષ્ક્રમ્ય” વિથીપર્ગન્તમાયયૌ ॥ ૧૧૩૮॥
“એતાવતા જનાઃ સર્વે જાનન્ત્મન્તર્હિતં   ન મામ્” ।
ઇતીવ મમ કામોઽયં વીથ્યાં ભ્રમતિ મોહિતઃ ॥ ૧૧૩૯॥

“અસ્મસ્સમસખીભિસ્તુ ન પ્રાપ્તં વ્યસનં પુરા” ।
“અસ્મસ્સમસખીભિસ્તુ” (Text missing) ॥ ૧૧૪૦॥

અધિકાર ૧૧૫. અપવાદકથનમ્
કામસમ્બન્ધિવાર્તાયાઃ પ્રસારાજ્જીવ્યતે મયા ।
સ્થિતિમેનાં ન જાનન્તિ જનાઃ પુષ્યવશાદહો ॥ ૧૧૪૧॥
દુસ્સાધ્યા કુસુમાક્ષીયમિત્યેન્નગરે જનાઃ ।
અજ્ઞાત્વા દુષ્પ્રચારેણ મમ સાહ્યં વિતન્વતે ॥ ૧૧૪૨॥
દુષ્પ્રચારો લોકકૃતો મમ સાહ્યપ્રદોઽભવત્ ।
દુસ્સાધઞ્ચ સુસાધં મે ભવિતા દુષ્પ્રચારતઃ ॥ ૧૧૪૩॥
મમ કામઃ પ્રજાનાં તુ પ્રચારેણ પ્રવર્ધિતઃ   ।
કામઃ પ્રચારરહિત્યે નૂનં સઙ્કુચિતો  ભવેત્ ॥ ૧૧૪૪॥
પ્રચારાદ્ બહુભિર્જ્ઞાતઃ  કામઃ સ્યાન્મોદદાયકઃ ।
મોદં મોદં મદ્યપાયી સેવતે તદ્યથા પુનઃ ॥ ૧૧૪૫॥
પ્રિયો દૃષ્ટસ્ત્વેકવોરં , અપવાદસ્તદોત્થિતઃ ।
સર્પેણ ચન્દ્રગ્રહણવાર્તેવ પ્રસૃતોઽભવત્ ॥ ૧૧૪૬॥
વવૃધે કામરોગોઽયમપવાદાખ્યદોહદાત્ ।
માતૃક્રોધવચોરૂપસલિલેનાપિ પોષિતઃ ॥ ૧૧૪૭॥
દુષ્પ્રચારેણ કામસ્ય નિરોધો ન હિ શક્યતે ।
યથા ઘૃતેન વહ્નેસ્તુ  શમનં દુષ્કરં ભુવિ ॥ ૧૧૪૮॥
દત્વાઽમયવચો માં તુ નિર્લજ્જં ત્યક્તવાન્ પ્રિયઃ ।
તથા સત્યપવાદાર્થ ન વિભેમિ કદાચન ॥ ૧૧૪૯॥
અપવાદં મમાભીષ્ટં ગ્રામીણા બ્રુવરે યતઃ ।
કામુકૈર્વાઞ્છિતં સર્વ સાધ્યતે તત્તુ તૈસ્તતઃ ॥ ૧૧૫૦॥

અધિકાર ૧૧૬. વિયોગસહનમ્
વિતોગાભાવવિષયો યદિ સ્યાદ્ બ્રુહિ તન્મમ ।

વિયુજ્યાગમનં ચેત્તુ વદ તત્ સહતાં નૃણામ્ ॥ ૧૧૫૧॥
તદીયદૃષ્ટિઃ પૂર્વ મે વભૃવાનન્દદાયિની ।
વિયોગભીતિં  જનયેત્ અદ્ય, જાતોઽપિ સઙ્ગમઃ  ॥ ૧૧૫૨॥
સ્યાદ્વિયોગઃ ક્કચિત સાકં વિશ્વસ્તેન પ્રિયેણ ચ ।
તસ્માત્ પ્રિયેણ રચિતાં પ્રતિજ્ઞાં નૈવ વિશ્વસેત્ ॥ ૧૧૫૩॥
પ્રેમપૂર્વં ન મેતવ્ય મિત્યુક્તવાપિ વિયુજ્યતઃ ।
પ્રિયસ્ય વચનં વક્તુર્દોષાય સ્યાત્, ન શ‍ૃણ્વતઃ ॥ ૧૧૫૪॥
યથા પ્રિયેણ વિરહો ન સ્યાત્કાર્ય તથા ત્વયા ।
વિયોગે પ્રથમં પ્રાપ્તે સઙ્ગમો  દુર્લભસ્તતઃ ॥ ૧૧૫૫॥
વિયોગવિષયં વક્તું યો ભવેન્નિર્દયઃ પ્રિયઃ ।
પ્રત્યાગત્ય પુનઃ પ્રીતિં  સ કથં દર્શયેત્ ત્વયિ ॥ ૧૧૫૬॥
કૃશહસ્તપ્રકોષ્ઠાભ્યાં નિસ્સૃતા વલયાલયઃ ।
કિં  નાયકવિયોગં ન કથયેયુર્જનાન્ પ્રતિ ॥ ૧૧૫૭॥
સ્નિગ્ધચેટીવિરહતગ્રામવાસો વ્યથાકરઃ ।
પ્રિયનાયકવિશ્લેષસ્તતોઽપિ વ્યસનપ્રદઃ ॥ ૧૧૫૮॥
અન્તિકસ્થિતિમાત્રેણ દહેત્ સાધારણોઽનલઃ ।
કામરોગસમાનોઽયં ન દહેદ્ દૂરવત્યપિ ॥ ૧૧૫૯॥
અઙ્ગીકૃત  ચ વિશ્લેષમનવાપ્ય તતો વ્યથામ્ ।
સોઢ્વા વિયોગં જીવન્ત્યઃ સન્ત્યનેકાઃ સ્ત્રિયો ભુવિ ॥ ૧૧૬૦॥

અધિકાર ૧૧૭. વિયોગદુઃખાનુભવઃ
લજ્જયા કામરોગં તુ છાદયામિ, ન શામ્યતિ ।
નિર્ગતે નિર્ગતે વારિ વર્ધતે સ્ત્રોતસો યથા ॥ ૧૧૬૧॥
નૈવ ચ્છાદયિતું શક્તા કામરોગમહં બલાત્ ।
રોગદાત્રે નાયકાય વક્તું લજ્જા તુ જાયતે ॥ ૧૧૬૨॥
ખેદં સોદુમશક્તઽસ્મિન શરીરે પ્રાણનામકમ્ ।
યષ્ટિમાલમ્વ્ય લમ્બેતે લજ્જાકામૌ તુ પાર્શ્વયોઃ ॥ ૧૧૬૩॥

કામરોગમમાખ્યઽયં મહાનસ્તિ પયોધરઃ ।
તત્તીર્ત્વા ગન્તુમુચિતો દૃઢઃ પોતો ન વિદ્યતે ॥ ૧૧૬૪॥
સુખપ્રદાયાં મૈત્ર્યાં યે દુઃખોત્પાદનતત્પરાઃ ।
ખેદપ્રદવિરોધસ્ય નિરાસે તે કથં ક્ષમાઃ ॥ ૧૧૬૫॥
કામો યદા સુખં દદ્યાત્ તત્સુખં સિન્ધુવન્મહત્ ।
વિયોગાદ્ દુઃખદે કામે તદ્ દુઃખં જલધેર્મહત્ ॥ ૧૧૬૬॥
કામપ્રવાહે તીર્ણેઽપિ પારં મે નૈવ દૃશ્યતે ।
ગાઢાન્ધકારરાત્ર્યાં તુ વસામ્યેકાકિની હ્મહમ્ ॥ ૧૧૬૭॥
સર્વલોક્જનાન્ નિદ્રાવશાન્ કૃત્વા  તુ માં પરમ્ ।
સહાયં પ્રાપ્ય તિષ્ઠન્તી યામિની શોચ્યતાં ગતા ॥ ૧૧૬૮॥
વિયોગકાલે યામિન્યો વર્ધન્તે યાઃ સુદીર્ઘતઃ ।
વિયુક્તનાયકાચ્ચાપિ તાઃ ક્રરાઃ કિલ ભાન્તિ મે ॥ ૧૧૬૯॥
પ્રિયસામીપ્યગમનશક્તિર્નેત્રસ્ય ચિત્તવત્ ।
યદિ સ્યાત્ તર્હિ  મન્નેત્રે ન સ્યાતાં સલિલાકુલે ॥ ૧૧૭૦॥

અધિકાર ૧૧૮. નાયકદિદૃક્ષામૃલકખેદઃ
ત્વમેવ પ્રથમં નેત્ર! મહ્મં પ્રિયમદશેયઃ ।
કામાધિર્વવૃધે તેન કમ્માત્ ત્વં રુદસિ વૃથા ॥ ૧૧૭૧॥
અવિચાર્ય પુરા દૃષ્ટ્વા પ્રિયં પ્રીતિપુરસ્સરમ્ ।
અદ્યાજ્ઞાનાત્ કુતો નેત્રે ખિદ્યેતે પ્રીતિસંયુતે ॥ ૧૧૭૨॥
નેત્રે પૂર્વ સ્વયં ગત્વા તં નાયકમપશ્યતામ્ ।
રુદતઃ સ્વયમદ્યાત્ર, પરીહાસપદં હિ તત્ ॥ ૧૧૭૩॥
અનિવાર્ય કામરોગં શાશ્વતં મમ ચક્ષુષી ।
મહ્મં દત્ત્વા ક્રન્દિતું તે હ્યશક્તે નીરવર્જિતે   ॥ ૧૧૭૪॥
મન્નેત્રે યે પુરા કામરોગં સાગરસન્નિભમ્ ।
અયચ્છતામિદાનીં  તે ખિદ્યેતે નિદ્રયા વિના ॥ ૧૧૭૫॥
કામરોગપ્રદાભ્યાં મે નયનાભ્યાં યદદ્ય તુ ।
તુલ્પોઽનુભૂયતે ખેદઃ તત્તસ્ય ખલુ યુજ્યતે ॥ ૧૧૭૬॥

પ્રેમ્ણા સહર્ષ યે નેત્રે પ્રિયં પૂર્વમપશ્યતામ્ ।
નિર્નિદ્રે   તેઽદ્ય ખેદેન સ્યાતામશ્રુવિવર્જિતે   ॥ ૧૧૭૭॥
હાર્દ પ્રેમ વિના વાક્યમાત્રાત્ પ્રેમદર્શકઃ ।
અસ્તિ કશ્રિદદૃષ્ટ્વા તં ન નેત્રે શાન્તિમાપતુઃ ॥ ૧૧૭૮॥
આગતે નાયકે તદ્વત્, અપ્રાપ્તેઽપિ ચ નાયકે ।
નાયાતિ નિદ્રા તસ્માન્મે વિષણ્ણે નયને ભૃશમ્ ॥ ૧૧૭૯॥
ગુહ્યપ્રકાશપટહતુલ્યનેત્રયુતા વયમ્ ।
અતોઽસ્મન્નયને દૃષ્ટ્વા રહસ્યં જનાઃ ॥ ૧૧૮૦॥

અધિકાર ૧૧૯. વૈવર્ણ્યમૂલકવ્યસનમ્
(Text missing) ઙ્ગયકારિ  (Text missing) ।
તતોઽભૂન્મયિ વૈવર્ણ્ય કસ્મૈ તત્કથયામ્યહમ્ ॥ ૧૧૮૧॥
“નાયકેનાર્પિતં   ચેદમિ” તિ સન્તોષહેતુના ।
વૈવર્ણ્ય મમ દેહેઽસ્મિન્ વ્યાપ્ય સર્વત્ર વર્તતે ॥ ૧૧૮૨॥
વૈવર્ણ્ય કામરોગં ચ દત્વા મહ્યં સ નાયકઃ ।
મત્તઃ સૌન્દર્યલજ્જે તુ પ્રત્યગૃહ્ણાન્મુદાન્વિતઃ ॥ ૧૧૮૩॥
સ્મરામિ નાયકેનોક્તં તદ્વીર્ય ચ વદામ્યહમ્ ।
અથાપિ જાતં વૈવર્ણ્ય, ન જાને વઞ્ચનામિમામ્ ॥ ૧૧૮૪॥
મમ પ્રિયો માં વિયુજ્ય યાતિ ત્વં પશ્ય તત્ર તુ ।
પશ્યાત્ર સદ્યો વૈવર્ણ્ય મમ દેહમુપાગમત્ ॥ ૧૧૮૫॥
યથા દીપતિરોધાનં પ્રતીક્ષદ્વર્તતે તમઃ ।
તથાઽઽલિઙ્ગનવિચ્છેદં  વૈવર્ણ્ય સંપ્રતીક્ષતે ॥ ૧૧૮૬॥
પરિષ્વજ્ય પ્રિયં પાર્શ્ચે યદાઽહં પરિવર્તિતા   ।
અત્રાન્તરે તુ વૈવર્ણ્ય મદ્દેહે વ્યાપૃતં વભૌ ॥ ૧૧૮૭॥
“વૈવર્ણ્ય પ્રાપદેષે” તિ વક્તારઃ મન્તિ ભૃરિશઃ ।
“પ્રિયો યયૌ વિયુજ્યૈનામિ” તિ વક્તા ન વિદ્યતે ॥ ૧૧૮૮॥
વિયોગે સમ્મતાં માં ચ યોઽકરોત્ સોઽપિ સત્તમઃ ।

યદિ સ્યાત્તર્હિ  મદ્દેહવૈવર્ણ્યાન્નાસ્તિ મે વ્યથા ॥ ૧૧૮૯॥
વિયુક્ત મમ સમ્મત્યા પ્રિયં ખિન્ન જના યદિ ।
ન નિન્દેયુસ્તદા શ્લાઘ્યા વિવર્ણેયમિતિ પ્રથા ॥ ૧૧૯૦॥

અધિકાર ૧૨૦. વિયોગવ્યસનાધિક્યમ્
વૃતઃ સ્વેન પ્રિયઃ સ્વાં ચ કામયેદ્યાદ્ પ્રિયા ।
બીજાવાપં વિના લબ્ધફલા સ્યાલ્લક્ષ્યજીવિતે ॥ ૧૧૯૧॥
સ્વાનુરક્તાસુ નારીષુ નાયકૈઃ પ્રેમદર્શનમ્ ।
જન્તૂનાં વિષયે મેઘકૃતવૃષ્ટિસમં ભવેત્ ॥ ૧૧૯૨॥
નાયકાસક્તનારીણાં ખેદે વિશ્લેષમૂલકે ।
જાતેઽપિ સઙ્ગમો  ભૂયાદિતિ ગર્વયુતાસ્તુ તાઃ ॥ ૧૧૯૩॥
સ્વવાઞ્છિતપ્રિયતમો યસ્યાં પ્રીતિં  ન દર્શયેત્ ।
અન્યેષાં સ્પૃહણીયાં ચ ભાગ્યહીનાં હિ તાં વિદુઃ ॥ ૧૧૯૪॥
અઙ્ગનાપ્રીતિપાત્રં  યઃ કામુકઃ પ્રેમ તાસુ ચ ।
ન કુર્યચ્ચેત્ તદા સ્ત્રીણાં કિં  તૈરસ્તિ પ્રયોજનમ્ ॥ ૧૧૯૫॥
એકપક્ષાનુરાગાસ્તુ જનયેદ્યસનં મહત્ ।
કામસ્તુલાભારસમો દ્વિપક્ષસ્થઃ સુખપ્રદઃ ॥ ૧૧૯૬॥
રક્તકામુકયોર્મધ્યે વસન્નેકત્ર કેવલમ્ ।
મદીયદુઃખવૈવર્ણ્યે જાનીયાન્મદનઃ કથમ્ ॥ ૧૧૯૭॥
સ્વાનુરક્તપ્રિયેણોક્તમશ્રુત્વા મધુરં વચઃ ।
વિયુજ્ય ભુવિ જીવન્ત્યો ભવન્તિ ક્લેશભાજનમ્ ॥ ૧૧૯૮॥
વાઞ્છિતઃ કામુકઃ પ્રીતિં  મયિ નૈવ કરોતુ વા ।
તત્કીર્તિશ્રવણં   નૂનં શ્રવણાનન્દં મમ ॥ ૧૧૯૯॥
પ્રેમહીને તુ પુરુષે હે ચિત્ત! વદસિ વ્યથામ્ ।
ન તેન તવ લાભોઽસ્તિ જલઘેર્ગોપનં યથા ॥ ૧૨૦૦॥

અધિકાર ૧૨૧. અનુભૃતસુખં સ્મૃત્વા રોદનમ્
પાનકાલે પરં નૃણાં મદ્યાન્મોદપ્રદાયકાત્ ।
સ્મૃતમાત્રેણ ચાનન્દદાતા કામો વિશિષ્યતે ॥ ૧૨૦૧॥
વિશ્લેપેઽપિ પ્રિયઃ સ્વીયપ્રિયાં ચિત્તં યદિ સ્મરેત્ ।
તદેવ વારયેત્ ખેદં, સર્વદા મોદદઃ સ્મરઃ ॥ ૧૨૦૨॥
ક્ષુતં પ્રાઙ્નિસ્સેરદાસ્યાત્  સ્થગિતં તદ્ભવેત્તતઃ ।
જ્ઞાયતે તેન માં સ્મૃત્વા પ્રિયો વ્યસ્મરદિપ્યપિ ॥ ૧૨૦૩॥
વાસં કરોતિ મચ્ચિતે સર્વદા પ્રિયકામુકઃ ।
તથા તદીયચિત્તેઽપિ વસામિ કિમહં ન વા? ॥ ૧૨૦૪॥
મમ વસ્તું સ્વચિત્તે ન સ્થાનં યચ્છતિ યઃ પ્રિયઃ ।
હૃદયે મમ નિર્લજં કથં નિત્યં વસેદસૌ ॥ ૧૨૦૫॥
પ્રિયેણ ભુક્તદિવસાન્ સ્મૃત્વા જીવામિ સંપ્રતિ ।
તદભાવે જીવનં મે સર્વદા દુર્લભં ભવેત્ ॥ ૧૨૦૬॥
પ્રિયે સ્મૃતેઽપિ મચ્ચિત્તં દગ્ધં વિશ્લેષદુઃખતઃ ।
યદ્યહં તં વિસ્મરેયં ન જાને કિં  ભવેદિતિ ॥ ૧૨૦૭॥
પ્રિયં સ્મરામ્યહોરાત્રં તદર્થ ન સ કુપ્યાનિ ।
મહોપકારં મન્યેઽહમિદં તેન કૃતં મમ ॥ ૧૨૦૮॥
“આવામભિન્નાવિ” ત્યક્તવા વિના પ્રેમ પ્રવર્તતે ।
(Text missing) તત્કૃત્યં (Text missing) ॥ ૧૨૦૯॥
પ્રિયો મયા સહ સ્થિત્વા વિયુજ્યાદ્ય જગામ ।
(Text missing) ચન્દ્રમાઃ ! ॥ ૧૨૧૦॥

અધિકાર ૧૨૨. દૃષ્ટસ્વપ્નકથનમ્
પ્રિયાન્દેશસહિતઃ સ્વપ્નો યઃ સમુપાગતઃ ।
નિદ્રાયાં તસ્ય ચાતિથ્યં કીદૃશં કરવાણ્યહમ્ ॥ ૧૨૧૧॥
નેત્રે નિદ્રાવશં પ્રાપ્તે સ્વપ્ને પ્રાપ્તં પ્રિયં પ્રતિ ।
કથં “કૃચ્છેણ જીવામી” ત્યેતદ્ બ્રૂયાં વિહેષતઃ ॥ ૧૨૧૨॥

જાગ્રદ્દશાયાં યો નૈવ મયિ પ્રીતિં  વ્યધાત્ પ્રિયઃ ।
સ્વપ્ને વા દર્શનાત્તસ્ય જીવામ્યત્ર કથઞ્ચન ॥ ૧૨૧૩॥
મયિ જાગ્રતિ યઃ પ્રીતિં  કામુકો નાકરોન્મયિ ।
સ્વપ્નેન સ સમાનીતસ્તત્ન પ્રીતિં  કરોમ્યહમ્ ॥ ૧૨૧૪॥
જાગ્રદ્દશાયાં યદ્ દૃષ્ટં તદાસીત્ ક્ષણિકં સુખમ્ ।
અદ્ય સ્વપ્નગતાનન્દો યઃ સોઽપિ ક્ષણિકોઽભવત્ ॥ ૧૨૧૫॥
ભુવિ જાગ્રદવસ્થેયં સર્વદા ન ભવેદ્યદિ ।
તદા પ્રિયઃ સ્વપ્નદૃષ્ટો માં વિયુજ્ય ન યાસ્પતિ ॥ ૧૨૧૬॥
મયિ જાગ્રતિ સંયુજ્ય યઃ ક્રૂરો નાકરોત્ પ્રિયમ્ ।
સ્વપ્નો પરં સમાગત્ય માં કુતો વ્યથયત્યસૌ ॥ ૧૨૧૭॥
મત્સ્વપ્ને કામુકઃ પ્રાપ્ય સ્કન્ધમારુહ્ય વર્તતે ।
નિદ્રાન્તે પૂર્વવત્સોઽયં મમ માનસમાવિશેત્ ॥ ૧૨૧૮॥
અદૃશ્યં સ્વપ્નવેલાયાં તથા જાગ્રદ્દશાસ્વપિ ।
પ્રિયં પ્રીતિમકુર્વન્તં સ્મૃત્વા ખેદયુતાઃ સ્ત્રિયઃ ॥ ૧૨૧૯॥
“ત્યાક્તવાઽસ્માન્ નાયકઃ પ્રાયાદિ” તિ નિન્દન્તિ યાઃ સ્ત્રિયઃ ।
અવિર્ભવન્તં સ્વપ્ને તં ન નિન્દન્તિ હિ તાઃ કિમુ ॥ ૧૨૨૦॥

અધિકાર ૧૨૩. સાયઙ્કાલદર્શનેન ખેદઃ
સંયુજ્યાથ વિયુક્તાનાં નારોણાં કામુકૈઃ  સહ ।
પ્રાણભુગ્યમરૂપસ્ત્વં સાયઙ્કાલ ! વિભાસિ મે ॥ ૧૨૨૧॥
સાયંસન્ધ્યે ! અયિ ભ્રાન્તે ! ખિન્ના ત્વં દૃશ્યસેઽધુના ।
તવ પ્રિયો મત્પ્રિયવદ્ દયાશૂન્યોઽભવત્ કિમુ? ॥ ૧૨૨૨॥
સુશીતલા પ્રસન્ના યા સાયં સન્ધ્યા પુરા બભૈ ।
સૈવાદ્ય મમ નૈરાશ્યમૃલકં ખેદમાતનોત્ ॥ ૧૨૨૩॥
પ્રિયે દૂરં ગતે વધ્યસ્થલં ઘાતકવત્ સ્વયમ્ ।
સાયઙ્કાલઃ સમાગત્ય મમ પ્રાણાન્ હરત્યયમ્ ॥ ૧૨૨૪॥
પ્રાતઃકાલેકૃતે કોઽયમુપકારો મયા કૃતઃ ।
સાયઙ્કાલકૃતે કોઽયમપકારો મયા કૃતઃ ॥ ૧૨૨૫॥

કામુકેન યદાઽહં તુ ન્યવસં પ્રેમપૂર્વકમ્ ।
સાયઙ્કાલો વ્યથાં કુર્યોદિત્યેતન્નાવિદં પુરા ॥ ૧૨૨૬॥
કામરોગાખ્યકુસુમં પ્રાતઃ કોરકતાં ગતમ્ ।
મધ્યાહ્ને પક્કતાં પ્રાપ્ય સાયં વિકસતિ સ્વયમ્ ॥ ૧૨૨૭॥
સાયઙ્કાલસ્ય તીક્ષ્ણસ્ય દૂતો ભૂત્વા સ્વયં કિલ ।
ગોપહસ્તગતો વેણુરાયુધાત્મા હિનસ્તિ મામ્ ॥ ૧૨૨૮॥
ચિત્તક્ષોભકરે તસ્મિન્ સાયઙ્કાલે સમાગતે ।
યથાઽહં તદ્વદન્યેઽપિ ગ્રામીણાઃ ખેદમાપ્નુયુઃ ॥ ૧૨૨૯॥
પત્યુર્વિયોગકાલેઽપિ   સ્થિતાઃ પ્રાણાઃ, ધનાત્યયે ।
ગતં પ્રિયં વિચિન્ત્યાદ્ય સાયં નિર્યાન્તિ દેહતઃ ॥ ૧૨૩૦॥

અધિકાર ૧૨૪. અવયવસૌન્દર્યહાનિઃ
વિયોગખેદં દત્વા મે દૂરદેશં યયૌ પ્રિયઃ ।
તં સ્મૃત્વા રોદનાન્નેત્રે પુષ્પૈઃ સ્યાતાં જિતેઽધુના ॥ ૧૨૩૧॥
(Text missing) કરોદિતિ ।
વાર્તામશ્રુનિભાન્નેત્રે વિવર્ણે વદતઃ કિમુ ॥ ૧૨૩૨॥
પતિસંયોગસમયે સ્મન્ધૌ મોદેન વર્ધિતૌ   ।
કૃશૌ ભૂત્વાદ્ય વિશ્લેષં બોધયન્તાવિવ સ્થિતૌ ॥ ૧૨૩૩॥
સ્કન્ધૌ નાયકવિશ્લેષાત્ ક્ષીણૌ શોભાવિવર્જિતૌ   ।
તદર્થ ક્ષીણહસ્તભ્યાં બભૂવુર્વલયાશ્ચ્યુતાઃ ॥ ૧૨૩૪॥
સ્કન્ધૌ વિભ્રષ્ટવલયૌ હીનશોભૌ તથાવિમૌ ।
નિર્દયસ્ય પ્રિયસ્યાસ્ય કાઠિન્યગુણમૂચતુઃ ॥ ૧૨૩૫॥
સ્કન્ધક્ષયં તતો ભ્રશં વલયાનાં નિરોક્ષ્ય ચ ।
પ્રિયં નિન્દન્તિ કઠિનં જનાઃ, ખિન્નસ્તતોઽસ્મ્યહમ્ ॥ ૧૨૩૬॥
હે ચિત્ત ! ભુજયોઃ કાર્શ્યં નિર્દયાય પ્રિયાય મે ।
વિનિવેદ્ય તતો જાતં મહત્ત્વં પ્રાપ્યતાં ત્વયા ॥ ૧૨૩૭॥
પરિષ્યવજ્ય પ્રિયં હસ્તો યદા તુ શિથિલીકૃતઃ ।

તદા વલયહસ્તાયાઃ ભાલમાસિત્તુ નિષ્પ્રભમ્ ॥ ૧૨૩૮॥
આલિઙ્ગિતાયાં  કામિન્યાં મધ્યે વાયુર્વિશેદ્યદિ   ।
તસ્યાસ્તદા શીતનેત્રે સ્યાતાં વૈવર્ણ્યસંયુતે ॥ ૧૨૩૯॥
પ્રિયાયાઃ ભાલદેશસ્થવૈવર્ણ્યં સમુદીક્ષ્ય તુ ।
તદીયનયનાક્રાન્તવૈવર્ણ્યં પ્રાપ ખિન્નતામ્ ॥ ૧૨૪૦॥

અધિકાર ૧૨૫. મનસ્યેવ કથનમ્
દુઃખરૂપામયં હન્તુમેકં ભેષજમસ્તિ ચેત્ ।
હે ચિત્ત ! સમ્યગાલેચ્ય ન બ્રૂયાઃ કિન્તુ તત્તુ મે ॥ ૧૨૪૧॥
કામુકે મયિ ચાપ્રીતે હે ચિત્ત ! ત્વં પરં કુતઃ ? ।
સ્મૃત્વા તં દુઃખમાપ્નોષિ ભ્રાન્તસ્ત્વં વિજયી ભવા ॥ ૧૨૪૨॥
હે ચિત્ત ! મય્યુષિત્વા ત્વં સ્મૃત્વા તં ખિદ્યસે કુતઃ ।
ખેદપ્રદઃ પ્રિયો માં તુ સ્મૃત્વા નાયાતિ ચાન્તિકમ્ ॥ ૧૨૪૩॥
હે માનસ ! પ્રિયં (Text missing) ષ્ટું મન્નેત્રે ।
ઇમે નેત્રે ત્વયા સાકં નીત્વા ગચ્છ તદન્તિકમ્ ॥ ૧૨૪૪॥
કામુકો વાઞ્છિતોઽસ્માભિઃ, અસ્માન્નાસૌ વૃણેતુ વા ।
હે ચિત્ત ! કથમસ્માભિરયં ત્યક્તું હિ શક્યતે ॥ ૧૨૪૫॥
ત્વત્પ્રિયસ્ત્વાં વિયુજ્યાથ મિલેદ્યદિ તદા પુનઃ ।
રતિં  ન કુરુષે ધૈર્યાત્ પશ્ચાત્કુપ્યસિ હે મનઃ ! ॥ ૧૨૪૬॥
સચ્ચિત્ત ! ત્યજ કામં વા લજ્જાં વા ત્વં પરિત્યજ ।
તદેતદુભયં સોઢુમેકદા નૈવ શક્નુયામ્ ॥ ૧૨૪૭॥
વિયોગસમયે નાથો નાકરોત્ પ્રીતિમિત્યત્ઃ ।
ખિન્નસ્તમનુસૃત્ય ત્વં ચિત્ત ! યાસિ કુતો ભ્રમાત્ ॥ ૧૨૪૮॥
મન્માનસ ! ત્વયિ સદા પ્રિયે તિષ્ઠતિ મામકે ।
તમન્વિષ્ય બહિઃ કસ્માત્ વૃથા ગચ્છસિ કુત્ર વા ॥ ૧૨૪૯॥
ત્યક્ત્વાઽસ્માન્ ગતવન્તં તં પ્રિયં ચિત્તે નિવેશ્ય ।
સ્મૃત્વા દેહઃ કૃશે ભૂત્વા શોભાવિરહિતોઽભવત્ ॥ ૧૨૫૦॥

અધિકાર ૧૨૬. ધૈર્યહાનિઃ
લજ્જારૂપાર્ગલોપેતં કવાટં ધૈર્યનામકમ્ ।
કામનામકુઠારોઽય ભિનત્તિ શતધા કિલ ॥ ૧૨૫૧॥
કામનાત્મકવસ્ત્વેતત્, નૂનં દાક્ષિણ્યવર્જિતમ્   ।
યતો મદીયં ચિત્તં તદ્રાત્રાવપિ નિયોજયેત્ ॥ ૧૨૫૨॥
કામમન્તશ્છાદયિત્તું મદીયં પ્રયતે બહુ ।
મામતીત્ય તુ તદ્વેગાત્ નિર્યાતિ ક્ષુતવદ્બહિઃ ॥ ૧૨૫૩॥
ધૈર્યવાનહમિત્યાસીદદ્યાવધિ મતિર્મમ્ ।
કિન્ત્વદ્યાન્તઃ સ્થિતઃ કામો નિષ્ક્રમ્ય પ્રાવિશત્ સભામ્ ॥ ૧૨૫૪॥
પ્રિયસ્ય વિપ્રયુક્તસ્ય પદાનુગમનં વિના ।
સ્થાતું ધૈર્યેણ કામિન્યો ન જાનન્તિ કદાપિ તાઃ ॥ ૧૨૫૫॥
મદ્ગતઃ કામરોગોઽયમવાચ્યમહિમાન્વિતઃ ।
વિરક્તસ્ય પ્રિયસ્યાનુગમનં મે યતો મતમ્ ॥ ૧૨૫૬॥
પ્રિયઃ પ્રેમ્ણા સમાગત્ય કુર્યાન્નઃ પ્રાર્થિનં   યદિ ।
તર્હિ  લજ્જાભિધં વસ્તુ નૈવ જ્ઞાનં ભવેન્મમ ॥ ૧૨૫૭॥
સ્ત્ર્વર્તિધૈર્યસંજ્ઞાકપ્રાકારસ્ય   વિભેદનમ્ ।
વઞ્ચકપ્રિયનમ્રોક્તિરૂપસૈન્યેન શક્યતે ॥ ૧૨૫૮॥
પ્રિયે સમાગતે ત્યક્ત્વા તમન્યત્નાગમં ક્રુધા ।
મચ્ચિત્તે તેન સંયુક્તે ત્વલભે તેન સઙ્ગમમ્  ॥ ૧૨૫૯॥
અગ્નિલગ્રવસાતુલ્યં પ્રિયલગ્નં દ્રવેન્મનઃ ।
તાદૃક્ચિત્તયુતા નાર્યો વિયુક્તાઃ સ્યુઃ કથં પ્રિયમ્ ॥ ૧૨૬૦॥

અધિકાર ૧૨૭. કામુકયોરન્યોન્યવ્યસનમ્
પ્રિયગમપથં પ્રેક્ષ્ય નેત્રે સ્યાતં ચ નિષ્પ્રભે ।
ગાતાહ્નાં ગણનાત્ સ્ત્રીણામઙ્ગુલ્યઃ  ક્ષીણતાં ગતાઃ ॥ ૧૨૬૧॥
ત્યક્ત્વા ગતં પ્રિયં ચાહં વિસ્મરેય યદિ પ્રિયે ! ।

સ્કન્ધાભ્યાં હીનશોભાભ્યાં સ્ત્રસ્તાઃ સ્યુર્વલયાસ્તદા ॥ ૧૨૬૨॥
જયૈષી ધૈર્યસાહ્યેન પ્રિયો દેશાન્તરં યયૌ ।
અહમદ્યાપિ જીવામિ તદાગમનકાઙ્ક્ષ્યા ॥ ૧૨૬૩॥
“અસ્માન્ વિહાય ગતવાન્ પ્રત્યેગચ્છેત્ પ્રિયોઽદ્ય સઃ ।
ઇતિ મત્વા મનો વૃક્ષશાખામાસ્થાય પશ્યતિ ॥ ૧૨૬૪॥
પશ્યેયં તુ યથેચ્છં તં પ્રિયે પ્રત્યાગતે સતિ ।
તદા ક્ષીણભુજાભ્યાં તુ વૈવર્ણ્યમપયાસ્યતિ ॥ ૧૨૬૫॥
એકદા માં સમાગચ્છેત્ મત્પ્રિયઃ, તદનન્તરમ્ ।
દુઃખવ્યાધિર્યથા નશ્યેત્ પિબેયં તત્પ્રભાં તથા ॥ ૧૨૬૬॥
નેત્રતુલ્યઃ કામુકો મે યદ્યાગચ્છેન્મદન્તિકમ્ ।
આલિઙ્ગનમુત  ત્યાગો સમ્ભોગો વા તદા ભવેત્ ॥ ૧૨૬૭॥
સમાપ્તસઙ્ગરો  રાજા જયતાત્ શત્રુમણ્ડલમ્ ।
સપત્નીકા વયં કુર્મઃ સાયં સન્ધ્યામલઙ્કૃતામ્ ॥ ૧૨૬૮॥
પ્રત્યાગન્તું યદ્દિનં તુ નિર્દિશેત્   પ્રોષિતઃ પ્રિયઃ ।
વિયુક્તાયાસ્તદેકં તુ દિનં સપ્તદિનં ભવેત્ ॥ ૧૨૬૯॥
ભગ્રચિત્તા કામુકી સા જીવિતાન્તં વ્રજેદ્યદિ ।
પ્રિયાગમેન નો લાભઃ સંશ્લેષો વા ભવેત્ કથમ્? ॥ ૧૨૭૦॥

અધિકાર ૧૨૮. અભિજ્ઞાનનિવેદનમ્
ગુપ્તેઽપિ વિષયેઽતીત્ય નિર્યાતે તવ ચક્ષુષી ।
અન્તર્ગતં રહસ્યાર્થમચિરાન્મમ વક્ષ્યતઃ ॥ ૧૨૭૧॥
વંશુતુલ્યકરા યા તુ પૂર્ણસૌન્દર્યશાલિની ।
તસ્યા પ્રિયાયાં લજ્જાખ્યસ્ત્રીધર્મઃ પૂર્ણતાં ગતઃ ॥ ૧૨૭૨॥
આબદ્ધમણિરન્ધ્રાન્તઃપ્રસરત્સૂત્રવદ્ ધ્રુવમ્ ।
પ્રિયાલાવણ્યમધ્યેઽપિ સ્યાદભિજ્ઞાનમુત્તમમ્ ॥ ૧૨૭૩॥
પ્રસૂનકુટ્મલાન્તઃસ્થસૌરભેણ સમં ભુવિ ।
કામિનીહાસ્યમધ્યેઽપિ સૂચના ભાતિ કાચન ॥ ૧૨૭૪॥

મામુદ્દિશ્ય તુ કામિન્યા સઙ્કેતો યઃ પુરા કૃતઃ ।
સ તુ મદ્યસનાધિક્યવારકૌષધગાર્ભિતઃ   ॥ ૧૨૭૫॥
પ્રેમાધિક્યેન ચાદૌ યન્મેલનં, તદિતઃ પરમ્ ।
વિયોગમૂલકપ્રેમત્યાગચિહ્નનિદર્શનમ્ ॥ ૧૨૭૬॥
પ્રિયઃ કાયેન બદ્ધોઽપિ વિશ્લેષં મનસા યયૌ ।
જ્ઞાત્વેદં વલયાઃ પૂર્વ મમ હસ્તાદ્વિનિસ્સૃતાઃ ॥ ૧૨૭૭॥
માં વિયુજ્ય પ્રિયઃ પૂર્વદિન એવ જગામ સઃ ।
મત્કાયે કિન્તુ વૈવર્ણ્યમભૂત્ સપ્તદિનાત્પુરા ॥ ૧૨૭૮॥
સ્વીયસ્કન્ધૌ સ્વવલયાન્ સ્વપાદૌ યદ્દદર્શ સા ।
તદેતદ્ ભાવિવિશ્લેષનિરૂપ કનિદર્શનમ્ ॥ ૧૨૭૯॥
કામરોગં સ્વનેત્રાભ્યામુક્તવા સ્ત્રીભિશ્ચ યાચનમ્ ।
ભવેત્ સ્ત્રીત્વગુણસ્યાપિ સ્ત્રીત્વધર્મપ્રકલ્પનમ્ ॥ ૧૨૮૦॥

અધિકાર ૧૨૯. સમ્ભોગત્વરા
તુષ્ટિં  દર્શનમાત્રેણ મોદં ચ સ્મરણાત્ તતઃ ।
કામાર્તો લભતે લોકે ન સુરાસેવકસ્તથા ॥ ૧૨૮૧॥
તાલપાદપવત્ કામો વૃદ્ધે સતિ વિશેષતઃ ।
વિયિગો યવવત્સ્વલ્પોઽપ્યકાર્યઃ કામુકૈઃ  સહ ॥ ૧૨૮૨॥
વક્કૃત્ય (Text missing) ।
અથાપિ તમદૃષ્ટ્વા મે નેત્રે નાવાપતુર્મુદમ્ ॥ ૧૨૮૩॥
વિયુજ્ય તં પ્રિય ગન્તુમૈચ્છમાદૌ સખિ પ્રિયે ! ।
મન્મનસ્તત્ત વિસ્મૃત્ય રન્તું તેન સહાગમત્ ॥ ૧૨૮૪॥
પ્રિયે દૃષ્ટિં  ગતે દોષાન્ તદીયાન્ વિસ્મરામ્યહમ્ ।
અઞ્જનાલઙ્કૃતં નેત્રં શલાકાં વિસ્મરેદ્યથા ॥ ૧૨૮૫॥
પ્રિયે દૃષ્ટિપથં યાતે દોષસ્તસ્મિન્ન દૃશ્યતે ।
પ્રિયાઽદર્શનવેલાયાં ગુણસ્તસ્મિન્ન દૃશ્યતે ॥ ૧૨૮૬॥
બુધ્વાપિ યત્નવૈફલ્યં વિપ્રલમ્ભં કરોતિ સા ।
પ્રવાહાકર્ષણગુણં જ્ઞાત્વાઽપ્યેનં વિશેદ્યતા ॥ ૧૨૮૭॥

સુરાપાનાદ્ ભવેદ્ધાનિરિતિ જ્ઞાત્વાપિ માનવઃ ।
હર્ષાત્ પિબેદ્યથા તદ્વત્ તવ વક્ષઃ પુનર્વૃણે ॥ ૧૨૮૮॥
લોકે કામસુખં પુષ્પાદપિ માદવસમ્યુતમ્ ।
બુધ્વા તત્ત્વમિદં કેચિત્, લભન્તે ફલમુત્તમમ્ ॥ ૧૨૮૯॥
સ્વયં પૂર્વ સમાગત્ય પરિષ્વઙ્ગ  ચ કાઙ્ક્ષતી ।
યત્મયા સઙ્ગતા  તચ્ચ વિસ્મૃત્ય કલુષીકૃતા ॥ ૧૨૯૦॥

અધિકાર ૧૩૦. મનસિ નિર્વેદઃ
વિસ્મૃત નઃ પ્રિયાધીનં વર્તતે તસ્ય માનસમ્ ।
સ્થિત્વા ત્વં મદ્ધશે ચિત્ત ! ન સાહ્યં કુરુષે મમ ॥ ૧૨૯૧॥
કામુકો ન વૃણોત્યસ્માનિતિ જ્ઞાત્વાપિ હે મનઃ ।
ન સ કુપ્યેદિતિ ધિયા ત્વં પ્રયાસિ તદન્તિકમ્ ॥ ૧૨૯૨॥
માં વિહાય યથેચ્છં હિ પ્રયાસિ ત્વં પ્રિયં પ્રતિ ।
ન સન્તિ મિત્રાણ્યાર્તાનામિતિ કિં  મન્યસે મનઃ ! ॥ ૧૨૯૩॥
વિપ્રલમ્ભમકૃત્વૈવ તેન ભોગં તુ વાઞ્છસિ ।
ચિત્ત ! કો વા ત્વયા સાર્ધ વિચારં કર્તુમીહતે ॥ ૧૨૯૪॥
અપ્રાપ્તે નાયકે તસ્ય પ્રાપ્ત્યર્થ, પ્રાપ્ત્યનન્તરમ્ ।
વિયોગભીત્યા ચેત્યેવં સર્વદા ખિદ્યતે મનઃ ॥ ૧૨૯૫॥
વિયુક્તપ્રિયદોષાણાં સ્મરણાવસરે સતિ ।
માં ભક્ષયતિ કિં  ચિત્તમિતીવ વ્યસનં મમ ॥ ૧૨૯૬॥
વિસ્મર્તુ કામુકો યેન મનસા નૈવ શક્યતે ।
તાદૃઙ્મૂઢમનોયોગાત્ લજ્જાં વિસ્મૃતવત્યહમ્ ॥ ૧૨૯૭॥
અપ્રીતનાયકોપેક્ષા ન યુક્તેતિ વિચિન્ત્ય તુ ।
જીવનાશાયુતં ચિત્તં સદા ધ્યાયતિ તદ્ગુણાન્ ॥ ૧૨૯૮॥
સ્વસ્ય દુઃખે સમાયાતે સ્વાધીનં સ્વીયમાનસમ્ ।
સ્વસ્મૈ સાહ્યં ન કુર્યાચ્ચેત્ કે વાન્યે સાહ્યકારિણઃ ॥ ૧૨૯૯॥
સ્વશસ્થં સ્વીયચિત્તં બન્ધુતાં ચેન્ન પાલયેત્ ।

બન્ધત્વપાલનાભાવો હ્યન્યેષાં યુજ્યતે કિલ ॥ ૧૩૦૦॥

અધિકાર ૧૩૧. વિપ્રલમ્ભઃ
વિયુક્તકામુકપ્રાપ્તદુઃખં દ્રષ્ટુમહં વૃણમ્ ।
તસ્માત્ તમપરિષ્વજ્ય વિયુક્તા ભવ મત્પ્રિયે ! ॥ ૧૩૦૧॥
વ્યર્થોઽમિતવિયોગઃ સ્યાત્ લવણામિતભોજ્યવત્ ।
મિતો વિયોગઃ સ્વાદ્યઃ સ્યાત્ મિતં ચ લવણં યથા ॥ ૧૩૦૨॥
વિયોગદુઃખાદુન્મોચ્ય યઃ સ્ત્રિયં ન પરિષ્વજેત્ ।
દુઃખિતસ્ય પુનર્દુઃખદાત્રા તુલ્પો ભવેદયમ્ ॥ ૧૩૦૩॥
ગાતાં સ્ત્રિયં સમાશ્વાસ્ય મેલનં ન ક્રિયેત્ ચેત્ ।
સ્વતો મ્લાનલતાયાસ્તન્મૂલવિચ્છેદવદ્ભવેત્ ॥ ૧૩૦૪॥
ગુણશીલનરાણાં તુ તદ્ધિ લાવણ્યમુચ્યતે ।
કુસુમાક્ષ્યઙ્ગનાચિત્તે  યા વિશ્લેષવિશેષતા ॥ ૧૩૦૫॥
વિના સંશ્લેષવિશ્લેષૌ કામઃ સ્યાદ્રસવર્જિતઃ   ।
અતિપક્કાપક્વફલે દૃશ્યેતે વિરસે યથા ॥ ૧૩૦૬॥
કિં  સઙ્ગમસુખ  પશ્ચાત્ સ્યાન્ન વેતિ વિચિન્તનાત્ ।
સુખમૂલવિયોગેઽપિ દુઃખમેકં પ્રદૃશ્યતે ॥ ૧૩૦૭॥
અસ્મત્કૃતે પ્રિયઃ ખિદ્યેદિતિ મત્વાપિ યા પ્રિયા ।
ન ખિદ્યેત્તાદૃશસ્ત્રીણાં નિન્દયા કિં  પ્રયોજનમ્ ॥ ૧૩૦૮॥
છાયામાશ્રિત્ય યત્ તિષ્ઠેત્ તજ્જલં રસસંયુતમ્ ।
પ્રેમપૂર્ણનરૈઃ સાકં વિપ્રલમ્ભો રસપ્રદઃ ॥ ૧૩૦૯॥
વિયોગેન કૃશાં નારીં  યો નિરાકુરુતે પ્રિયઃ ।
તેનાપિ સઙ્ગં  ચિત્તમાશયા વાઞ્છતિ ધ્રુવમ્ ॥ ૧૩૧૦॥

અધિકાર ૧૩૨. વિપ્રલમ્ભરહસ્યમ્
ત્વદ્વક્ષઃ સકલસ્ત્રીભિઃ સ્વનેત્રાભ્યાં યથેચ્છયા ।
યતો દૃષ્ટ્વાઽનુભૂતં તત્, નાહં ભોક્તું વૃણે પ્રિયે ! ॥ ૧૩૧૧॥

દીર્ઘાયુષ્માનિતિ વચઃ ક્ષુતાદૌ કથ્યતે જનૈઃ ।
શ્રોતુમાશીર્વચો મત્તઃ પ્રિયઃ ક્ષુતમથાઽકરોત્ ॥ ૧૩૧૨॥
“પ્રદર્શનાર્થમન્યાસાં ત્વયૈતન્મણ્ડનં કૃતમ્” ।
ઇતિ માલાભૂષિતાઙ્ગ  પ્રિયં દૃષ્ટ્વા ચુકોપ સા ॥ ૧૩૧૩॥
“સર્વસ્માદપ્યહં પ્રીતિવિશેષં ત્વયિ ચ ન્યધામ્” ।
ઇતિ પ્રિયવચઃ શ્રુત્વા કા વાઽન્યેતિ ચુકોપ સા ॥ ૧૩૧૪॥
“ઇહ જન્મનિ વિશ્લેષો ન સ્યાદિ” ત્યવદં પ્રિયામ્ ।
“ભાવિજન્મનિ વિશ્લેષો ભવેદ્વે”ત્યરુદત્ પ્રિયા ॥ ૧૩૧૫॥
“ત્વં મયા તુ સ્મૃતે” ત્યુક્ત, “વિસ્મૃતસ્ય હિ સંસ્મૃતિઃ ।
તેન માં વિસ્મૃતોઽસિ ત્વમ્”ઇતિ તત્યાજ માં પ્રિયા ॥ ૧૩૧૬॥
ક્ષુતં કૃતં મયા, સદ્યઆશિષં પ્રાહ માં પ્રિયા ।
“કાં સ્મૃત્વા ક્ષુતમાયાત” મિતિ ક્રુદ્ધા રુરોદ સા ॥ ૧૩૧૭॥
“કાં ત્વાં સ્મૃતવતીત્યંશો ન જ્ઞાતઃ સ્યાદ્યથા મયા ।
તથા કર્તુ ક્ષુતં રુદ્રં ર્વય”ત્યુક્ત્વા રુરોદ સા ॥ ૧૩૧૮॥
વિયોગેઽપિ સમાશ્વાસ્ય કૃતા પ્રીતા મયા પ્રિયા ।
“સ્ત્ર્યન્તરેઽપિ ત્વયા ચેત્થં કૃતમિ”ત્યરુદત્ પ્રિયા ॥ ૧૩૧૯॥
પ્રિયાઙ્ગશોભાવૈશિષ્ટયં  સમ્યક્પશ્યામ્યહં યદા ।
“મય્યીક્ષસે કયા સામ્યમ્”ઇતિ ક્રુદ્ધયેત્ તદા પ્રિયા ॥ ૧૩૨૦॥

અધિકાર ૧૩૩. વિપ્રલમ્ભસુખમ્
નિર્દુષ્ટેન પ્રિયેણાપિ વિપ્રલમ્ભો ભવેદ્યતિ ।
તદસ્માસુ વિશેષણ પ્રેમાધિક્યપ્રદાયકમ્ ॥ ૧૩૨૧॥
વિપ્રલમ્ભેન સઞ્જાતમત્યલ્પં વ્સસનં ભુવિ ।
નાયકપ્રેમવિચ્છેદકારકં ચાપિ સમ્મતમ્ ॥ ૧૩૨૨॥
જલં ભુમ્યં યથા શોલષ્ટં તથા સ્નિગ્ધપ્રિયૈઃ સહ ।
જાતાદ્વિયોગાદન્યઃ કિં  દેવલોકો ભવેદિહ ॥ ૧૩૨૩॥
દૃઢભાવિપરિષ્વઙ્ગહેતુવિશ્લેષકર્મણિ  ।
મન્મનોભઞ્જિકા કાચિત્ સેના સઞ્જાયતે કિલ ॥ ૧૩૨૪॥

અકારણં વિયુક્તસ્ય કામિનીમૃદુહસ્તયોઃ ।
સ્પર્શભાગ્યવિહીનસ્ય હર્ષઃ કાશ્ચિદ્ ભવેદ્ ધ્રુવમ્ ॥ ૧૩૨૫॥
કામુકસ્ય તુ વિશ્લેષઃ સંશ્લેષાદપિ મોદદઃ ।
ભુક્તં જીર્ણ સુખં દદ્યાત્ યથા વૈ ભાવિભોજનાત્ ॥ ૧૩૨૬॥
પરાજિતો વિપ્રલમ્ભે યઃ સ્યાન મ વિજયી મતઃ ।
ભાવિસંશ્લેષવેલાયાં તત્ત્વમેતત્ સ્ફુટં ભવેત્ ॥ ૧૩૨૭॥
ભાલસ્વેદકરં ભોગ કૃત્વા  યા સુખમન્વભૂત્ ।
વિયુજ્યાનયા સુખ તદ્વત્ કિમહ પ્રાપ્નુયાં પુનઃ ॥ ૧૩૨૮॥
વિપ્રલમ્ભં પુનઃ શોભાયુતેયં કુરુતાત્ પ્રિયા ।
સંપ્રાર્થ્ય ?ત્ કોપશાન્ત્યૈ મમ રાત્રિર્વિવર્ધતામ્   ॥ ૧૩૨૯॥
વિપ્રલમ્ભાત્ કામભોગઃ સુખ પ્રાપ્નોતિ ભૂતલે ।
તતો જાતાચ્ચ સંશ્લેષાત્ વિપ્રલમ્ભઃ સુખં વ્રજેત્ ॥ ૧૩૩૦॥
ઇતિ ગાન્ધર્વવિવાહાધ્યાયઃ સમ્પૂર્ણઃ ।
ઇતિ તિરુક્કુરળ્ સમાપ્તા ।
અનુક્રમણિકા
૧. ઈશ્વરવન્દનમ્
૨. વૃષ્ટિમહિમા
૩. યતિવૈભવમ્
૪. ધર્મવૈશિષ્ટયમ્
૫. ગાર્હસ્થ્યમ્
૬. પત્ની
૭. પુત્રભાગ્યમ્
૮. પ્રીતિઃ
૯. અતિથિસત્કારઃ
૧૦. મધુરાલાપઃ
૧૧. કૃતજ્ઞતા
૧૨. તાટસ્થ્યમ્
૧૩. નિગ્રહશીલતા

૧૪. સદાચારસમ્પત્તિઃ
૧૫. પરદારપરાઙ્મુખતા
૧૬. ક્ષમા
૧૭. અનસૂયતા
૧૮. અલોભઃ
૧૯. પરોક્ષનિન્દાવર્જનમ્
૨૦. વૃથાલાપનિષેધઃ
૨૧. દુષ્કર્મભીતિઃ
૨૨. લોકોપકારિતા
૨૩. દાનમ્
૨૪. કીર્તિઃ 
૨૫. દયા
૨૬. માંસવર્જનમ્
૨૭. તપઃ
૨૮. દુરાચારઃ
૨૯. ચૌર્યનિષેધઃ
૩૦. સત્યવચનમ્
૩૧. ક્રોધવિજયઃ
૩૨. અપકારત્યાગઃ
૩૩. અવધઃ
૩૪. અનિત્યતા
૩૫. સંન્યાસઃ
૩૬. તત્ત્વજ્ઞાનમ્
૩૭. નિરાશા
૩૮. વિધિઃ
૩૯. રાજમહિમા
૪૦. વિદ્યા
૪૧. વિદ્યાવિહીનઃ
૪૨. શ્રવણમ્
૪૩. જ્ઞાનસમ્પત્તિઃ
૪૪. દોષષટ્કનિરાકરણમ્
૪૫. મહત્સાહ્યમ્

